
Mikanda ya Ngono
Mukanda wa Kwibedi

1 Sha mulo anka muntu yawa shayiya mu kinangu kia basha mabi, 
Shaimana mwishinda dia balwishe, Shasha.la mu kishalelo kia basha 
kibengo. 2 Anka musepelo waye wi mu mwiya wa Yeoba, Na mu mwiya 
waye ngi mwatentekyesha'ye binangu kanya na bufuku. 3 Anekale bu 
mutshi ubakunibwa pa misulo ya mema, Aupeya bikuba biawa kwipela 
diawo; Na bintu bioso biakita'ye abifiki biya. 4 Basha mabi tabe biabia; 
Anka be bu binkupunkupu abipapula lupunga. 5 Biabia basha mabi 
tabanaimane mu kimu, Su balwishe mu kakonge ka basha kalolo. 6 
Mwanda auku Yeoba eshinda dia basha kalolo, "Anka eshinda dia basha 
mabi dianafwe.

2 Kukini maumbo abekumbashena na maunga? kukini bantu 
abatentekyesha klpuko binangu? 2 Bafumu ba -senga babaimana, Ha bantu
bakata babende nkuku, Ngi kulwa na Yeoba na mufikinwe aye mwimu'shi,
3 Tutshibe mioshi yabo, Na tusumbule bipaba biabo kwatudi. 4 Yawa 
mushale mwiulu anasepe, Fumu anebadidikye. 5 Kunyima anakule n'abo 
ku kasumini kaye, N'anebatshinkishe ku sungu yaye yi bubi; 6 Eshi, 
Anka'mi ne mutule fumu ande Kwiulu kwa mwenge wande wi selele wa, 
Siono. 7 Ami hanabwele musage; Yeoba banambile'shi, Obe we 
Mwanande; Ami nankutanda kwifuku dino. 8 Teka kwandji, na 
nankyekukupa maumbo bupiani bwobe, Na mpa na kusongo kwa senga ku
bumpeta bwobe. 9 Onwebatanyikye bipindji bipindji na kabonge ka 
kilonda, Onwebasasule pashi bu lweso lwa mubumbi. 10 Binobino namu 
anwe bafumu, nwikale na bukalabwino; Nudimunwe anwe besambidi ba 
senga. 11 Nufubile Yeoba na mo, nusepele na kisuso. 12 Nufifye Mwana, 
tala afwekala na sungu, na nwafwa mwishinda, Mwanda wanatembeswe 
kasumini kaye anka binobino. Basha mulo anka bwoso bwabo be na 
kisukilo kiabo munda mwaye.

Lono lwa Dafidi, pabasukile'ye kwi mwanaye Abasolomo.
3Yeoba, bantu be bungi kini abansanisha'mi; Be bungi abantombokyela. 2 
Bantu be bungi be mu kwakula w'eshimba diande'shi, Aye tena kipashilo 
kioso kwi Efile-Mukulu. Sela. 3 Anka'be Yeoba we ngabo ku mwanda 
wande; Kisadikilo kiande na mwibosht a mutwe wande. 4 Nabila Yeoba na
eyi diande, N'aye ampusha mpa na mwenge waye wi selele. Sela. 5 
Nashikamine pashi na nandele tulo; Nambukile, mwanda ubandama 



Yeoba. 6 Ntanatshine makumi a tununu twa bantu Babampombo mu 
kulwa n'ami. 7 Buka Yeoba; ompashe Efile-Mukulu ande. Mwanda 
ubokupila bantu bwoso bwabo kwitama babalu n'ami. Boipa meno a basha 
mabi. 8 Kipandjilo, akifwiya kwi Yeoba; Mulumbulwilo wobe wikale na 
bantu bobe. Sela.

Kwi sha biombelo. Ku biombelo bia milesus. Lono lwa Dafidi.
4 Biandji mu kwabila, ongitabe, Efile-Mukulu a kalolo kande; Ku kipindji 
kia kiongwa kubontamisha; Ompushishe lusa, n'opush'e luteko lwande. 2 
Anwe bana ba bantu, mpa na kipindji kini kianatulwe kisadikilo kiande 
bufu? Mpa na kipindji kini anwe nwanakyebe kipuko na nwanakimbe 
madimi? Sela. 3 Anka nukye'shi, Yeoba bamuna yawa e sha mo w'Efile-
Mukulu ku mwanda waye nabene; ttteoba anapushe biandji mu kwabila. 4 
Nwikale na sungu na tanu'lwishanga; Nutentekyeshe binangu mu 
mashimba enu ku sala yenu, na nwikale talala. Sela. 5 Nutambikye blpailo 
bia kalolo, na nukumine Yeoba. 6 Bantu be bungi babamba'shi, Nani 
anetuleshe buwa? Yeoba, ibosha'be etata dia lukyebo lwobe kwiulu kwetu.
7 Botulu mulo mwishimba diande, Dbakidi mulo wabo ku kipindji 
kibafimi misekye yabo na malofu abo, 8 Ku talala nya ngi kwaneladishe 
ami nabene pashi na nanalale tulo; Mwanda wobe bupenka Yeoba 
ongikadisha biya.

Kwi sha biombelo. Ku Neiloto. Lono lwa Dafidi. 
5 Pusha mayi ande, Yeoba; Tentekyesha binangu biande kinangu. 2 Pusha 
eyi dia lukalo lwande, Fumwami, n'Efile-Mukulu ande; Mwanda wantekye
kodi. 3 Yeoba, ku masanya konopushe eyi diande; Ku masanya 
kwanalonamishe luteko lwande kodi, na nanantale. 4 Mwanda ushiwikale 
Obe Efile-Mukulu asapela bubi; Bubi tabwanashale n'obe. 5 Basha 
kibengo tabanaimane ku meso obe; Opela bakitshi boso ba kulwisha. 6 
Onoipe bantu abakula na madimi; Yeoba ngi apushisa sha mase na sha 
malupa butete. 7 Anka ku mwanda wande ku mutwe wa bumuntu bwobe 
bungi ngi kwanantwele munda mwa shibo yobe; Ku mo wobe ngi 
kwaneshingile 'mi dia tempelo obe e selele. 8 Ondombole Yeoba mu 
kalolo kobe mwanda wa feantu abalwiya n'ami; Ludika eshinda diobe susa
ku mpala ande. 9 Mwanda ushi lukulu lwoso mukanwa mwabo; Munda 
mwabo mwi bubi yu; Mudibu wabo wi kilele mwasa; Abasesemisha ku 
ludimi lwabo. 10 Webamweshe mpombo Efile-Mukulu; Bapone ku 
binangu biabatentekyesha; Webatakule ku malwisha abo e bungi; Mwanda
ubabakutombokyela. 11 Na bantu boso babakukumina'be basepele, Babe 



mayi obe ku mulo mafuku oso, mwanda ubebakalwile'be; N'abo kabidi 
abakyeba eshina diobe bakusepele. 12 Mwanda wonolumbule'be sha 
kalolo Yeoba; Onomupombe na kwanana bu na ngabo mukata.

Kwi sha biombelo. Ku biombelo bia misninga, ku Sheminite. Lono lwa 
Dafidi.
6 Yeoba, tonsashilanga ku sungu yobe, Na tonkupilanga ku kasumini kobe
kakabe. 2 Ompushise lusa, Yeoba, mwanda wandenguluka; Yeoba, 
ongikamishe busungu mwanda ubatshinkishibwa mifufwa yande. 3 
Eshimba diande kabidi aditshinkishibwa bikabe; N'Obe Yeoba, mpa na 
kipindji kini? 4 Aluka Yeoba, posola eshimba diande; Ompashe ku mutwe 
wa bumuntu bwobe. 5 Mu lufu tamutentekyeshibwa binangu biobe kabidi; 
Mu Sheolo nani anakwishingile biloba? 6 Nampungila na kwialashena 
kwande; Bufuku bwoso natopesha musao wande mema; Nantopesha lusala
lwande mpolo. 7 Eiso diande tadishidika mwanda wa kiongwa; Dibafu 
bununu mwanda wa bantu boso abalwiya n'ami. 8 Nukatukye kwand$i, 
anwe bakitshi ba kulwisha bwoso bwenu; Mwanda ubapusha Yeoba eyi 
dia nkalo yande. 9 Yeoba bapusha kwiambila kwande; Yeoba anate luteko 
lwande. 10 Bantu bwoso bwabo abalwiya n'ami banafwe bufu na 
banatshinkishibwe; Banalukile, banafwe bufu bukidi.

Shingayono a Dafidi abaimbile'ye Yeoba, wa mayi a Kushu, mwina 
Bentshamine.
7 Yeoba, Efile-Mukulu ande, munda mwobe ngi mwansuku; Ompashe 
bantu boso abambinga, n'omposole; .2 Tala akusula eshimba diande bu 
tambwe, N'edisumuna apekala muposodi tekudi. 3 Yeoba Efile-Mukulu 
ande, su ne mukite biabia, Su kulwisha kwi ku masa ande, 4 Su ne mufute 
muntu bubi badi n'ami talala; , (Talanga ne muposole yawa bafine'mi kushi
mwanda); 5 Mulwishi n'ami abinge eshimba diande, edikwate; N'aakLne 
moyo wande mpa na ku senga, N'aladishe bukata bwande mu mafwi. Sela. 
6 Buka Yeoba, ku sunga yobe; Webwe mwanda w'epalamo dia bantu 
abalwiya n'ami, N'onbukile; bolanga'shi, baimukye kimu.. 7 Anka biabia 
kakonge ka bantu kanakufunye. N'alukila'be mpa n'eulu kwiulu kwabo. 8 
Yeoba ngi esambila bantu. Ongisambile Yeoba bu bi kalolo kande, na bu 
bi makokyela munda mwande. 9 E, bubi bwa basha mabi bufudile, na 
nyisha'be sha kalolo; Mwanda wotompa, Efile-Mukulu a kalolo, sunga 
mashimba na bifulo bioso. 10 Ngabo yande yi n'Efile-Mukulu, Apasha 
bantu be bwimane kwishimba. 11 Efile-Mukulu e mwisambidi a kalolo, 
N'e Efile-Mukulu apusha sungu efuku dioso. 12 Ekale muntu sheyalula, 



aye anamone lupete lwaye; Baleme buta bwaye na bebulonamishe. 13 
Bamulonamisha kabidi bilonda bia lufu; Bele mishidi yaye lengo. 14 
Talanga en'efu dia kutanda kulwisha, Olo, baimita epalamo na batanda 
madimi. 15 Na babundula mulenda na beukolo munda. Na bapono munda 
mwa bwina bubabundwile'ye. 16 Epalamo diaye dianalukile kwiulu kwa 
mutwe waye nabene, Na kapesha kaye kanaikye kwiulu kwa kabala ka 
mutwe waye. 17 Nanatumbule Yeoba bu bipwandjikile na kalolo kaye, Na 
nanayimbile eshina dia Yeoba, Yawa mukile kwiulu.

Kwi sha biombelo. Ku Ngitshitshi. Lono lwa Dafidi.
8 Yeoba Fumwetu, Kini ntaalo yi n'eshina diobe ku senga na bushima: 
Botulu bukata bwobe kwiulu kwa maulu. 2 Mukanwa mwa bakinga na 
bana ba biadi mubonisha ngofu, Mwanda wa bantu abalwiya n'obe, 
Biodiakuminisha mulwishi na mwobodi a lufu. 3 Biantentekyesha eulu 
diobe kwiulu binangu, mufubo wa minwe yobe, Mweshi na nyenene, 
bibolonamisha. 4 Muntu eni biodiakumutentekyesha binangu? Na Mwana 
a muntu, biodiakumufwila? 5 Bomwishishe mushi mwa bangele kapela, 
Bomufwadikile kilongo kia kilengo na kinemu; 6 Bomutulu na bukome 
kwiulu kwa mikitshino ya masa obe; Botulu bintu bioso mushi mwa ngao 
yaye; 7 Mikoko yoso na nombe bwoso bwayo, Na nyama kabidi ya mapia;
8 Bioni bia kwiulu, na su ya mu mema, Kintu: kioso akiyiya mu mashinda 
a mema. 9 Yeoba Fumwetu, Kini ntaalo yi n'eshina diobe ku senga na 
bushima!

Kwi sha biombelo. Ku Mutulabene. Lono lwa Dafidi.
9 Nanatumbikye Yeoba n'eshimba diande dishima; Nanalungule 
milungwilo ya mikitshino yobe yoso ya bipaso. 2 Nanekale na muloo na 
nanakusepele; Nanayimbile eshina diobe, Obe mukile kwiulu. 3 Pabalukile
bantu abalwyya n'ami, Babapone na babafwile ku mpala obe; 4 Mwanda 
uboimika mwanda wanile na kimu kiande. Boshalele ku lupunasulu, mu 
kwisamba na kalolo. 5 Bosashila maumbo, boipa sha bubi, Boshimisha 
eshina diabo nya nya nya. 6 Obe mulwishani, bipilo bibafudila nya nya 
nya. Bonyasha mpata kabidi; Sunga binangu biabo bibashimina. 7 Anka 
Yeoba bashala nya nya nya; Balonamisha lupunasulu lwaye mwanda wa 
kimu. 8 N'aye anesambile senga ya bantu na kalolo. Anapudishe kimu ku 
mwanda wa bantu na kalolo. 9 Yeoba kabidi anekale shibo ya kitala ya 
kisukilo kwi yawa bafinibwa, Shibo ya kisukilo ku kipindji kia kiongwa. 
10 N'abo abauku eshina diobe banakukumine'be; Mwanda ushiushile 
bantu, Yeoba, abakukimbi. 11 Nuyimbile Yeoba nono, ekala mu Siono; 



Nubwelele bantu mikitshino yaye. 12 Panadile'ye mase, aye 
anebatentekyeshe binangu; Tailwa lukalo lwa bakokye. 13 Ompushise 
lusa, Yeoba; Tala kipngwa kiande kia bantu abampela, Obe ongibosha 
mpa na kibelo kia lufu. 14 Biandjakubwela ntumbo yobe yoso Ku kibelo 
kia mwana-mukashi a Siono. Nanasepele kipandjilo kiobe. 15 Maumbo 
abayiki yu mu mulenda ubababundwile; Mu mushinga ubabafile ngi 
mubakwatshibwa lwao lwabo banabene. 16 Yeoba belesha nabene; bafisha
mpombo; Sha bubi bakwatshibwa mu mufubo wa masa aye nabene. 
Ingayono. Sela. 17 Basha bubi bsnalush^bwe mu Sheolo, Na maumbo 
bwoso bwao ailwakana Efile-Mukulu. 18 Yawa akutwa bintu tanayidibwe 
kipindji kishima nya, Na mutengelo wa bakokye tawanafwe bipwa bioso 
oo. 19 Buka Yeoba; muntu takilanga bukome; Maumbo amweshibwe ku 
meso obe. 20 Webatule na mo, Yeoba; Biakuka maumbo'shi, be anka 
bantu. Sela.

10 Kukini oimana kulakula, Yeoba? Kukini wefia obe nabene mu bipindji 
bia kiongwa? 2 Mwanda wa nkomanga a sha bubi, ubabingibwa mulanda 
bu ku mwididi wa kalo. Banakwatshibwe mu mapolo ababelanga. 3 
Mwanda ausadika sha bubi wa lwabi lw'eshimba diaye, N'alumbula sha 
lwabi; abenga namu Yeoba. 4 Sha bubi, ku nkamanga -a lukyebo lway'e, 
eshi, Aye tanakokole mwanda. Ku binangu biaye bioso kwi'shi, Efile-
Mukulu tekudi. 5 Miswelo yaye yi po ku bipindji bioso; Misambu yobe 
yoisambila'be yi kulakula kwiulu kwa meso aye? Ku mwanda wa bantu 
boso babadiakulwa n'aye, bebele muwa pu pu pu. 6 Bamba mwishimba 
diaye'shi, Ntanasanishibwe; Ku bipwa na ku bipwa ami ntanamone 
kiamwino kibi. 7 Mukanwa mwaye mubaulu na mulao na madimi na 
kapesha; Mushi mwa ludimi lwaye mwi epalamo na kulwisha. 8 Ashala 
mu "bifiamino "bia tupata tukoto; Ku bibalo bia bufiabufia ngi 
kwashisha'ye sha kibingiso; Meso aye atala sha mpombo ku bufiabufia. 9 
Abutama ku bufiabufia bu tambwe mwifufu; Abutama ngi kukwata sha 
kiongwa; Akwata sha kiongwa, amukaka mu makondja aye. 10 Ausama, 
ainama; Biakupona, sha mpombo kwi basha ngofu baye. 11 Amba 
mwishimba diaye'shi, Efile-Mukulu bailwa; Afi lukyebo lwaye; tanamone 
nya. 12 Buka Yeoba; Efile-Mukulu, eboshe easa diobe; Twilwanga 
mukokye. 13 Kukini sha bubi abenga Efile-Mukulu? Bamba mwishimba 
diaye'shi, Obe tonokokole mwanda. 14 Obe bomono; mwanda wotala 
epalamo na kifita ngi kufuta kwiasa diobe. Sha mpe ngi etula nabene ku 
masa obe; Obe bwekala mukalwidi a mwana shina yaya. 15 Tshokola'be 
mboko ya sha bubi, Na ku mwanda wa muntu mubi, kokola bubi bwaye 



bianekala tono-sanana bungi. 16 Yeoba e Fumu nya nyji nya; Maumbo 
abashimina mu mapia aye. 17 Yeoba, bopusha luteko lwa mukokye; 
Ononishe eshimba diabo; Obe onopushise etwi diobe, 18 Ngi kukitshina 
yawa na kalolo shina yaya na yawa bafinibwa, Bishakwikala muntu yawa 
e mwina senga na mo wa kutshinisha bantu kabidi.

Kwi sha biombelo. Lono lwa Dafidi
11 Nankumina Yeoba; anwamba kikudi kiande namini'shi, Nupapame ku 
mwenge wenu, anwe bioni? 2 Talanga basha mabi abaleme buta, 
Abalonamisha mushidi wabo ku mulemo, Biabadiakwela yawa ku mufito e
bwimane kwishimba. 3 Su bibangilo bia mushi bibaipaibwa, Basha kalolo 
banakite kini? 4 Yeoba e mu tempelo aye a selele; Yeoba, lupunasulu 
lwaye lwi mwiulu; Mesoaye atala, ndjidi yaye ayitompa bana ba bantu. 5 
Yeoba ngi atompa sha kalolo; Anka sha bubi ngi apela eshimba diaye, na 
yawa akyeba epalamo. 6 Kwiulu kwa basha mabi kwana.noshe'ye miteo, 
Kalo na sulufa, na lupunga alushikana, bianekale Sdipese kia kipulu kiabo.
7 Mwanda wi Yeoba na kalolo; akyeba mikitshino ya kalolo, Basha 
bwimane banamone lukyebo lwaye.

Kwi sha biombelo. Ku Sheminitshi. Lono lwa Dafidi.
12 Pasha, Yeoba, mwanda utaufudila sha mo w'Efile-Mukulu; wanda 
ubapungila basha makokyela pankatshi pa bana ba bantu. 2 
Babeyakushena klpuko muntu oso na mwinaye; Ku ludimi lwa lusesemiso,
na ku mashimba abidi, ngi kwabakula. 3 Yeoba anashimishe milomo yoso 
ya lusesemiso, ludimi alwakula mianda yikata. 4 Babamba'shi, Ku ludimi 
lwetu ngi kwatwanakabe; Milomo yetu yi yettu banabene; nani e fumu 
kwiulu kwetu? 5 Ku mwanda wa kufinibwa kwa sha kiongwa, ku mwanda 
wa kuyoka kwa yawa akutwa bintu, Ngi akwamba Yeoba'shi, Nabuku 
binobino; Nanamutule mu kibalo kia kipandjilo abala muwa ku mwanda 
waye. 6 Mayi a Yeoba e mayi a selele, Makuta abasungulushibwa 
mwilungu pashi, Abasudibwa masulwilo musambobidi. 7 Obe Yeoba 
onwibalame, Onwibakalwile ku kipwa'ki nya nya nya. 8 Basha mabi 
abatambuka ku lupese lwoso, Panekale kapesha kaba kamishibwa 
pankatshi pa bana.

Kwi sha biombelo. Lono lwa Dafidi.
13 Mpa na kipindji kini, Yeoba? Onongilwe nya nya nya? Ononfile 
lukyebo lwobe mpa na kipindji kini? 2 Natentekyesha binangu mwishimba
diande mpa na kipindji kini? Nena kudila mwishimba diande kwifuku 



n'efuku? Mpa na kipindji kini panakamishibwe yawa kwiulu kwande 
alwiya n'ami? 3 Tentekyesha binangu, ongalwile eyi, Yeoba, Efile-Mukulu
ande; Bulanga meso ande, tala nalala tulo twa lufu; 4 Tala yawa alwiya 
n'ami amba'shi, Namukidi bukome. Na bantu abalwiya n'ami abasepela 
panasanishibwa'mi. 5 Anka'mi nankumina lusa lwobe; Eshimba diande 
dianasepele kipandjilo kiobe. 6 Nanayimbile Yeoba, Mwanda ubankitshina
biya biya.

Kwi sha biombelo. Lono lwa Dafidi.
14 Mulubi bamba mwishimba diaye'shi, Efile-Mukulu tekudi; Babasalama,
babakita mikitshino ya butete; Muntu akita buwa tekudi. 2 Yeoba batale 
mpa n'eulu.kwi bana ba bantu, Kumona an bantu bekudi abashingula, 
Abakimbi Efile-Mukulu. 3 Babapenama bwoso bwabo; babafiki basha 
mako boso boso; Muntu tekudi akita biya; oo, kushi sunga umunenka. 4 
aBabakutwa kiukilo bwoso bwabo be bakitshi ba bubi? Abadi bantu bande
bu biabadiya biashi. Tababila Yeoba. 5 Kwakwa ngi kubabatshine mo 
ukabe; Mwanda utaudi Efile-Mukulu mu kipwa kia basha kalolo. 6 Anwe 
nubafwisha binangu bia mulanda bufu, Mwanda wi Yeoba kisukilo kiaye. 
7 E, ekala kipandjilo kia Isalele kibatuku mu Siono.' Panalushe Yeoba 
busungi bwa bantu baye kabidi, Yakobo anapushe mulo, Isalele anasepele.

Lono lwa Dafidi.
15 Yeoba, nani anashale mu shibo yobe ya misokya? Nani anekale mu 
mwenge wobe wi selele? 2 Yawa atambuka na bwimane, n'akita na kalolo,
N'akula n'eyendo mwishimba diaye. 3 Yawa shabiandwila muntu kwidimi 
diaye, Takitshina mbilaye bubi, Tayisha mukandu ubi wa mukwabo. 4 Ku 
meso aye kubabengibwa sha bulubi; Anka anemeka bantu abatshina 
Yeoba. Yawa sunga batshipi katshipo ka kwituta kwaye nabene, teyalula. 
5 Teyapusha mono yaye mwanda wa busungilo bwa kusunga, Na tadiya 
matwelo ku mwanda wa sha kibingiso. Yawa akita bintu'bi tanasanishibwe
nya.

Mikitama a Dafidi.
16 Ondame, Efile-Mukulu; mwanda unankukumina'be. 2 Namba 
Yeoba'shi, Obe we Fumu; Buwa bwande tabupete kodi. 3 Namba bena 
selele be ku senga, Na basha ntalo'shi, kwabadi kwi mulo wande ushima. 4
Masungu abo anafimi bifcngi ababanga mungi efile; Ntanatambikye 
malongo abo a mase kutoma, Na ntananate mashina abo ku milomo yande.
5 Yeoba e kipese kia bupiani bwande na kia kipulu kiande; Obe bolama 



kipindji kiande. 6 Nkalo yibandulamina mu bibalo bi buwa; Olo, nena 
bupiani bwi buwa. 7 Nanatumbikye Yeoba, ampatulwila; Olo, binangu 
biande biandambukisha sunga ku bufuku. 8 Nantula Yeoba ku mpala ande 
mafuku oso; Mwanda wadi'ye ku mboko yande yibalume, 
ntanasanishibwe. 9 Biabia eshimba diande dibasepela, na kilengo kiande 
kibakalabala; Musamba wande kabidi wanekale na kikulupilo. 10 Obe 
tonolekye kikudi kiande mu Sheolo. Na tononyangishe muntu obe e selele 
tukutuku. 11 Obe onondese eshinda dia moyo; Ku mpala obe kwi kiulo kia
muloo; Ku mboko yobe yibalume kwi misepelo nyaa nyaa nyaa.

Luteko lwa Dafidi.
17 Pusha mwanda wa kalolo, Yeoba; tee kakuwa kande matwi; Pusha 
luteko lwande lushalutuku mu milomo ya malupa. 2 Mwisambo 
unesambilwa utukye ku mpala obe; Meso obe atale mwanda upwandjikile. 
3 Bopwandjikisha eshimba diande, bontembele ku bufuku; Bontompo, na 
twimusanane kintu; Binangu biande bia munda tabikekyene na mukanwa 
mwande. 4 Ku mwanda wa mikitshino ya bantu, kwiyi dia milomo yobe 
Ngi kunashidi bikilo bia sh'epalamoo 5 Ponobambe'be bitambukilo biande 
mu bikilo biobe, Ngao yande tayiselutRuka. 6 Nankwabila'be, mwanda 
onongitabe Efile-Mukulu. Ontele etwi diobe; pusha mwanamba. 7 Lesha 
mamuntu obe a kipaso, Obe opasha bantu ku mboko yobe yibalume, 
babakumina, Kwi bantu babebatombokyele. 8 Ondame bu mwana 'eiso, 
Omfe mushi mwa mwesheshe wa mbaba yobe. 9 Kwi basha mabi 
abankolomona; Kwjjbantu abampushisa nkyetakyeta ya lufu abampombo 
po. 10 Bahabwikilwa mwimu wabo banabene; Kukwanwa kwabo 
kwabakula na nkomanga. 11 Babetupombo binobino ku mafyatolo etu; 
Babele meso abo ngi kwitututula pashi pa senga, 12 E bu tambwe asushila 
biashi biaye kudya, Na bu tambwe mukoto abutama mu bibalo bia 
bufyabufya. 13 Buka Yeoba, Omusasakatshile kwibedi, omwele pashi; 
Posola eshimba diande kwi sha bubi, e lupete lwobe; 14 Kwi bantu be easa
diobe, Yeoba; Kwi bantu ba. kipwa'ki, be na kipese kiabo ku moyo'u; 
Bousha efu diabo na bumpete bwobe; Babafukama na bana, Na 
babalakyela bana bakinga babo bintu biabo bibashala. 15 Ku mwanda 
wande, ami nanamone lukyebo lwobe na kalolo; Nanafukame, pambuku, 
na kwifwana kobe.

Kwi sha biombelo. Lono lwa Dafidi, mufubi a Yeoba, bambile Yeoba 
may! a lono'lu kwifuku dibamuposwele Yeoba mwiasa dia bantu boso 
babalwile n'aye na mwiasa dia Saulu; na bambile'shi,



18 Vo'Nanakukyebe kifulo, Yeoba, ngofu yande. 2 Yeoba e lubwebwe 
lwande, na lupata lwande lwa ngofu, na muposodi ande; Efile-Mukulu 
ande, ngulu yande ya ngofu, nanamukumine'ye; Ngabo yande, na 
lusengwa lwa kipandjilo kiande, shibo yande ya kitala yi bula yee. 3 
Nanabile Yeoba mupwandjikile kutumbikwa; Biabia nanapashibwe bantu 
abalwiya n'ami. 4 Bipaba bia lufu bibampombele'mi, Na mambwe a 
Beleala abantule na mo. 5 Bipaba bia Sheolo bibampombele po, Na 
mishinga ya lufu yibambambile. 6 Ku kiongwa kiande ngi kunangabile 
Yeoba; Na nabile Efile-Mukulu ande eyi. Aye bapushise eyi diande mu 
tempelo aye, Na kakuwa kande ku mpala aye kabafikile ku matwi aye. 7 
Penipapa pabasanine senga na yibatshinkile; Bibangilo kabidi bia mushi 
bia mienge bibasushile, Na bibasanine, mwanda ubadi'ye na sungu. 8 
Mwishi ubakankile mu miasa yaye ya mpembe, Na kalo mukanwa mwaye 
kabapishene; Makala abatembele kalo kwakadi. 9 Baishishe eulu kabidi, 
na baikile; Na mufito ubadi mushi mwa ngao yaye. 10 Batentamine namu 
panundu pa kyelubi na bapapamine; Dlo, bapapamine bukidi ku.mbaba ya 
lupunga. 11 Batule mufito kifiamino kiaye, shibo yaye ya kumupomba; 
Mufito wa mema, makumbi akata 'eulu. 12 Mwanda w'ebakani kwibedi 
kwaye kubatukile makumbi aye akata; Mabwe a mpeshi na makala a kalo. 
13 Yeoba kabidi bakungwile mwiulu, Na yawa mukile kwiulu bakwile eyi 
diaye; Mabwe a mpeshi na ma.kala a kalo. 14 Nabatumine mishidi yaye, 
na bebapalakyeshe; Na bele mpete ya kajnani yi bungi, na bebatshimwine. 
15 Na pashi pa mema pabamwekyele, Na bibangilo bia senga 
bibabulwilwe Ku kisashilo kiobe, Yeoba, Ku kupwila kwa muwa wa miasa
ya mpembe yobe. 16 Batumine mpa .na kwiulu, bankwatshile, 
Basabwishe'mi mu mema e bungi. 17 Bamposwele kwi yawa a ngofu 
balwile n'ami Na kwi bantu babampelanga, Mwanda ubabankabile ku 
ngofu. 18 Babafikile kwandji kwifuku dia malwa ande; Anka Yeoba badi 
kibai kiande. 19 Bantushishe kabidi mu kibalo kikata; Bamposwele 
mwanda ubanto  ndwele 'mi. 20 Yeoba bantwaila lutshi lwa kalolo kande; 
Bu bibadi masa ande so ngi bibangalulwile'ye, 21 Mwanda wanflji 
mulame miswelo ya Yeoba, Na tshi mukatukye na kulwisha kwi Efile-
Mukulu ande. 22 Mwanda ubadi misambo yaye yoso ku mpala ande; Na 
nandji tshi mukashe misase yaye kwandji. 23 Na nandji n'aye mukumbane,
Na neshidikile kulwaisha kwande. 24 Biabia Yeoba bangalulwile bu bibadi
kalolo kande, Na bi bibadi masa ande so ku me so aye. 25 Kwi basha ntalo
kwonweleshe na ntalo; Kwi basha bwimane kwonweleshe na bwimane; 26
Kwi basha selele kwonweleshe na selele; Na kwi basha kikankamena 
kwonweleshe na mapiodi. 27 Mwanda wonopashe'be basha mpee; Anka 



onoishe meso a basha nkomanga. 28 Obe namu onotembeshe mwinda 
wande; Yeoba Efile-Mukulu ande anatokyeshe mufito wande. 29 Kodi'be 
ngi kunankidi lubilo pankatshi pa kibumbu; Na kodi Efile-Mukulu ande 
ngi kunetumbu mudimba. 30 Ku mwanda w'Efile-Mukulu, eshinda diaye 
dikumbane; Eyi dia Yeoba dibatoshebwa so bu bilonda; Aye e ngabo kwi 
bantu boso babamukumina. 31 Nani namu 'Efile-Mukulu shi Yeoba? Na 
nani e lubwebwe lukata shi Efile-Mukulu etu? 32 Ta n'Efile-Mukulu 
anamfundjika ngofu na batulu eshinda diande dikumbane. 33 Batulu ngao 
yande bu bi ya mbudi, N'anshadika kunundu kwa mbalo yande ya kwiulu. 
34 Aye alambukisha masa ande mwa kulwa ngoshi; Bibauku maboko ande
kulema buta bwa mupotolo. 35 Bompa kabidi ngabo a kipandjilo kiobe, 
N'easa diobe dibalume dibangimikile kwiulu, Na ku bumuntu bwobe 
kubontamisha. 36 Botamisha mafyotolo ande mushi mwande, Na bisakasa 
biande bia ngao bibadi tabipunkapunka. 37 Nambingi bantu babalwile 
n'ami, na nebakwata; Na nandji tshi mwalukile kwibedi kunandji 
tanebashimishe. 38 Nenafinyine, na babadi tabauku kwiboa; Babapone 
mushi mwa ngao yande. 39 N'Obe bonfundjikile na ngofu ya kulwa 
ngoshi; Bwebaishishe mushi mwande babantombokyele. 40 Abo babalwile
n'ami, bwebafutadishe miongo yabo kabidi ku mwanda wande. N'abo 
babampele nebaipaile. 41 Bababile, na takubadi mupashani a kwibapasha; 
Sunga kwi Yeoba, na badi talula eyi. 42 Na nebatwile tukotokoto bu lufufi 
ftu mpala kwa lupunga; Nebasumbwile pasha bu kimashi ki'eshinda. 43 
Bomposola ku bilwilo bia bantu; Bontulu mutwe wa maumbo; Eumbo 
diashanguku dibamfubila. 44 Pa kupusha ku matwi, abo banankokyele; 
Bantu babene banele pashi ku mpala ande. 45 Bantu babene 
banalengulukye, Banatukye mu mpata yabo ya ngofu mu kususa bisuso. 46
Yeoba atala; lubwebwe lwande lukata lutumbikwe; N'Efile-Mukulu a 
kipandjilo kiande asamunwe. 47 Efile-Mukulu yawa bangobwela, Na 
baisha bantu mushi mwande; 48 Bamposola kwi bantu babalwile n'ami; 
Olo, bongibosha kwiulu kwa bantu babantombokyele; Bomposola kwi 
sh'epalamo. 49 Biabia nakwishingila bilaba, Yeoba, pankatshi pa maumbo,
Na naimbila eshina diobe nono. 50 Bipandjilo bikata ngi biapeya'ye 
fumwaye, N'alesha mufikinwe aye bumuntu, Sunga Dafidi na bana baye 
mafuku oso nyaa nyaa nyaa.

Kwi sha bmombelo. Lono lwa Dafidi.
19 Maulu kwiulu abwela kilengo ki'Efile-Mukulu; Na kipana akilesha 
mufubo wa masa aye. 2 Efuku adibwelela dingi efuku wadio mwakwilo, 
Na bufuku abulesha bungi bufuku bukalabwino. 3 Mwakwilo tawikudi, na 



mayi taekudi; Anka eyi diabio dibapushibwa. 4 Lutshi lwabio lubatuku mu
senga na bushima, na mayi abio kusongo kwa senga. Munda mwabio 
mubatulu'ye shibo ku mwanda wa nguba, 5 E bu mwatshi a bulunda atuku 
mu lushiko lwaye, N'asepela bu sha ngofu ngi kunisha lubilo. 6 Kikatukilo 
kiaye ki mpa na kusongo kwa maulu, na kwifunya kwaye kwi mpa na 
kusongo kwao; Na takwi kintu kibafiama1 ku kibobo kiaye. 7 Mwiya wa 
Yeoba ukumbane, awalusha eshimba; Kitelulwilo kia Yeoba ki po, 
akiukisha muntu mupatakani; 8 Bishingatshilo bia Yeoba bi kalolo, 
abisepelesha eshimba; Mulango wa Yeoba wi selele, autula meso etata; 9 
Mo wa Yeoba wi so, aushala nyaa nyaa nyaa; Misambo aisamba Yeoba yi 
eyendo, na kalolo loosoo. 10 Abikidi olo mulo, eyo, sunga olo yingi ya 
ntaalo; Abikidi buki sasa na mampompwe ku mpako a buki. 11 Mufubi 
obe namu atulwa n1etata kwabidi; Na ku kulama kwabio kwi bwedi 
bukata. 12 Nani auku kushingula mianda yaye ya kilwa? Ontokyeshe ku 
mianda yibi yifiame. 13 Bamba kabidi mufubi obe ku mabi a nkomanga, 
Taekale na bukome kwiulu kwande; biabia nariangikale mukumbane. Na 
nanabinge ku mwanda wa kulwisha kukatakata. 14 Mayi ande a mukanwa,
na binangu biande bi1eshimba bikale na kwanana ku meso obe. Yeoba, 
lubwebwe lwande lukata, na mukudi ande.

Kwi sha biombelo. Lono lwa Dafidi.
20 Yeoba akwitabe kwifuku dia mpe; Eshina di'Efile-Mukulu a Yakobo 
dikukamishe; 2 Akukwashe mpa na ku shibo yi selele, Akunishe mpa na 
munda mwa Siono; 3 Atentekyeshe malongo obe binangu bwoso bwao, 
Ate elongo diobe dishikye kaalo bu mwimu. Sela. 4 Akupe amudidi 
'eshimba diobe, Afishe kinangu kiobe kioso. 5 Twanasadikye mwanda wa 
kipandjilo kiobe, Na kwishina di'Efile-Mukulu etu ngi kwatwanashimikye 
mabendela etu, Yeoba afishe nteko yobe yoso. 6 Binobino nauku'shi, 
Yeoba anapashe mufikinwe aye; Anamwitabe mpa na kwiulu dia selele 
aye, Na ngofu ya mboko yaye yibalume ya kupasha. 7 Bangi abakumina 
bitwadilo, na bangi tubala. Anka'twe twanatemune eshina dia Yeoba, 
Efile-Mukulu etu. 8 Babainama, na babapono; Anka'twe tubabuku na twi 
bwimane. 9 Pasha Yeoba; Fumu etwitabe biatumwabila.

Kwi sha biombelo. Lono lwa Dafidi.
21 Fumu abapushe mulo mu ngofu yobe, Yeoba; Na mu kipandjilo kiobe 
kini musepelo kwanamone'ye. 2 Bomupa mubadile eshimba diaye, Na 
twimumusumine luteko lwa milomo yaye. Sela. 3 Mwanda ubofumankana 
n'aye na milumbulwilo yi buwa; Botulu kilongo kia olo a ntalo panundu 



pa. mutwe waye. 4 Batekyele moyo kodi; na bomupeleo, Sunga 
kipwandjikilo kia mafuku a nyaa nyaa nyaa. 5 Kilengo kiaye ki bungi 
bungi ku mwanda wa kipandjilo kiobe; Bukata na ntalo yikabe ngi 
bibolamika kunundu kwaye. 6 Mwanda ubomutulu milumbulwilo nya nya 
nya; Bomusha na mulo mwanda wa lukyebo lwobe. 7 Mwanda ubakumina
fumu, Yeoba; Na ku mwanda wa.bumuntu bwa Yawa mukile kwiulu 
kwanekale'ye tanasanishibwe. 8 Easa diobe dianafiule bantu boso abalwiya
n'obe; Easa diobe dibalume dianafiule bantu abakupela. 9 Obe onwebatule 
bu elungu dia kalo ku kipindji kionwekale'be ekudi ku meso. 10 Yeoba 
anebamine ku mwanda wa kasumini kaye. Na kalo kanebashikye. 10 
Onoshimishe bikuba biabo ku senga, na bana babo pankatshi pa bana ba 
bantu. 11 Mwanda ubabadi n'eshimba dia kukukitshina bubi; Babapangiile 
busungu bubi bwashabauku kufisha. 12 Mwanda wonwebafutadishe'be 
mongo yabo; Obe onolonamishe milemo ya mata obe ku mpala abo. 13 
Kamishibwa'be, Yeoba, ku ngofu yobe; Anka biabia atwe twanayimbe na 
twangtumbikye bukome bwobe.

Kwi sha biombelo. Ku Aiyelete-Shayala. Lono lwa Dafidi.
22 Efile-Mukulu ande, Efile-Mukulu ande, kukini bonshidi? Kukini we 
kulakula na Kipandjilo kiande, na mayi a kwiyalashena kwande? 2 Efile-
Mukulu ande, naaba ku kanya, na twitaba; na ku bufuku, na kwikisha nya 
kwandji. 3 N'Obe e selele, Obe oshala pankatshi pa nono: ya Isalele. 4 
Bashetu babakukuminine ; Babakuminine, n'Obe bwebaposwele; 5 
Babakwabile, na babaposwelwe; Babakukuminine, na babadi tabaipaibwa 
bufu. 6 Anka'mi ne mushano, kushi muntu; Esengo dia bantu, na 
nabengibwa kwiumbo. 7 Bwoso bwabo abamono'mi abandjidika na 
tusepo; Babatundusha eulu diabo, abasanisha mutwe, eshi, 8 Bakumina 
Yeoba; amupashe; Amuposole mwanda wamusepele'ye. 9 Anka'be we 
yawa bafiulwele'mi mwifu; Bonkuminshe ku mabale a nyinami. 10 
Nandelwe kodi mpa na kutandjibwa kwande; Obe we Efile-Mukulu ande 
mpa n'efu dia nyamamio 11 Twikalanga kulakula n'ami, mwanda wi mpe 
pepi; Mwanda ushikudi muntu a kupasha. 12 Balume ba nombe be bungi 
babapombo'mi; Balume ba nombe ba ngofu ba ku Bashana babangumbila. 
13 Abambulwila mukanwa Bu tambwe a malaka akumbu. 14 
Nasukumunwa bu mema, Na mifufwa yande yoso yibafinuka; Eskimba 
diande dibafiki bu mwimu wa mwinda ukame, Ubasunguluka pankatshi pa
mala ande. 15 Ngofu yande yibaumu bu lwinga lwa lweso; Na ludimi 
lwande luba lamata ku kilakalaka kiande; Bofisha'mi namu ku mafwi a 
lufu. 16 Mbwa kabidi yibapombo'mi; Kakonge ka bakitshi ba bubi 



kabapombo'mi po; Babatubwile masa ande na ngao yande. 17 Nauku 
kubadika mifufwa yande yoso. Abatala, abambulwila meso; 18 Abeyabena
bilamba biande, Na ku mwanda wa mutwelo ngi kwabata lubesa. 19 
Anka'be Yeoba twikalanga kulakula; Munishi ande, sangula na 
kunkwasha. 20 Posola eshimba diande ku lupete; Eleka diebe ku ngofu ya 
mbwa. 21 Ompashe kukanwa kwa tambwe. Eyo ku sengwa ya mbo 
kubongitaba. 22 Nanabwele kwi banikye bande eshina djjobe, pankatshi pa
kibumbu nanakutumbikye. 23 Anwe abatshina Yeoba, numutumbikye; 
Bwoso bwenu be bana ba Yakobo, numusamune; Numutshine mo, bwoso 
bwenu be bana ba Isalele. 24 Mwanda washimubenge'ye mpe ya sha mpe, 
na tamupushise'ye butete; Na badi tamufye lukyebo lwaye kwadi; Anka 
pabamwabile'ye bapushise. 25 Kuyimba kwande akufwiya kodi mu 
kibumbu kikata; Nanafishe tutshipo twande ku mpala a bantu abamutshina.
26 Bakokye banadye na banaikute; Banatumbikye Yeoba abamukimbi; 
Eshimba dienu dikale na moyo nya nya nya. 27 Bantu bwoso bwabo be 
kusongo kwa senga banatentekyeshe binangu na banalukile kwi Yeoba; Na
bifuko bioso bia maumbo bianeshingile ku mpala obe. 28 Mwanda 
ubaikala bufumu bwa Yeoba; N'aye e mubumbi abumba maumbo. 29 
Basha mwimu boso ba senga banadye na baneshingile; Bantu boso.abayiya
mu senga banainama ku mpala aye; Na yawa shauku kubombelesha kikudi
kiaye na moyo nabene. 30 Bwana bwanamufubile; Bwabwa bwanabadiki 
lwe Fumu bu kutanda kwa bana. 31 Banafikye na banabwele kalolo kaye 
Kwi bantu banatandjibwe'shi, Aye ngi bakitshi biabia

Lono lwa Dafidi.
23 Yeoba e kalama kande; ntanakutwe. 2 Andadisha mu kimwa kia 
lubishi; Andombola pe mema e talala. 3 Anisha eshimba diande; 
Andombola mu mashinda a kalolo ku mutwe w'eshina diaye. 4 Eyo, sunga 
natambuka mwibanda dia mwesheshi wa lufu, Ntanatshine bubi bwoso; 
mwanda wodi'be n'ami; Kalenga kobe na kibango kiobe ngi abisendela'mi. 
5 Ondonamisha mesa ku mpala a bantu abalwiya n'ami; Bofikinya mutwe 
wande mwimu, kipulu kiande kibatampuka. 6 Buwa bwanandonde na 
bumuntu eyendo mafuku oso a moyo wande; Na nanekale mu shibo a 
Yeoba ku lutshi lwa mafuku oso.

Lono lwa Dafidi.
24 Senga yi ya Yeoba na kiulo kiayo; Senga ya bantu n'abo abekala 
mwamwa. 2 Mwanda ubeyisanya panundu pa mema akata, Na bayinisha 
panundu pa mambwe a mema. 3 Nani anakankye ku mwenge wa Yeoba? 



Su nani anaimane mu kibalo kiaye ki selele? 4 Yawa ena masa at oka, 
n'eshimba di selele; Shaibosha eshimba diaye mwanda wa kiipuko, 
Shatshipa katshipo ka madimi, 5 Aye anate mulumbulwilo kwi Yeoba, Na 
kalolo kwi Efile-Mukulu a kipandjilo kiaye. 6 Nkiki ngi kipwa kia bantu 
abamukimbi, Abakimbi lukyebo lwobe, Efile-Mukulu a Yakobo. Sela. 7 
Nwiboshe mitwe yenu, anwe bitwelo; Na nwiboshebwe anwe bibi bia nya 
nya nya; Na Fumu a kilengo anatwele. 8 Nani e Fumu yawa a kilengo? 
Yeoba a ngofu na katshintshi, Yeoba a katshintshi ka ngoshi. 9 Nwiboshe 
mitwe yenu, anwe bitwelo; Eyo, nwiboshe, anwe bibi bia nya nya nya; Na 
Fumu a kilengo anatwele. 10 Eni, Fumu yawa a kilengo? Yeoba a masalai,
Aye a Fumu a kilengo. Sela.

Lono lwa Dafidi.
25 Kodi'be Yeoba ngi kwangibosha eshimba diande. Efile-Mukulu ande, 
nankukumina'be; Tongipanga bufu, Bantu abalwiya. n'ami tabankilanga 
bukome. 3 Eyo, takwi muntu akutala anaipaibwe bufu; Abo banaipaibwe 
bufu abakita na madimi kushi mwanda. 4 Ondese mashinda obe, Yeoba; 
Ondambukishe bikilo biobe. 5 Ondombole mwiyendo diobe, 
n'ondambukishe; Mwanda wodi'be Efile-Mukulu a kipandjilo kiande; 
Nakutala efuku dishima. 6 Tentekyesha mikitshino ya lusa lwobe binangu 
Yeoba na ya bumuntu bwobe; Mwanda wayishala mpa na nya nya nyaa. 7 
Totentekyeshanga mabi a bukinga bwande binangu, su malwisha ande; 
Ontentekyesha binangu bu bi bumuntu bwabe, Ku mutwe wa buwa bwobe,
Yeoba. 8 Yeoba e buwa na bwimane; Ngi bianalambukishe'ye balwishe 
mwishinda; 9 Analombola bakokye mu kimu, N'analambukishe bakokye 
eshinda diaye. 10 Bikilo bia Yeoba bwoso bwayo bi bumuntu n'eyendo Ku
mwanda wa bantu abalama eaambi diaye na bitelulwilo biaye. 11 Ku 
mutwe w'eshina diobe, Yeoba, Ondekyele kulwisha kwande, mwanda 
wakudi kukata. 12 Muntu kini ekudi atshina Yeoba? Analambukishe 
muntu yawa mwishinda dianasangule'ye. 13 Eshimba diaye dianashale 
biya, Na bana baye banapiane senga. 14 Mwanda ufiame wa Yeoba wi na 
bantu abamutshina, Biadiakwibaukisha esambi diaye. 15 Meso ande atala 
Yeoba mafuku oso, Mwanda wanatushe'ye ngao yande mu makondja. 16 
Eyalule kwandji, n'ompushise lusa, Mwanda unantendakana na nena mpe. 
17 Masungu 'eshimba diande abakalabala bungi; Ontushe mu biongwa 
biande. 18 Tentekyesha mpe yande na busungu bwande binangu; 
Ondekyele mabi ande oso. 19 Tentekyesha bantu binangu abalwiya n'ami, 
mwanda wabadi bungi N'abampele na nkyetakyeta ya bukitu. 20 Lama 
eshimba diande, n'omposole; Tongipanga bufu, mwanda wankukumina'be.



21 Ombombeleshe ku makokyela na ku kalolo; Mwanda wankutala. 22 
Okuule Isalele, Efile-Mukulu, mu masungu aye oso.

Lono lwa Dafidi.
26 Ongisambile Mwanda Yeoba, mwanda unandji mutambukye ku 
makokyela ande, Na ne mukumine Yeoba, ntanefunyefunye. 2 Ombekyele 
Yeoba, n'ontompe; Pwamdjikisha kifulo kiande n'eshimba diande. 3 
Mwanda wi bumuntu bwobe ku meso ande; Na ne mutambukye mwiyendo
diobe. 4 Tshi mushale na basha kipuko; Na ntanakumbane na basha 
mapala abidi. 5 Napela kibumbu kia bakitshi ba bubi, Na ntanashale na 
basha mabi. 6 Nanasule masa ande na kibingiso, Biabia nanafunyine 
kitambikilo kiobe, Yeoba; 7 Biandjakupushisa bantu eyi dia biloba, Na 
biandjakubwela mikitshino yobe yoso ya bipaso. 8 Yeoba, nakyeba kibalo 
kia shibo yobe, Na mbalo ayishala kilengo kiobe. 9 Tokumbashanga 
eshimba diande na balwishe, Su moyo wande ha bantu ba mase; 10 Be na 
kinangu kibi ku masa abo, N'easa diabo dibalume diule matwelo. 11 Anka 
ku mwanda wande nanatambukye ku makokyela ande; Onkule, 
n'ompushise lusa. 12 Lwao lwande lubaimana mu kibalo kia kibatabata; 
Munda mwa bibumba bia bantu ngi munanatumbikye Yeoba.

Lono lwa Dafidi.
27 Yeoba 'etata diande na kipandjilo kiande; nanatshine'ni? Yeoba e ngofu 
ya moyo wande, ngikale na mo wani? 2 Pabafikile bakitshi ba bubi 
kwandji, sunga bantu abampela n1abalwiya n'ami, Mu kudya musamba 
wande, babapunkile-punkile, nababapone. 3 Sunga kibumbu kia 
masalajjkiangishimikile lupopo lwa ngoshi, Eshimba diande tadianatshine;
Sunga ngoshi yampona, Nanangikale na kukumina biabia. 4 Kintu 
kimunenka ngi kiandjidi kwi Yeoba, Nkiki ngi kianankimbe; 
Biandjakwikala mu shibo ya Yeoba mafuku oso a moyo wande, Ngi 
kumona ntalo ya Yeoba, na kukokola mu tempelo aye. 5 Mwanda 
wanafye'mi ku nguba a mpe mu kitanda kiaye; Ku bufyabufya bwa shibo 
yaye ya misokya ngi kwanafye'mi; Aneboshe'mi panundu p'ebwe dikata. 6 
Na binobino mutwe wande waneboshebwe kwiulu kwa bantu abalwiya 
n'ami babanfunyu; Na nanatambikye malongo a mikunda ya mulo mu 
shibo yaye ya misokya; Nanayimbe, eyo, nanayimbe Ngono kwi Yeoba. 7 
Pusha Yeoba, biangitanyina n'eyi diande; Ompushise kabidi lusa; 
ongalwile eyio 8 Obe'shi, Nukimbe lukyebo lwande; Eshimba diande 
dibakwamba'shi, Lukyebo lwobe ngi lwankimbi, Yeoba. 9 Tofianga 
lukyebo lwobe; Tokashanga mufubi obe na sungu; Obe boikala mukwashi 



ande; Tondekanga na tonshilanga, Efile-Mukulu a kipandjilo kiande. 10 
Ekale shami na nyinami babadiakunshila, Yeoba badiakunata. 11 
Ondambukishe eshinda diobe, Yeoba, N'ondombole mu kikilo kibatabata, 
Mwanda wa bantu abalwiya n'ami. 12 Tondubulanga ku kifulo akikyeba 
bantu kukita abampela; Mwanda ubebo badimbididi ku mpala ande, Na 
bantu abapwile bukitu. 13 Kushi ne mukumine wa kumona buwa bwa 
Yeoba, Mu mapia a bantu abatala, nandjakupungila. 14 Indjila, Yeoba; 
Ikala po, eshimba diobe dinishibwe; E. indjila Yeoba.

Lono lwa Dafidi.
28 Kodi'be Yeoba, ngi kwangele eyi; Lubwebwe lwande tonuminanga, 
Tala, su'be wonuminina, Nekala bu bantu abalala mu kwenda ku mulanda. 
2 Pusha eyi dia meyambila ande biankwabila'be, Biangolola masa ande 
mbula a lushiko lwobe lwi selele. 3 Tonkakanga na basha mabi, Na 
bakitshi ba kulwisha nya, Abakula na bakwabo talala, Na bubi bwi munda 
mwa mashimba abo. 4 Webape bu bipwandjikile na mufubo wabo, Na bu 
bi kulwisha kwa mikitshino yabo; Webape bu bi mufubo wa masa abo; 
Webalulwile bwedi bwakwibatwailwa. 5 Mwanda wabashibatale 
mikitshino ya Yeoba, Su mufubo wa masa aye, Ngi anebaipe'ye pashi na 
tanebaibakye kwiulu nya, 6 Yeoba atumbikibwe Mwanda ubapusha'ye eyi 
dia meyambila ande. 7 Yeoba e ngofu yande na ngabo yande; Eshimba 
diande dibamukuminine na nakwatshiswe; Biabia eshimba diande 
dibakalabala bikabe, Na ku lono lwande ngi kunamutumbika. 8 Yeoba e 
ngofu yabo; N'e ngofu ya kupashibwa kwi yawa.afikinya'ye mwimu. 9 
Pasha bantu bobe, na lumbula bupiani bwobe; Webadishe, na webasemune
kwiulu mafuku oso.

Lono lwa Dafidi.
29 Nutambikile Yeoba kilengo, anwe bana ba basha ngofu, Nutambikile 
Yeoba kilengo na ngofu; 2 Nutambikile Yeoba kilengo ki'eshina diaye; 
Nwishingile Yeoba ku ntalo ya selele, 3 Eyi dia Yeoba di panundu pa 
mema; Efile-Mukulu a kilengo abaluka, sunga Yeoba panundu pa mema 
akata. 4 Eyi dia Yeoba di na ngofu; Eyi dia Yeoba adikalabala na bukata. 5
Eyi dia Yeoba adiipa mitshi ya seda; Eyo, Yeoba aipa seda ya Lebanono. 6
Aye aishisha masha kabidi bu bi kana ka nomee; Lebanono na sileono bu 
mboo mwana. 7 Eyi dia Yeoba adibala mididi ya kaalo. 8 Eyi dia Yeoba 
aditshinkisha mapia a kabalala; Ye oba atshinkisha mapia a kabalala a 
Kadeshe. 9 Eyi dia Yeoba aditandjisha mbudi, n'adipola mitamba; Na ku 
tempelo aye ngi akwakula kintu kioso'shi, Kilengo. 10 Yeoba ashala 



kunundu kwa mambwe; Eyo, Yeoba ashala Fumu nya nya nya. 11 Yeoba 
anape bantu baye ngofu; Yeoba analumbule bantu baye na talala.

Lono lwa Dafidi; lono ku kipindji kibabamwine shibo.
30 Nakutumbikye, Yeoba; mwanda ubonabusha, Na twi musepeleshe 
bantu kwiulu kwande abalwiya n'amio 2 Yeoba Efile-Mukulu ande, 
Nankwabile, n'Obe bompasha. 3 Yeoba, bwalusha eshimba diande mpa na 
ku Sheolo, Bontulu na moyp pankatshi pa bantu abalala kwanda ku 
mulenda. 4 Nuyimbile Yeoba, anwe bantu baye be ntalo, Na nutumbule 
mwanda wa kiebukilo kia.ye ki selele, 5 Mwanda ubakishibwa kapindji 
kakoto ku sungu yaye, Na moyo ku kwanana kwaye; Mpolo ayifiki pa 
kiolwa mu kushala bufuku, Na ku masanya akufiki mulo. 6 Ku mwanda 
wande, nambile ku kipindji kia mwabi wande'shi, Ntanasanishibwe nya. 7 
Yeoba, ku mwanda wa kwanana kwobe kuboimikile mwenge wande na 
ngofu; Bofile lukyebo lwobe, na natshinkiswe. 8 Nakwabile'be Yeoba, Na 
kwi Yeoba. ngi kwaneyambile; 9 Kusunga kwi namini ku mase ande, su 
nalala kwenda ku mulenda? Mafwikini anakutumbikye? Anabwele eyando
diobe, su? 10 Pusha Yeoba, ompushishe lusa; Yeoba ikala mukwashi ande.
11 Bongalulwila nkalo yande ku kusha kwa masha; Bwangulwila'mi 
ekunyi diande, na bonfundjika na mulo; 12 Biakukwimbila kilengo kiande 
nono, kushi kumina, Yeoba Efile-Mukulu ande, nanakutumbikye nya nya 
nya.

Kwi sha biombelo. Lono lwa Dafidi.
31 Nankukumina'be Yeoba; tongipanga bufu nya ' Omposole ku kalolo 
kobe. 2 Te matwi obe kwandji; omposole bukidi; Ikala n'ami lubwebwe 
lwa ngofu, shibo ya kunkalwila ngi kumpasha. 3 Mwanda wodi'be 
lubwebwe lwande lukata, na shibo yande ya ngofu; Biabia ontwale 
n'ondombole ku mutwe w'eshina diobe. 4 Onsomone mu makondja ababafi
ku mwanda wande; Mwanda wodi'be ngofu yande. 5 Ku masa obe ngi 
kwantulu kikudi kiande; Obe bonkulu Yeoba, Efile-Mukulu a eyendo. 6 
Napela bantu be mu kutala bipuko bia madimi; Anka'mi nakumina Yeoba. 
7 Nanekale na mulo na nanasepele bumuntu bwobe; Mwanda ubomono'be 
mpe yande; Bouku biongwa bi'eshimba diande, 8 Na shi mubwikile'mi 
mwiasa dia mulwishi; Botulu ngao yande mu kibalo kikata. 9 Ompushishe 
lusa Yeoba, mwanda wandji na kiongwa; Eiso diande dibaibaka na 
busungu, n'esliimba diande, n'efu diande. 10 Mwanda ubakishibwa moyo 
wande na nkalo, na mpeshi ande na kwisha kwa muwa; Ngofu yande 
yibafudila ku mwanda wa kulwisha kwande, na mifufwa yande yibaibaka. 



11 Mwanda wa bantu boso abampele ngi binafiki sha bufu bwi bungi, Dlo,
sunga kwi bena bande; na sha mo kwi bakuku bande; N'abo abamono'mi 
pasha abasuka kwandji. 12 Ne mwilwe mu binangu biabo bu muntu 
mufwe; Ne mufikye bu lweso lufwe. 13 Mwanda unampusha kupenda kwa
bantu be bungi, Mo ku mpese yoso; Pabatentekyeshe binangu wa kulwa 
n'ami; Abeyakushena wa kukasha moyo wande. 14 Anka 
nankukuminififtne'be, Yeoba; Nambile'shi, Obe w'Efile-Mukulu ande. 15 
Mafuku ande e mwiasa diobe; Omposole mwiasa dia bantu abalwiya 
n'ami, na kwi bantu abankolomona. 16 Munusa etata dia lukyebo lwobe 
kwi mufubi obe; Ompashe ku bumuntu bwobe. 17 Yeoba tongipanga bufu;
mwanda unankwabila'be; Basha mabi baipaibwe bufu, baumine mu 
Sheolo. 18 Milomo ya madimi yikale tumama, Abapesha sha kalolo, Na 
nkomanga na kibengo. 19 Buwa bwobe kini bungi.1 bubobombelesha ku 
mutwe wa bantu abakutshina, Bubokitshi ku mitwe ya bantu abakukumina 
ku mpala a bana ba bantu. 20 Onwebafie ku bufyabufya bwa mpala obe ku
nkuku ya bantu; Onwebafie mu kitanda kwiunga dia ndjimi. 21 Yeoba 
atumbikibwe; Mwanda ubandesha bumuntu bwaye bwa kipaso mu lupata 
lwa ngofu. 22 Ku mwanda wande, nambile ku kisuso kiande, eshi, ne 
mulamunwe ku meso obe; Anka bopushishe eyi dia meyambila ande 
panankwabila'be. 23 Nukyebe Yeoba, anwe bantu baye ba ntalo bwoso 
bwenu. Yeoba ngi abombelesha basha makokyela, 24 Nwikale na ngofu, 
na mashimba enu'aninge, Bwoso bwenu abatengela Yeoba.

Lono lwa Dafidi lwa kulambukisha.
32 Sha mulo anka yawa balekyelwa kulwisha kwaye, na bubi bwaye 
bubabwikilwa. 2 Sha mulo anka yawa shamubadikila Yeoba lulwiso, Na 
mwishimba diaye tamwi malupa nya. 3 Panauminine, mifufwa yande 
yibafikile bununu, Ku mwanda wa kwiyalashena kwande efuku dishima. 4 
Mwanda ubadi easa diobe bushito kunundu kwande na ku kanya na ku 
bufuku; Bubishi bwande bubaluluka bu kuraa kw'eshipo. Sela. 5 Nantele 
bubi bwande kodi, na lulwiso lwande, tshimwilubumbikye; Namba'shi, 
nanate malwisha ande kwi Yeoba, Na bolekyele lulwiso lwa bubi bwande. 
Sela. 6 Ku mutwe'u kwanakwiyambile muntu oso ena mo w'Efile-Mukulu 
ku kipindji kionofiudibwe; Eyendo, ku mambwe a mema angi, 
tanamupete'ye. 7 Obe we kifiamino ku mwanda wande; ondame ku mpe; 
Onampombe'mi na Ngono ya kipandjilo kia moyo. Sela 8 Nanakuleshe na 
nanakulajnbukishe mwishinda diodiakwenda; Nanakuleshe binangu ku 
meso ande kwiulu kwobe. 9 Tanwikalanga bu kabala na bu mpunda, 
bashina binangu; Bakwikala na bilonda kukanwa na mukaba, ngi 



kwibabamba, Tala bafika pepi n'obe. 10 Masungu a bungi anekala kwi sha 
bubi; Anka yawa akumina Yeoba, bumuntu bwanamupombe. 11 Nusepele 
Yeoba, na nwikale na mulo, anwe basha kalolo; Nwabe mwanda wa 
muloo, bwoso bwenu ba na bwimane kwishimba.

33 Sepelai Yeoba, anwe basha kalolo; Kumutumbika kwi na basha 
bwimane ntalo. 2 Nwishingile Yeoba biloba ku lusese; Numwimbile 
noono na kiombelo kia mushinga ekumi. 3 Numwimbile lono lupia; 
Nombe na bukalabwino n'eyi dibukopo. 4 Mwanda wi eyi dia Yeoba 
kalolo; Na mufubo waye woso wi na lukulu. 5 Aye ngi akyeba kalolo na 
mwisambo wi eyendo; Senga yibaulu na bumuntu bwa Yeoba, 6 Kwiyi dia
Yeoba kubapangilwe mauku kwiulu; Na kibumbu kiabo kishima ku muwa 
wa mukanwa mwaye. 7 Aye bakongo mema a mema, akata bu ebundji; Na
babombelesha madindji a mema mu bitulo. 8 Senga yishima yitshine 
Yeoba; Bantu bwoso bwabo ba senga ya bantu bamunemekye. 9 Mwanda 
ubakwile'ye, na kubakitshinwe; Aye balangile mulango, na kubaimune po. 
10 Yeoba atentula kinangu kia maumbo; Alengula binangu bia bantu. 11 
Kinangu kia Yeoba kibaimana nya nya nya, Binangu bi'eshimba diaye mpa
na bipwa na bipwa. 12 Basha mulo anka eumbo dina Yeoba ku Efile-
Mukulu abo; Bantu babasangula'ye ku bupiani bwaye. 13 Yeoba atala mpa
n'eulu; amono bana ba bantu bwoso bwabo; 14 Mpa na kibalo kia shibo 
yaye patala'ye Kwi bena senga bwoso bwabo; 15 Yawa abumba mashimba
abo a bwoso bwabo; Atala mikitshino yabo yoso. 16 Fumu tapashibwa ku 
mwanda wa masalai aye bungi; Sha katshintshi taposodibwa ku ngofu yi 
bungi. 17 Kabala ke kintu kia kipuko ku mwanda wa kipandjilo; Na 
takauku kuposola, muntu ku bukome bwaye bungi. 18 Talanga, eiso dia 
Yeoba di kwiulu kwa bantu abamutshine, Kwa bantu abatengela bumuntu 
bwaye, 19 Ngi kuposola eshimba diabo mu lufu, Na kwibabombelesha na 
moyo mu kipupu kia sala. 20 Eshimba dietu adindjila Yeoba; Aye e 
mukwashi etu na ngabo etu. 21 Mwanda wanasepele eshimba dietu kwadi, 
mwanda ubatukumina eshina diaye di selele. 22 Bumuntu bwobe bwikale 
kunundu kwetu, Yeoba, .Bu bibatutengela.

Lono lwa Dafidi; pabalwile'ye muswelo waye ku mpala a Abimelekye, 
bamubingile, na bakatukile.
34 Nanatumbikye Yeoba ku bipindji bioso; Lutumbu lwaye lwanekale 
kukanwa kwande mafuku oso. 2 Eshimba diande dianasadikye ku mwanda
wa Yeoba; Bakokye banapushe, na banasepele. 3 Samunai Yeoba n'ami, 
Wa tutumbikye eshina diaye pamune. 4 Nankimbile Yeoba na bangitabile, 



Na bamposwele ku mbasu ande oso. 5 Babamutale na babateswe, Na 
nkyebo yabo tayanaipaibwe bufu nya. 6 Yawa sha kiongwa badile, na 
Yeoba bamupuahise, Na bamupashise mu mpe aye oso. 7 Mwangele a 
Yeoba bashimikile esala diaye ngi kupomba bantu abamutshina; 
N'anebaposole. 8 Sola na tala'shi, Yeoba e buwa; Sha mulo anka muntu 
amukumina. 9 Tshinai Yeoba, anwe bantu baye be selele; Mwanda 
wabashabakutwa kintu kioso abamutshina. 10 Bana ba tambwe abakutwa, 
n'abapusha sala; Anka'bo abakimba Yeoba tabakutwa kintu kioso ki. buwa.
11 Fikai. bana, numpushe'mi; Nanenulambukishe mo wa Yeoba. 12 Muntu
kini ekudi adidi mayo, N1 akye.be mafuku angi, biadiakumona buwa? 13 
Bamba ludimi lwobe ku bubi, Na milomo yobe ku kwakula kwa malupa. 
14 Katuka kwi bubi, na kita buwa; Kimba talala na omulonde. 15 Meso a 
Yeoba e kwiulu kwa basha kalolo, Na matwi aye e mwasa ku mwanda wa 
tukuwa twabo. 16 Lukyebo lwa Yeoba alulwiya n'abo abakita bubi, Ngi 
kwipa kinangu kiabo ku senga. 17 Basha kalolo abadidi, na Yeoba apusha,
N'anebaposole mu rape yabo yoso. 18 Yeoba e pepi n'abo be n'estoimba 
ditshibikye, N'anebapashe be n1eshimba dibofule. 19 Biongwa bia sha 
kalolo bi bungi; Anka Yeoba amuposola mu bwoso bwabio. 20 Aye alama 
mifufwa yaye yoso; Kushi umune ubatshokolwa. 21 Bubi bwanaipe basha 
mabi; N'abo abapela basha kalolo banamweshibwe mpombo. 22 Yeoba ngi
akula mashimba a bafubi baye; Na kushi muntu umune a bantu 
babamukumina anamweshibwe mpombo.

Lono lwa Dafidi.
35 Obe Yeoba, wefwidishena namu na bantu abefwidishena n'ami; Lwa 
namu na bantu abalwiya n'ami. 2 Kwata ngabo na ngabo mukata, N'imana 
ngi kunkwasha; 3 Olola namu mulumbto, na bamba eshinda ku mpala abo 
abambinga; Amba eshimba dianae'shi, Ami ne kipandjilo kiobe. 4 Abo 
baipaibwe bufu na bapeshibwe abakimbi eshimba diande; Balushibwe 
kumongo na balubiswe abatentekyesha busungu bwande binangu. 5 
Bekale bu binkupunkupu ku mpala a lupunga, Na mwangele a yeoba 
ebapapushe. 6 Eshinda diabo dikale mufito na busene, Na mwangele a 
Yeoba ebabinge. 7 Mwanda ubabamfile'mi makondja abo mwiyele kushi 
mwanda; Kushi mwanda ngi kubabambundwila eyele mwanda w'eshimba 
diande. 8 Lufu lumukwate kushi kuka, Na makondja abafi'ye amukwate 
nabene; Apone mwamwa ngi kufwa. 9 N'eshimba diande dianapushe mulo
mu Yeoba; Dianasepele kipandjilo kiaye. 10 Mifufwa yande yoso 
yanambe'shi, Yeoba, nani mupwandjikile n'obe? Aposola sha kiongwa kwi
yawa bamukidi ngofu, Eyo, sha kingwa na mulanda kwi yawa amusasa. 11



Bateludi ba kakonya abaimana; Abandamika mianda yashanguku. 12 
Abantwaila bubi ku mutwe wa buwa, Bibatendakana eshimba diande. 13 
Anka ku mwanda wande, pababakumbile busungu, kilamba kiande kibadi 
ekutu; Nakumblshe eshimba diande na kushila kwa biashi, Na luteko 
lwande lubalukile ku kiadi kiande nabene. 14 Nakitshine bu'ye e 
kukwande, su bu mwana a nyinami; Nainamine na kiongwa bu muntu 
adila nyinaye. 15 Anka ku kikopo kiande ngi kubabasepele, na 
babakumbene; Basha mabiandubiandu babesesele mu kulwa n'ami, na 
nandji tshimukye; Babankuswile na babadi tabalekye; 16 Bu bantu bashina
mo w'Efile-Mukulu babasepesha tusepo ku mutwe wa biashi, Ngi 
biababambayila'mi mayo abo. 17 Fumu, Obe onotale mpa na kipindji kini?
Mana eshimba diande ku binyashilo biabo, Na eleka diande kwi bana ba 
tambwe. 18 Nanakwishingile biloba mu kakonge kakata; Nanakutumbikye
pankatshi pa bantu bakabe bungi, 19 Abo abalwiya n'ami ku madimi 
tabasadikanga ku mwanda wande; N'abo abampele kushi mwanda 
tabapopolanga ku meso. 20 Mwanda wabashabakula talala, 
N'abatentekyesna mayi a malupa binangu ku mwanda wa bantu be talala 
ku senga. 21 Eyo, babambulwile eulu diabo mwasa; Babambile'shi, Olo, 
Olo, eiso dietu dibamono. 22 Obe Yeoba, bomono; touminanga; Fumu, 
twikalanga kula n'ami. 23 Wesanishe namu obe nabene; na buka namu ku 
kalolo kande, Na ku mwanda wande, Efile-Mukulu ande na Fumwande. 24
Ongisambile Yeoba, Efile-Mukulu ande, bu bi kalolo kobe, Na 
tabasadikanga ku mwanda wande. 25 Tabambanga mu mashimba abo'shi, 
Olo, tubakyebe biabia. Tabambanga'shi, Atwe tubamumina. 26 Baipaibwe 
bufu na balubiswe pamune abasepela busungu bwande; Bafwadikibwe 
bufu na bakiswe abekamisha banabene ku mpala ande. 27 Abo babe na 
mulo na basepele abapusha kalolo kande mulo; Eyo, bambe mafuku 
oso'shi, Yeoba asamunibwe, Basepela mwabi wa mufubi aye. 28 Na 
ludimi lwande lwanakule wa kalolo kobe, Na wa lutumbu lwobe efuku 
dishima.

Kwi sha biombelo. Lono lwa mufubi a Yeoba, lwa Dafidi.
36 Kulwisha kwa sha bubi kubamba mwishimba diande'shi, Mo w'Efile-
Mukulu tawi kwibedi kwa meso aye. 2 Mwanda ubesesemisha'ye mu meso
aye nabene, Sunga lulwiso lwaye lubafiuluka na lubapedibwa. 3 Mayi a 
mukanwa mwaye e kulwisha na ludimbo; Balekye kwikala na 
bukalabwino, na kukita buwa. 4 Batentekyesha kulwisha binangu pa lusala
lwaye; Benisha nabene mwishinda dishi buwa; Tapusha bubi butete. 5 
Yeoba, bumuntu bwabo bwi mu maulu, Na makokyela obe abapete mpa na



makumbi. 6 Kalolo.kobe ke bu mienge y'Efile-Mukulu; Misambo 
yesamba'be yi bu edindji dikata; Obe Yeoba obombelesha muntu na 
nyama. 7 Kini ntalo yi na bumuntu bwobe, Efile-Mukulu; Biabia bana ba 
bantu abasuka mushi mwa mwesheshi wa mbaba yobe. 8 Banaikutshiswe 
na mwimu wa shibo yobe; N'obe onebatomesiie ku mwela wa mile? yobe. 
9 Mwanda wi mpokola a moyo n'obe; Kwitata diobe ngi kwatwanamone 
etata. 10 Ubila na bumuntu bwobe kwi bantu abakuka. Na kalolo kobe kwi
bantu be basha kalolo kwishimba. 11 Lwao lwa nkomanga talufikanga mu 
kulwa n'ami, n'easa dia sha bubi tadinsaminanga. 12 Kwakwa kubapono 
bakitshi ba lulwiso; Babashindjibwa pashi, na tabauku kwiboa.

Lono lwa Dafidi.
37 Twitshinkishanga obe nabene ku mwanda wa bantu abakita bubi, Na 
topushisanga bantu kakonya abakita mikitshino yishi kalolo; Mwanda 
wabanapingibwe bukidi bu lubishi, Na banaume bu lubishi lwi meme. 3 
Kumina Yeoba, na kita buwa; Shala mu kipia, na londa mianda ya 
makokyela; 4 Sepela kabidi Yeoba, N'aye anakupe nteko y'eshimba diobe. 
5 Bungulusha bushito bw'eshinda diobe kunundu kwa Yeoba, 
Omukumine'ye, n'aye anakite; 6 N'anatushe kalolo kobe bu etata, Na 
mwanda wobe bu kanya pankatshi. 7 Ikisha mu Yeoba, n'omwindjile na 
mufwakaka; Twitshinkishanga ku mwanda wa yawa adiya mwabi 
mwishinda diaye, Ku mwanda wa muntu yawa afikisha binangu bibi. 8 
Leka sungu na shila kasumini; Twitshikishanga obe nabene; kwi anka 
kukita bubi. 9 Mwanda wanaipaibwe bantu abakita bubi; Anka'bo 
abaindjila Yeoba banapiane senga. 10 Mwanda, anka kapindji kakoto, na 
sha bubi tekudi; Eyo, onotale kibalo kiaye sweswe, anka nya. 11 Anka 
bakokye banapiane senga, Na banasepele banabene mu talala e bungi 
bukabe. 12 Sha bubi ngi ayila sha kalolo lukuku, N'amubayila mayo. 13 
Fumu amusepe; Mwanda wamono'ye efuku diaye tadifiki. 14 Basha bubi 
babasomona lupete lwabo, na babakaka buta bwabo, Ngi kwisha sha 
kiongwa na mulanda, Kwipa bantu be bwimane mwishinda. 15 Lupete 
lwabo lwanatwele mwiyi diabo dia munda banabene, Na mata abo 
anatshokodibwe. 16 Bintu bikoto bibata sha kalolo Bibakidi bintu bi bungi 
buwa bibata basha bubi be bungi; 17 Mwanda wanaipaibwe maboko a 
basha bubi, Anka Yeoba anabambe basha kalolo kwiulu. 18 Yeoba auku 
mafuku a bantu babapwandjikila; Na. bupiani bwabo bwanekale nya nya 
nya; 19 Tabanapushe bufu ku kipindji kia kiamwino kibi; Na ku mafuku a 
sala kwabanaikutshiswe. 20 Mwanda wanafwe basha bubi, Na bantu 
abalwiya na Yeoba banekale bu mwimu wa bana ba mikoko; 



Banashidikye; banashidikye bu mwishi. 21 Sha bubi eyapula kwi bantu na 
tebaobola kabidi; Anka sha kalolo akita na ntalo, n'apeya bintu. 22 Abo 
babalumbulwa kwadi, banapiane senga, N'abo babalumbubwa kwadi 
banaipailwe. 23 Ngao ya muntu .ayinishibwa kwi Yeoba, N'asepela 
eshinda diaye. 24 Sunga apona tanaishibwe pashi loosoo; Mwanda 
aumubamba Yeoba n'easa diaye. 25 Nandji mukinga, na binobino tandji 
mununu; Na tshi mumone sha kalolo b'ashilwa, Su bana baye be mu 
kuteka biashi biabo nya. 26 Efuku dishima diadi'ye mu kukita na ntalo na 
kwiapusha bintu, Na bana baye banekale kilumbulwilo. 27 Katuka ku bubi
na kita buwa, Na shala nya nya nya. 28 Mwanda aukyebe Yeoba misambo.
yi kalolo, Na tanashile bantu baye be selele. Abo banabombeleshibwe nya 
nya nya; Anka bana ba sha bubi banaipaibwe. 29 Sha kalolo anapiane 
senga, N'anashale kwakwa nyaa nyaa nyaa. 30 Mukanwa mwa sha kalolo 
ngi amubwela bukalabwino, Na ludimi lwaye ngi alwakula wa mwisambo 
kwisambila; 31 Mwiya w'Efile-Mukulu aye wi mwishimba diaye; Biyilo 
biaye tabianaselemukye. 32 Sha bubi atala sha kalolo, W'akimbi kumwipa.
33 Yeoba tanamulekye mwiasa diaye, Na tanamumweshe 
panesambilwe'ye. 34 Indjila Yeoba, na lama eshinda diaye, 
N'anakukamishe ngi kupiana senga; Panaipaibwe basha bubi, obe 
onomone. 35 Namwene sha bubi na ngofu yi bungi, Mu kupalakana.bu 
mutshi ubishi mu senga yaye nabene; 36 Anka bakile, na talanga, badi 
tekudi; Na namukimbile, anka badi tamufiulukye. 37; Qhandula yawa e 
mukumbane, na tala yawa bwimane, Mwanda ku songo kwa muntu yawa 
kwi talala. 38 Anka balwishe banaipaibwe pamune; Ku songo kwa basha 
bubi kwanaipaibwe. 39 Anka kipandjilo kia basha kalolo ki kia Yeoba; 
Aye e ngofu yabo ku kipindji kia mpe. 40 Na Yeoba anebakwashe 
n'anebaposole; Anabaposole kwi basha bubi, n'anebapashe; Mwanda 
ubabamukumina.

Lono lwa Dafidi lwa kutentekyesha mianda binangu.
38 Yeoba, tonsashilanga ku kasumini kobe; Tonkumbishanga ku sungu 
yobe yikabe. Mwanda awilamatshishena mishidi yobe munda mwande, 
N'easa diobe adikonka bikabe. 3 Takwi moyo mu musamba wande 
mwanda wa sungu yobe; Kushi kabidi talala mu mifufwa yande mwanda 
wa kulwisha kwande. 4 Mwanda ubanginisha malwisha ande munda; Bu 
bushito ne ngi bibanemenao. 5 Malonda ande abatusha efumba ataanyanga
Mwanda wa bulubi bwande. 6 Ne mutshokolwe; ne mutontebwe kwi 
bungi; Nayiya na nkalo efuku dishima. 7 Mwanda ubaulu kifuka kiande 
kalo, Na mu musamba wande tamwi moyo. 8 Ne mulungulukye, na ne 



kubofula kunabene; Nabaluka mwanda wa kwisanasana kweshimba 
diande. 9 Fumu, kifulo kiande kioso kiandidi ki ku mpala obe, Na 
kwialashena kwande takufibwa kodi. 10 Eyi diande dia munda adikunku, 
ngofu yande yibandekye; Na ku mwanda w'etata dia meso ande, 
dibakatuka kabidi kwandji. 11 Abo abankyebe na bakuku bande 
abefunyafunya kumongo mwanda wa busungu bwande bubi, na bifuko 
biande ablmana kulakula. 12 Abo kabidi abakimba moyo wande 
ababelekyela miteo; N'abo abakimba kunkumbisha busungu abakula 
miande yibi, N'abeyakwila madimi efuku dishima. 13 Anka'mi tampusha, 
bu sha kitwi; Na nefwana kamama kashakamuma kukanwa kwaye. 14 
Eyo, nefwana muntu shapusha, Shina bisashilo munda mwa kukanwa 
kwaye. 15 Mwanda unankutengela, Yeoba; Obe onwalule eyi, Fumu Efile-
Mukulu ande. 16 Mwanda wanambile'shi, Tabasadikanga ku mwanda 
wande. Pabaselemukile lwao lwande, abo babekamishe banabene ku mpala
ande, 17 Mwanda utandji kusumpakita, Na busungu bwande bwi ku mpala
ande kipindji kishima. 18 Mwanda wanta lulwiso lwande; Nanandjile bubi 
bwande. 19 Anka'bo abalwiya n'ami be na mendo, be na ngofu; N'abo 
abampela kushi mwanda babakalabala bungi. 20 Abo kabidi abalusha bubi
ku mutwe wa buwa Babalu n'ami, mwanda wandonda mwanda wi buwa. 
21 Tonshilanga, Yeoba; Efile-Mukulu ande, twikalanga kulakula n'ami. 22
Sangula mu kunkalwila'mi Fumu, kipandjilo kiande.

Kwi sha biombelo, kwi Yedutunu. Lono lwa Dafidi.
39 Wakwile'shi, Nanantale miswelo yande, Bianshakulwisha na ludimi 
lwande; Nanalame eulu diande na kibambilo Apekala sha bubi e ku mpala 
ande. 2 Nandji kamama na talala nya, Nauminine sunga ku mwanda wi 
buwa; Na kiongwa kibatshinkiswe kwishimba diande. 3 Eshimba diande 
dibashile munda mwande; Kalo kabatembeswe ku kutentekyesha kwa 
binangu biande munda; Nakwile ku ludimi lwande'shi, 4 Ongukishe 
kipwilo kiande, Yeoba, na kipwandjikisho kia mafuku ande biakidi; 
Ngukye epungi diande biadidi. 5 lalanga, botulu mafuku ande bu bukata 
bw'easa, Na kipindji kia moyo wande ki bu bisumanga ku mpala obe; 
Eyendo, muntu oso sunga banyingi e kipuko bupenka. Sela. 6 Eyendo, 
muntu oso atambuka bu mwesheshi; Eyendo, babatulu eunga bisumanga; 
Aye atenteka-tenteka mono, na tauku anebikonge nani. 7 Binobino Fumu 
naindjila kini? Mutengelo wande wi kodi'be. 8 Ompostole ku malwisna 
ande oso; Tontulanga sha mabiandubiandu a kubiandulwa kwi balubi. 9 
Nandgi kamama, tshi mumamune mukanwa mwande; Mwanda 
ubokitshine'be. 10 Lamuna busungu bwobe kwandji; Nashikibwa ku 



kukupila kw'easa diobe. 11 Ponwekale bolambasha muntu na bisashilo ku 
mutwe wa lulwiso, Bopisa ntalo yaye bu ya kibaubau; Eyendo, muntu oso 
e kipuko bupenka. Sela. 12 Pusha luteko lwande, Yeoba, tea namu kakuwa
kande matwi; Touminanga mwanda wa mpolo yande; Mwanda wandji 
muntu abene n'abe kibalo kimune, Sha nyendo, bu bibadi bashami boso. 13
Tala namu kungi, kasha kwandji'mi, biandjakwikama Ewibedi 
kwashankatuka kuno, kushi kwikala kuno kabidi.

Kwi sha, biombelo. Lono lwa Dafidi.
40 Naindjile Yeoba na mufwakaka; Na bantale na. bapushise kakuwa 
kande. 2 Banabwishe kabidi mu mulenda wa lufu, mwima dia kimashi; Na 
balamikile ngao yande ku lubwebwe na banishise biyilo biande. 3 Batulu 
namu lono lupia mukanwa mwande, Lwa kutumbika Efile-Mukulu etu. 
Bantu be bungi banamone na banatshine, Na banakumine Yeoba. 4 Sha 
muloo anka muntu yawa atulu Yeoba kukumina kwaye, Na teyalula 
kwenda kwi basha nkomanga su kwi bantu abapenama kwenda ku madimi.
5 Yeoba Efile-Mukulu ande, bipango biobe bia bipaso bi bungi bibopanga,
Na binangu biobe bibotentekyesha ku mwanda wetu; Tabiuku kubadikwa 
ku mulongo ku mpala obe; Su nakyeba kubwela na kwakula, Bibakidi 
lubadi lwa kubadikwa. 6 Kipailo n'elongo, Obe twe mukyebe; 
Bondonamisha matwi; Elongo dishikye kalo, na kipailo ku mutwe wa 
bubi, Obe twe mutekye nya. 7 Penipapa, nambile'shi, Talangamami nafiki; 
Ku mufungofungo wa mukanda kubamfundjilwa'shi, 8 Naslela kukita 
kifulo kiobe, Efile-Mukulu ande; Eyo, mwiya wobe wi munda 
mw'eshimba diande. 9 Ne mulungule mukandu wa kalolo mu kibumbu 
kikata; Talanga, tshi mubambe milomo yande, Yeoba; Obe ouku. 10 Tshi 
mufie kalolo kobe munda mw'eshimba diande; Ne muleshe makokyela obe
na kipandjilo kiobe; Tshi mufie bumuntu bwabe n'eyendo diobe kwi 
kibumbu kikata. 11 Obe tombambilanga mikitshino ya lusa lwobe, Yeoba; 
Bumuntu bwobe n'eyendo diobe bindame mafuku oso. 12 Mwanda 
ubampombo biamwino bibi bishi lubadi; Malwisha ande abankwata 
biashanguku kwibosha mpala; Abakidi nyene ya mutwe wande lubadi; 
n'eshimba diande dibampungila. 13 Pusha buwa namu, Yeoba, omposole; 
Sangula, Yeoba, kunkwasha. 14 Bafwe bufu na balubilwe bosoboso 
Abakimbi eshimba diande ngi kungipa; Balushibwe kumongo na 
baipaibwe bufu Abasepela busungu bwande. 15 Bashilwe bisumanga ku 
bwedi bwa bufu bwabo Abanamba'mi'shi, E, E. 16 Bwoso bwabo 
abakukimbi bapushe mulo, bakusepele; Bantu abakyeba kipandjilo kiobe 
bambe mafuku oso'shi, Yeoba atamiswe mukata. 17 Anka'mi ne na 



kiongwa na ne mulanda; Fumu ngi antentekyesha binangu. Obe e 
mukwashi ande na muposodi ande; Efile-Mukulu ande, toatanga 
fwelefwele.

Kwi sha biombelo. Lono lwa Dafidi.
41 Sha muloo anka yawa alela balanda; Yeoba anamuposole kwifuku dia 
bubi. 2 Yeoba anamulamune, n'anamubombeleshe na moyo, n'anatudibwe 
na mulo ku kipia; N'obe tonomulubule ku kifulo kia bantu abalwiya n'aye. 
3 Yeoba anamunishe ku lusala lwa kioyoyo; Obe onwalule lusala lwaye 
loso ku busungu bwaye. 4 Ami nambile'shi, Yeoba ompushishe lusa; Pasha
eshimba diande; mwanda wandji mulwishe ku mpala obe. 5 Abalwiya 
n'ami abanamba mwanda ubi'shi, Peni panafwe? peni panashimine eshina 
diaye? 6 Swekale muntu afika mu kuntala, akula ku madimi; Eshimba 
diaye adikongela lulwiso; Pabatuku'ye pasha akula biabia. 7 Bwoso bwabo
abampele babelungushene ku tusongesonge ku mwanda wande; Ku 
kukumba kwande ngi kubabatentekyesha binangu munda. 8 Abo'shi, Kintu
kia Bediala kibalamata kwadi; Na binobino baibalala'ye tanebwe kabidi. 9 
Eyo, kukwande ami nabene anakuminine, badyanga biashi biande, 
Bebosha kisulu kiaye ngi kulwa n'amio 10 Anka'be, Yeoba, pmpushishe 
lusa'najmu, ombushe, Biandjakwibalulwila mwanda. ,11 Biabia ngi 
bianguku'shi, bonsepela, Mwanda ushiunkile'mi yawa bukome alwiya 
n'amio 12 Anka ku mwanda wande, Obe ombamba ku makokyela ande, 
N'ontulu ku mpala obe nya nya nya. 13 Yeoba atumbikibwe, Efile-Mukulu
a Isalele, Mpa na bipwa bia nya nya nya bia kala mpa na bipwa bia nya 
nya nya abifiki kumongo. Amen n'Amen.

Mukanda wa kabidi.

Kwi sha biombelo. Lono lwa kulambukisha lwa bana ba Kola.
42 Bu abipuwakana lukondolo ngi kufika kwi misulu ya mema, Ngi 
abipuwakana eshimba, diande ku mwanda wobe Efile-Mukulu. 2 Eshimba 
diande adipusha nyota y'Efile-Mukulu, y'Efile-Mukulu a moyo; Peni 
panafiki kumwekwa ku mpala 'Efile-Mukulu? 3 Mpolo yande yibaikala 
biashi biande ku kanya na.ku bufuku, Pabamba efuku dishima'shi, Efile-
Mukulu obe e kwi kunyi? 4 Natentekyesha bintu'bi binangu na napangula 
eshimba diande munda mwande, Munakumbene na kisaka.na munakile 
n'abo kwenda ku shibo ;y'Efile-Mukulu, N'eyi dia mulo na dia ngono na 
kisaka kia musepelo. 5 Eshimba diande, kukini botendakana? Kukini 
bosanishibwa munda. mwande? Tengela Efile-Mukulu, mwanda 



unanamutumbikye sunga binobino, Mwanda wa kipandjilo kia lukyebo 
lwaye. 6 Efile-Mukulu ande, eshimba diande dibaishibwa munda mwande;
Ngi biankutentekyesha binangu mpa na ku mapia a Yodana, Na ku mienge
ya Elemono, na kwi kenge ka Misala. 7 Madindji abaitanyina madindji 
kwiunga dia bidiya biobe; Fumo yobe na mbunda yobe yoso yikata ya 
meme yibenda kwiulu kwande. 8 Ku kanya kwanalange Yeoba bumuntu 
bwaye, Na ku bufulcu kwanekale lono lwaye n'ami, Luteko lwa kuteka 
kwi Efile-Mukulu a moyo wande. 9 Nanambe Efile-Mukulu, lubwebwe 
lwande, eshi, Kukini bongilwa? Kukini nayiya na kudila mwanda wa 
kapesha ka yawa alwiya n'ami? 10 Bu kufinibwa ku mifufwa yande ngi 
bibabiandwila'mi bantu abalwiya n'ami, Pabangakula efuku dishima'shi., 
Efile-Mukulu obe e Kwikuni? 11 Kukini botendakana, eshimba diande? 
Na kukini bosanishibwa munda mwande? Tengela Efile-Mukulu; mwanda 
unanamutumbikye, sunga binobino, E kipandjilo kia lukyebo lwande, 
n'Efile-Mukulu ande.

43 Ongisambile Efile-Mukulu, ondonamishe kimi kiande ku mpala 'eumbo
dishi na mo w'Efile-Mukulu; Omposole kwi muntu yawa a madimi shina 
kalolo. 2 Mwanda wodi'be Efile-Mukulu a ngofu yande; kukini bonshidi? 
Kukini nayiya na kudila mwanda wa kapesha ka yawa alwiya n'ami? 3 
Tambusha etata diobe n'eyaendo diobe; a andombole, Anofishe ku 
mwenge wobe wi selele, Na ku shibo yobe ya misokya. 4 Biabia nanende 
ku kitambikilo ki'Efile-Mukulu, Kwi Efile-Mukulu yawa e mulo wa 
musepelo wande; Eyo, ku lusese ngi kwanankutumbikye, Efile-Mukulu, 
Efile-Mukulu ande. 5 Kukini botendakana, eshimba diande? Na kukini 
bosanishibwa munda mwande? Tengela Efile-Mukulu; mwanda 
unanamutumbikye sunga binobino, E kipandjilo kia lukyebo lwande, 
n'Efile-Mukulu ande.

Kwi sha biombelo. Lono lwa bana ba Kola lwa kulambukisha.
44 Efile-Mukulu, ku matwi etu ngi kubatupusha, bashetu babetulungula 
Mufubo ubokitshine'be ku mafuku abo, ku mafuku a kalakala. 2 Obe 
bobingile maumbo kwiasa diobe na bebakune'bo; Botule bangi bantu 
biongwa na bwebapalakene'bo mu mapia. 3 Mwanda wabashibate kipia ku
lupete lwabo banabene, Na mboko yabo banabene tayibapashe; Anka easa 
diobe dibalume, na mboko yobe, n'etata dia lukyebo lwobe, Mwanda 
ubebapushishe kwanana. 4 Obe nabene. e Fumwami, Efile-Mukulu, 
Itanyina Yakobo bipandjilo. 5 Ku mutwe kwobe ngi kwatwanatakule bantu
pashi abalwiya n'etu; Ku mutwe kw'eshina diobe ngi kwatwanebashine 



mushi, abetutombokyela, 6 Mwanda washankumina buta bwande, Na 
lupete lwande talwanampashe; 7 Mwanda, ubwetupashe 'be kwi bantu 
abalwiya n'etu, Na bwebaipa bufu abetupela. 8 Ku mwanda w'Efile-
Mukulu ngi kwatwa,nasadikye efuku dishima, Na twanatumbikye eshina 
diobe nya nya nya. Sela. 9 Anka'be bwetushidi na bwetwisha ku bufu; Na 
totuku kabidi na masalai etu. 10 Bwetwalusiaa kumongo ku mpala a yawa 
alwiya n'etu, N'abo abetupele abetusasa ku mwand.a wabo banabene. 11 
Bwetulubula bu mikoko, nyama ya kudya, Na bwetupalakasha pankatshi 
pa maumbo; 12 Boudisha bantu bobe ku bisumanga, Nat totamisha 
bumpeta bwobe ku mulo wabo. 13 Bwetutula na bufu kwi bantu be n'etu 
pepi, Na ndjidi n'esengo kwi bantu babetupombo. 14 Bwetutula bu mwele 
wa noNgono pankatshi pa maumbo, Abetutshinkishisha mutwe kwi bantu. 
15 Efuku dishima ngi ditadidi kuluba kwande ku mpala ande, Na bufu bwa
lukyebo lwande bubambwikila; 16 Mwanda w'eyi dia yawa etudidika 
n'etuka; Ku mutwe wa mulwishi na mwobodi. 17 Mwanda'u ushima 
ubetupone; anka tatukwilwa'be, Na tatukitshi na malupa ku mwanda 
w'esambi diobe; 18 Eshimba dietu tadialukila kumongo, na ngao yetu 
tayiselemuka mwishinda diobe; 19 Sunga bwetufinya mu kibalo kia 
bimungu, Na bwetubwikila na mwesheshi wa lufu. 20 Ekale atwe tubailwa
eshina di'Efile-Mukulu etu, Ekale atwe tubaolo masa etu kwi mungi efile, 
21 Ta n'Efile-Mukulu akutongola mwanda'u? Mwanda wauka'ye mianda 
y'eshimba-dfea bufyabufya. 22 Anka ku mwanda wobe ngi kubatwipaibwa
efuku dishima; Tubabadikibwa bu mikoko ku kipailo. 23 Buka, kukini 
bolala tulo, Fumu? Buka, twitusliilanga nya nyii nya. 24 Kukini bofi 
lukyebo lwobe, N'oilwa kiongwa kietu na kufinibwa kwetu? 25 Mwanda 
ubabondibwa eshimba dietu ku mafwi; Efu dietu dibalamata ku senga. 26 
Imana ngi kwitukwata, N'etukule ku mwanda wa bumuntu bwobe.

Kwi sha biombelo. Ku Shoshamimi. Lono lwa bana ba Kola lwa kulambu-
kisha, Lono lwa kifulo.
45 Eshimba diande dikwete kusakasaka na mwanda wi buwa; Nambwela 
mianda yinalonamisha ku mwanda wa Fumu. Ludimi lwande lwi bu 
mutshi wa mukanda wa mufundji afundu mikanda bukidi. 2 Obe bokidi 
bana ba bantu ntalo; Ntalo yibapangudibwa mu milomo yobe; Biabia 
Efile-Mukulu akulumbula nya nya nya. 3 Fwala lupete lwobe kwitankanta 
diobe, Obe sha katshintshi, Na kilengo kiobe na bukata bwobe; 4 Na ku 
bukata bwobe ende'be na bukome Mwanda w'eyendo na kukoka na kalolo;
N'easa diobe dibalume dianakulambukishe bintu bi mo. 5 Mishidi yobe yi 
mashi; Bantu babapono pashi mushi mwobe; Yi mwiyi dia munda dia 



bantu babalu na fumu. 6 Lupunasulu lwobe Efile-Mukulu lwi lwa nya nya 
nya; Mukomb'o wa kalolo ngi mukombo wa bufumu bwbbe. 7 Obe 
bokyebe kalolo na bopele bubi; Biabia Efile-Mukulu obe bakufikinya Na 
mwimu wa mulo kwiulu kwa bena bobe. 8 Bilamba biobe bioso bibatusha 
mapembwe a mole n'a alo n'a kasia; Mu mabalasha a mibanga ngi 
mubakusepelesha biombelo bia mishinga. 9 Bana-bakashi ba fumu be 
pankatshi pa bakashi bobe be bandalamumba, Kwiasa diobe dibalume 
kubaimana fumu-mukashi mu olo a Ofwile. 10 Pusha, mwana-mukashi, na
tentekyesha binangu, na te matwi obe; Ilwa kabidi bantu bobe, obe nabene,
na shibo ya shobe; 11 Anka biabia fumu anadile ntalo yobe; Mwanda 
wadi'ye Fumwobe, omwishingile'ye. 12 Na mwana-mukashi a Ishile 
anekala kwakwa n'elongo; Abo be na mampeta pankatsiii pa bantu 
banakimbe kumwekwa na ka ku mpala obe. 13 Mwana-mukashi a fumu e 
kilengo kinabene munda mwa shibo; Bilamba biaye bibalukibwa na 
kipolwa kia olo; 14 Anafwishibwe kwi fumu mu bilamba bia mitelo ya 
bukalabwino, Basongwakashi baba abamulonda, bena baye, 
Banafwishibwe kodi; 15 Banafwishibwe na mulo na misepelo; Banatwele 
mwibalasha dia fumu. 16 Ku kibalo kia bashobe kwanaimane bana bobe; 
Onwebatule bantu bakata ku senga na bushima. 17 Nanatentekyeshe 
eshina diobe binangu ku bipwa bioso; Bia bantu banakwishingile nya nya 
nya.

Kwi sha biombelo. Lono lwa bana ba Kola. Ku Alamoto, Lono.
46 Efile-Mukulu e kisukilo kietu na, ngofu yetu; Mukwashi ku kipindji bia
biongwa, asananibwa bukidi. 2 Biabia tatwanatshine mo, sunga senga 
yeyalula, Na sunga mienge yiba.twadibwa kwidindji dia mema akata; 3 
Sunga mema aye atumu kitumo na. mafulu, Sunga mienge disa.nasana na 
mbunda yaye. Sela 4 Mwela wikudi, na mema ao asepelesha lupata 
lw'Efile-Mukulu, Kibalo ki selele kia shibo ya mbwisha ya Yawa mukile 
kwiulu. 5 Efile'Mukulu e pankatshi palo; talwanatshinkishibwe; Efile-
Mukulu anelukwashe, sunga ku mashikashika bwec 6 Maumbo 
abapalamine, bafumu abatshinkiswe; Aye babwele eyi dia.ye, senga 
tibasungulukile. 7 Yeoba a masalai e n'etu; Efile-Mukulu a Yakobo e shibo
yetu ya ngofu ya bulaye. Sela. 8 Fwa, otale mikitshino ya Yeoba; kini 
bipya bibatulu'ye ku senga; 9 Aye bafudisha ngoshi mpa na kusongo kwa 
senga; Aye ngi atshokola buta n'atshibi mulumbu pankatshi; Aye ashika 
bitwalo bia ngoshi mu kalo. 10 Nuumine, nukye namu'shi, Ami n'Efile-
Mukulu; Nanakamishibwe pankatshi pa maumbo, nanakamishibwe ku 
senga; 11 Yeoba a masalai e n'etu; Efile-Mukulu a Yakobo e shibo yetu ya 



ngofu ya bula ye. Sela.

Kwi sha biombelo. Lono lwa bana ba Kola.
47 Nutote nkasa yenu, anwe bantu boso; Nwele Efile-Mukulu bila n'eyi dia
bukome. 2 Mwanda wi Yeoba, Yawa mukile kwiulu, sha mo wi bungi, 
Fumu mukata kwiulu kwa senga na bushima. 3Aye ngi aisha bantu mils hi 
mwetu, Na maumbo mils hi mwa ngao yetu. 4 Aye etusangwila bupiani 
bwetu, Ntalo ya Yakobo abakyebele'ye. 5 Efile-Mukulu bakamina kwiulu 
na bila, Yeoba bakamina n'eyi dia mpungi. 6 Nuyimbile Efile-Mukulu 
nono, imbai, Nuyimbile Fumwetu nono, imbai. 7 Mwanda wi Efile-
Mukulu Fumu a senga na bushima; Nuyimbe na nono ya kulambukisha. 8 
Efile-Mukulu abumba maumbo; Efile-Mukulu ashala ku lupunasulu lwa 
selele aye. 9 Bantu bakata ba maumbo babekumbashena Kwi bantu 
b'Efile-Mukulu a Abalami. Mwanda wi ngabo ya, senga ngi'ye, y'Efile-
Mukulu; Aye bakamishibwa kwiulu tenta.

Lono. Lono lwa bana ba Kola.
48 Yeoba e bukata, n'akutumbikwa bikabe Mu lupata lw'Efile-Mukulu etu,
mu mwenge wa selele aye. 2 Ntalo yinabene ku mwanda wa bula; mijlo 
wa senga yishima; Mwenge wa Siono ngi'u, ku mbula ya ku Nodo; Lupata 
lwa Fumu mukata. 3 Efile-Mukulu aukibwa mu mabalasha alo, bu shibo 
y'ngofu ya bula ye, 4 Mwanda, talanga, bafumu babekumbashene, 
Babekilenanga kibalo kimunenka; 5 Babamwene n'anka biabia babapula; 
Babatshinkiswe, babatshimukile na mo. 6 Kisuso kibebakwete kwakwa; 
Kusosomena bikabe bu kwa mukashi e na munda. 7 Obe botshokola mato 
a Tashishi ku lupunga lw'akufwiya kanya. 8 Bu bibatupusha ngi 
bibatumono Mu lupata lwa Yeoba a masalai, mu lupata lw'Efile-Mukulu-
etu; Efile-Mukulu anelunishe nya nya nya. Sela. 9 Tubatentekyesha 
bumuntu bwobe binangu Efile-Mukulu, Pankatshi pa tempelo obe. 10 Bu 
bi eshina diobe Efile-Mukulu, Ngi bi lutumbu lwobe mpa na kusongo kwa 
senga; Easa diobe dibalume dibaulu kalolo mba. 11 Mwenge wa Siono 
usepele, Bana-bakashi ba Yuda bekale na mulo, Mwanda wa mi sambo 
yoisambile'be. 12 Nwedakane mu Siono, nwipombele lupata; Nubadikye 
mashibo a bitala e bula ye, 13 Nulamatshise midimba yaye mashimba enu;
Nubekyele mabalasha aye, Bianudiakulungula kipwa kiakia akifiki 
kumongo, 14 Mwanda wi Efile-Mukulu au Efile-Mukulu etu nya nya nya; 
Ngi'u anekale mulombodi etu mpa na lufu.

Kwi sha biombelo. Lono lwa bana ba Kola.



49 Nupushe eyi'di, anwe bantu boso; Nute matwi, anwe bena senga bwoso 
bwenu; 2 Na bantu bakoto na bantu bakata, Na bampeta na balanda 
pamune. 3Mukanwa mwande mwanakule bukalabwino, Na kutentekyesha 
kwa binangu kweshimba diande kwanekale kwa kinaftgu, 4 Nanalamikye 
etwi diande ku mulungwilo wa mwele Nanabule eyi diande dia lukuku ku 
lusese. 5 Kukini nakutshina ku mafuku a biamwino bibi, Panekala 
kulwisha kwa bisulu biande kubampombo po? 6 Abo babakumina 
bumpeta bwabo, Na babesadika ku mwanda wa mono yabo yi bungi, 7 
Tabe na muntu abo umunenka auku kukula mwinaye nya, Su kukasha 
Efile-Mukulu nkulo ku mwanda waye. 8 (Mwanda wi kikulo kia kikudi 
kiabo mulo wi bukopo, Na kinangu kiakio kiakulekibwa loso nya nya 
nya;) 9 Biadiakutala mafuku oso Kushi kumona bwina yu. 10 Mwanda 
wamona'ye basha bukalabwino abafwiya; Bwoso bwabo befwene, mulubi 
na sh'epalamo ngi abashimina; N'abalekyela bangi bantu bumpeta bwabo. 
11 Kinangu kiabo kia munda ki'shi, mashibo abo e a nya nya nya, Na 
bibundji biabo ku bipwa na bipwa; Abaitanyina senga yabo mashina 
efwana mashina abo. 12 Anka sunga muntu. ena bulolo, tashala; Efwana 
nyama ayishimina. 13 Au muswelo wabo wi bulubi bwabo, Anka 'bo 
abebalondo abasepela miakwilo yabo. Sela. 14 Bu mikoko ngi bibaladiswa
mu Sheolo; Lufu lwi kalama kabo; Na bashi bwimane kwishimba banekale
na bukome kwiulu kwabo ku masanya; Ntalo yabo yanekale mwanda wa 
Sheolo kudya, biayishakwikala kibalo kabidi. 15 Anka Efile-Mukulu 
anakule kikudi kiande ku ngofu ya Sheolo, Mwanda wanangate'ye. Sela. 
16 Totshinanga apafiki muntu na bumpeta, Apatama shibo yaye na bukata;
17 Mwanda apafu'ye, tanatwale kintu n'aye; Bukata bwaye tabwanalale 
kunyima kwaye. 18 Sunga balumbulwile eshimba diaye pabadi atala, Na 
bantu abakutumbika apekala wekitshina. obe nabene biya, 19 Anende ku 
kipwa kia bashaye; Tabamone etata kabidi nya. 20 Muntu ena bulolo 
shashingula Efwana nyama ayishimina.

Lono lwa Asafa.
50 Efile-Mukulu, Efile-Mukulu Yeoba, bakula, Na baitanyna. senga mpa 
na kutunduka kwa senga mpa na kwalala kwaye 2 Munda mwa Siono 
mubakumbana ntalo, Ngi mubatumu Efile-Mukulu etata diaye. 3 Efile-
Mukulu etu anafikye, na tanaumine; Kalo kanediene kwibedi kwaye, Na 
bipapi bianamupombe bia bubi. 4 Anele eyi mu ma,ulu kwiulu Na ku 
senga, biadiakwisambila bantu baye; 5 Eshi, Nukonge bantu bande be 
selele kwandji, Abo babesambikishena n'ami esambi ku kipailo. 6 Na 
maulu kwiulu anabwele kalolo kaye, Mwanda wi Efile-Mukulu 



mwisambidi aye nabene. Sela. 7 Pushai, bantu bande, na nanakule; Obe 
Isalele, na nanakutelulwile, Ami ne Efile-Mukulu, Efile-Mukulu obe. 8 
Tanakusashile ku mutwe wa bipailo biobe, Su malongo obe ashikye ku 
mpala ande mafuku oso, 9 Tana,kwate nombe oso mu shibo yobe, Su 
bipembwe mu mpopo yobe; 10 Mwanda wi nyama yoso mu mutamba 
yande, Na bimunwanga kunundu kwa kanunu ka mienge. 11 Nauku bioni 
bioso bia mienge, Na nyama ayiya mutamba yande. 12 Su'mi nekala na 
sala, tankulungula'be, Mwanda wi senga yande, na kiulo kiayo. 13 Ami 
namu nakudya mwita wa balume ba nombe? Ami nakutoma mase a 
mbushi? 14 Tambika Efile-Mukulu elongo dia biloba na fisha tutshipo 
twobe ku mpala a yawa mukile kwiulu; 15 Ongabile'mi namu ku nguba a 
mpe; Nanakuposole, n'obe onontumbikye. 16 Anka kwi basha bubi ngi 
kubamba Efile-Mukulu'shi, Mwanda kini obe bobwele misase yande? Obe 
wakutwesha esambi diande mukanwa mwobe kukini? 17 Mwanda ubopele
kulambukiswa, Na bwele mayi ande kumongo kwobe. 18 Pobomwene 
ngifi pobwekuminishene n'aye Na bwabana na batesha. 19 Obe opeya eulu
diobe ngi kwakula bubi, Na ludimi lwobe lubalonamisha ludimbu. 20 
Oshala pashi na wamba bubi ku mwanda wa mwinobe; Obiandwila sunga 
mwana a nyinobe. 21 Mianda'yi yibokitshine n'ami nauminine; 
Bopangishe'shi, ami mwifwane n'obe nabene loso; Anka nanakusashile, na
naneilonge ku mulongo ku meso obe. 22 Nushingule mwanda'u, anwe 
anwilwa Efile-Mukulu; Bianshakwinukusula bipindji bipindji, kushi 
muntu a kwinuposola. 23 Muntu oso atambika elongo dia biloba ngi 
bantumbika; Na yawa alonamisha muswelo waye, Ami nanamuleshe 
kipandjilo ki'Efile-Mukulu.

Kwi sha biombelo. Lono lwa Dafidi; pabafikile Natana mudimune 
kwadi'ye, pabadi'ye batwele kwi Batasheba.
51 Ompushise namu lusa, Efile-Mukulu, bu bi bumuntu bwobe; Bu bi lusa 
lwobe lwi bungi bukabe, shimisha namu malwisha ande. 2 Onsule loso ku 
lulwiso lwa.nde, na ontokyese mwanda wa bubi bwaonde. 3 Mwanda 
wanta malwisha ande, Na bubi bwande bwi ku mpala ande kipindji 
kishima. 4 Ku mpala obe, Obe bupenka, ngi kunandji mulwishe, Na 
nakitanga mwanda wi bubi ku meso obe; Biodiakubingiswa apwakula'be; 
Na biodiakwikala kushi mwanda apoisambila. 5 Talanga, natandjilwa mu 
lulwiso, na mu bubi ngi mubangimitshile nyinami. 6 Talanga, Obe odila 
eyendo mu bipindji bia munda; Na mu kipindji kifiame ngi monongukishe 
bukalabwino. 7 Ontokyese na usopo, na nanekale so; Onsule, na nanakile 
bukula bwa mpeshi so. 8 Ompushise namu mulo na kwanana, Biakusepela 



mifufwa yiboipa. 9 Fya lukyebo lwobe ku mabi ande, shimisha namu 
malwisha ande oso. 10 Panga eshimba ditoka munda mwande, Efile-
Mukulu, Na nisha eshimba dia, makokyela munda mwande. 11 
Tonsumbulanga ku mpala obe, Na tokashanga Muwa obe e selele kwandji.
12 Ongalwile muloo wa kipandjilo kiobe, N'ombajnbe kwiulu n1 eshimba 
dia mushino, 13 Biabia nanalambukisha balwishe miswelo yobe, na basha 
mabi banalukile kodi. 14 Omposole mu mpombo a mase, Efile-Mukulu, 
Obe Efile-Mukulu a kipandjilo kiande; Ludimi lwande namu lwanayimbe 
na ngofu wa kalolo kobe. 15 Fumu, bula milomo yande, Na mukanwa 
mwande mwanakusamune. 16 Mwanda woshokyebe kipailo, su biabia 
nakupakio; Obe tosepela elongo dishikye kalo nya. 17 Bipailo biokyebe 
Efile-Mukulu bi anka kikudi kibatshibika; Eshimba ditshibikye 
dibemwesha, Obe Efile-Mukulu tonwedibenga. 18 Kitshina Siono buwa 
mwanda wa musepelo wobe; Ibaka'be midimba ya Yelusaleme, 19 Biabia 
onosepele bipailo bia kalolo, elongo dishikye kalo, n'elongo dishikye kalo 
dishima; Biabia. banatambikye nombe ku kitambikilo kiobe.

Kwi sha biombelo. Lono lwa Dafidi lwa kulambukisha; pabafikile Doengi 
mwina Edomo, na balungwile Saulu'shi, Dafidi bafiki ku shibo ya 
Ayimelekye.
52 Kukini wesadika ku mwanda wa bubi, obe sha katshintshi? Bumuntu 
bw'Efile-Mukulu ngi abushala efuku dishima. 2 Ludimi lwobe lubalondo 
mianda ya bifita, Bu epa di bwashi, lwi mu kukita na malupa. 3 Bokyebe 
bubi, kushi buwa; Wa madimi, kushi kwakula kwa kalolo. Sela. 4 Obe 
bokyebe mayi oso a kuminana, Ludimi lwa madimi. 5 Efile-Mukulu 
anakwipe kabidi nya nya nya; anakukatushe, n'anakupatule mu shibo yobe 
ya misokya, N'anakushule mu mapia a bantu abatala. Sela. 6 Sha kalolo 
kabidi anamone, n'anatshine, N'anamusepe'shi, 7 Talanga, yawa ngi muntu
shatula Efile-Mukulu ngofu yaye, Anka bakuminine mampeta aye a bungi,
Na benishishe mu bungifi bwaye. 8 Anka ku mwanda wande, nefwana 
mutshi ubishi wa Olefi mu shibo y'Efile-Mukulu; Nanakumine bumuntu 
bw'Efile-Mukulu nya nya nya. 9 Nanakwishingile biloba mafuku oso 
mwanda ubokitshine biabia; Na nanaindjile eshina diobe, mwanda wi 
kukita kwa biobio buwa ku mpala a bantu bobe be selele.

Kwi sha biombelo; ku Mayalata. Lono lwa Bafidi lwa. kulambukisha.
53 Mulubi mwambe mwishimba diaye'shi, Efile-Mukulu tekudi. 
Babasalama, na babakitshi lulwiso lwa butete; Muntu akita buwa tekudi. 2 
Efile-Mukulu batale mpa n'eulu kwi bana ba bantu, Kumona su bantu 



bekudi babashingula, Babakimbi Efile-Mukulu. 3 Babalukila kumongo 
bwoso bwabo, babafiki basha maijo bosoboso; Muntu tekudi akita buwa; 
nya, kasha sunga umune. 4 Abakutwa kiukilo bwoso bwabo be bakitshi ba 
bubi? Abadiya bantu bande bu biashi, Na tababila Efile-Mukulu. 5 
Kwakwa ngi kubabatshini mo ukabe kushibadi mo; Mwanda ubapalakasha
Efile-Mukulu mifufwa ya yawa bakushimikila lupopo lwa ngoshi; 
Bwebaipa bufu mwanda ubabapele Efile-Mukulu. 6 Ekale kipahdjilo kia 
Isalele kibatuku mu Siono! Panalushe Efile-Mukulu busungi bwa bantu 
baye kabidi, Panapushe Yakobo mulp, Isalele anasepele.

Kwi sha biombelo; ku biombelo bia mishinga. Lono lwa Dafidi lwa 
kulambukisha; pabafikile bena Shifi na babalungwile Saulu'shi, Ta Dafidi 
efi n'etu?
54 Ompashe Efile-Mukulu, kwishina diobe; ongisambile ku ngofu yobe. 2 
Efile-Mukulu pusha luteko lwande; Tea mayi a mukanwa mwande matwi. 
3 Mwanda ubantombokyela bantu babene, Na bash'epalamo abakimbi 
eshimba diande; Tabatule Efile-Mukulu ku mpala abo. Sela. 4 Talanga, 
Efile-Mukulu e mukwatshi ande; Fumu e n'abo abanisha eshimba diande. 5
Analushe bubi kwi bantu abalwiya n'ami; Webanyashe kwiyendo diobe. 6 
Nanakwipaile kipailo n'eshimba di buwa; Neshingile eshina diobe biloba, 
Yeoba; wini mwanda wi buwa. 7 Mwanda ubamposola'ye mu kiongwa 
kioso; N'eiso diande dibamono kifulo kiande ku mwanda wa bantu 
abalwiya n'ami. 

Kwi sha biombelo; ku biombelo bia milenio. Lono lwa Dafidi lwa 
kulambukisha.
55 Pusha luteko lwande, Efile-Mukulu; Na twifianga ku kwiyambila 
kwande. 2 Ontale, ongalwile eyi; Nasombasomba ku kudila kwande, na 
nealashena, 3 Mwanda w'eyi dia yawa balu n'ami; Mwanda wa kapesha ka 
baslia bubi; Mwanda wabapongo bubi kunundu kwande, Na ku sungu ngi 
kwabankolomona. 4 Eshimba diande tadiongwa mumda mwande, Na 
bisuso bia lufu bibampone. 5 Mo na kisuso bibamfwila, Na kimomo 
kibandengula. 6 Nakwile namu'shi, Swekale nekala na mbaba bu 
kakutshikutshi, Nakupapama, nakwiki sha; 7 Talanga, nakusuka kula, 
Nakushala mu mapia a kabalala. Sela. 8 Nakusangula kupanduka Mwanda 
wa lupunga lwi ngofu na mwanda, wa kipapi. 9 Webamine Fumu; bala 
ludimi lwabo; Mwanda unamono epalamo na loshi mu lupata. 10 Na ku 
kanya na ku bufuku ngi kwabende ku midimba yalo; Na lulwiso na kitunya
bi pankatshi palo. 11 Mianda yibi yi pankatshi palo; Na kapesha na 



ludimbu tabikatuka mu mise yalo. 12 Mwanda ubadi te muntu alwiya 
n'ami bambiandwila; Swekala biabia nandjakuka kubiandwilwa; Kasha 
namu yawa ampela bekamishe ku mpala ande; Swekala biabia 
nandjakufiama kwadi; 13 Anka kubodi'be, muntu a kialu kiande, na mbila 
ande na kukwande. 14 Tubelungushenanga mianda ya ntalo, Tubendanga 
ku shibo y'Efile-Mukulu na bangi bantu be bungi. 15 Lufu lwibakwate, 
Biabatala balale munda mwa Sheolo; Mwanda wa bubi mu mashibo abo 
pankatshi pabo. 16 Ku mwanda wande, nabila Efile-Mukulu; Na Yeoba 
anampashe. 17 Ku bufuku na ku masanya na ku kanya pankatshi ngi 
kwanantekye na Kwanealashena; N'aye anapushe eyi diande. 18 Bakulu 
kikudi kiande na talala ku ngoshi yibalwilwe n'ami; Mwanda 
ubampombele bantu be bungi. 19 Efile-Mukulu anapushe 
n'anebakumbishe, Yawa ashala mpa na.bipwa na bipwa. Sela. Baba bantu 
tabamona biamwino bibi, Na tabatshina Efile-Mukulu. 20 Baolo masa aye 
ngi kulwa na bantu babadi n'aye talala; Basalula esambi diaye. 21 
Mukanwa mwaye mubadi busene bu manteka, Anka kwishimba diaye 
kubadi ngoshi; Mayi aye abakile mwimu kubofula, Anka abadi mpete 
yisomone mu mapala. 22 Ponga bwobe bushito pa Yeoba, n'aye 
anakunishe; Aye tanakumine sha kalolo kusaniswa nya. 23 N'Obe Efile-
Mukulu onwebaishe ku mulenda wa lufu; Basha mase na basha ndimbo 
tabanapudishe mafuku abo, sunga pankatshi Anka ku mwanda wande, 
nanakukumine.

Kwi sha biombelo; ku Yonata-eleme-leokimi. Mikitama a Dafidi; 
pabamukwete bena Felesitea.
56 Ompushise namu lusa Efile-Mukulu, mwanda ubadiakumina'mi muntu;
Efuku dishima ngi dianfina'ye na kulwa kwa bilwilo. 2 Bantu abalwiya 
n'ami bakumina'mi efuka dishima; Mwanda wabadi bangi abalwiya n'ami 
ku nkomanga. 3 Kwifuku diantshini, Nanakukumine'be. 4 Mu Efile-
Mukulu ngi mwanantumbikye eyi diaye; Mu Efile-Mukulu ngi mwandji 
mutule kukumina kwande, ntanatshine; Musamba auku kunkitshina kini? 5
Efuku dishima ngi dibabanyenge mayi ande; Binangu biabo bioso bi ku 
mwanda wa bubi ku mutwe wande. 6 Abekonena, abefi; Abaswaswa 
mafyotole ande, Mwanda wabatala eshimba diande. 7 Abiabia 
banapandukye ku mwanda wa lulwiso lwabo? Tutula bantu ku sungu yobe,
Efile-Mukulu. 8 Obe obadika kusombasomba kwande; Tula mpolo yande 
mu mulondo wobe; Ta yi mu mukanda wobe? 9 Biabia bantu abakwiya 
n'ami bamalukile kumongo kwifuku diangaba eyi; Nanguku biabia, 
mwanda wi Efile-Mukulu ku mwanda wande. 10 Mu Efile-Mukulu ngi 



mwanantumbikye eyi diaye; Mu Yeoba ngi mwanantumbikye eyi diaye. 
11 Mu Efile-Mukulu ngi mwandji mutule kukumina kwande; tanatshine; 
Muntu auku kunkitshina kini? 12 Tutshipo tunatshipile ku mwanda wobe 
twi kunundu kwande, Efile-Mukulu; Nanakutambikye malongo a biloba 
ku mpala obe. 13 Mwanda uboposola kikudi kiande ku lufu; Obe tonolame
ngao yande tshipone? Biandjakutambuka ku mpala'Efile-Mukulu Mwitata 
dia bantu abatala.

Kwi sha biombelo; ku Alatashete. Mikitama a Dafidi pabasukile'ye ku 
mpala a Saulu mu mpela.
57 Ompushise namu lusa Efile-Mukulu, ompushise namu lusa; Mwanda 
ubafiama eshimba diande munda mwobe; Eyo, ku mwesheshi wa mbaba 
yobe ngi kwafiama'mi, Mpa na kipindji kianakile biamwino'bi bibi. 2 
Nanabile Efile-Mukulu, Yawa mukile kwiulu; Efile-Mukulu ankitshina 
bintu bioso, 3 Aye anatume mpa na maulu kwiulu n'anampashe; Bamwipa 
bufu yawa adiakumina'mi. Sela. Efile-Mukulu anatume bumuntu bwaye 
n'eyendo diaye. 4 Eshimba diande di pankatshi pa tambwe; Nandala pashi 
paakatshi pa bantu abatemba na kalo, Bana ba bantu be na meno abo 
milumbu na mishidi, Na ludimi lwabo lupete lwi bwashi. 5 Kamishibwa 
Obe Efile-Mukulu kwiulu kwa maulu kwiulu, Kilengo kiobe kikale kwiulu
kwa senga yishima. 6 Babalonamishe makondja mwanda wa ngao yande; 
Eshimba diande dibabondebwa mushi; Bababundwile bwina ku mpala 
ande; Babapono pankatshi pabu abo banabene. 7 Efile-Mukulu, eshimba 
diande dibanishibwa, eshimba diande diba- nishibwa; Nanayimbe, eyo, 
nanayimbe nono. 8 Buka kilengo kiande; buka mulenge na lusese; Ami 
nabene nanabukye na mashikashika bwe. 9 Nanakwishingile biloba Fumu, 
pankatshi pa bantu; Nanakwimbile Ngono pankatshi pa maumbo; 10 
Mwanda wi bumuntu bwobe bwi bungi mpa na, maulu, Weyendo diobe 
mpa na makumbi. 11 Kamishibwa Obe Efile-Mukulu kwiulu kwa maulu; 
Kilengo kiobe kikale kwiulu kwa senga yishima.

Kwi sha biombelo; ku Alatashete. Mikitama a Dafidi.
58 Anwe anwakula kalolo eyendo, anwe basha katshintshi? Anwe 
anwisamba na kalolo, anwe bana ba bantu? 2 E, kwishimba dienu ngi 
kwanukita bubi; Anupwandjikisha kipwandjikisho kia ngofu ya masa enu 
ku senga. 3 Basha bubi abaumbakana mpa na kutandjibwa kwabo. 
Pabatandjibwa ngi pabalwisha bukidi mu kudimba ndimbo. 4 Lengo yabo 
yi bu lengo ya nyoka; Befwana fushi ashiki etwi diaye; 5 Tapusha eyi dia 
basha masende, Sunga sha masende akita na mayele e bungi. 6 Efile-



Mukulu, ipanga meno abo mukanwa mwabo; Tshibanga meno akata a 
bana ba tambwe, Yeoba. 7 Basungulukye bu mema a mweshi aende; 
Pele'ye mishidi yaye yikale bu yibapingibwa kusongo. 8 Bekale bu nonda, 
bashidika pa kukila; Bu efu dia mukashi dibalwila, abo tabamone kanya. 9 
Kwibedi kushapushise ngeso yenu kalo ka mikyele, Su ngibish'i su 
ngiume, kwabanapapushibwe bu ku nyimbo. 10 Sha kalolo anasepele 
apamono'ye koba kobolebwa; Anasule ngao yaye mu mase a basha bubi; 
11 Na bantu banambe'shi, Eyendo, bwedi bwikudi ku mwanda wa sha 
kalolo; Eyendo, Efile-Mukulu ekudi esambila ku senga.

Kwi sha biombelo; ku Alatashete. Mikitama a Dafidi; pabatumine Saulu, 
na bantu babatale shibo ngi kumwipa.
59 Omposole kwi bantu abalwanga n'ami, Efile-Mukulu ande; Onsemune 
kwiulu kwi bantu abantombokyela. 2 Omposole kwi bakitshi ba lulwiso, 
n'ompashe kwi basha mase. 3 Talanga, ababutamina eshimba diande; 
Basha ngofu babakumbana ngi kulwa n'ami; Kasha mwanda wa kulwisha 
kwande su wa bubi bwande, Yeoba. 4 Abende mbilo na babelonamisha 
banabene kushi mwanda n'ami; Buka mu kufumankana n'ami, na tala. 5 
Eyo, Obe Yeoba, Efile-Mukulu a masalai, Efile-Mukulu a Isalele, Imana 
ngi kufwila maumbo oso; Topushishanga balwishe boso lusa abalwisha na 
mashimba abi. Sela. 6 Abaluka ku bufuku; ababaluka bu mbwa, 
N'abatembela lupata; 7 Talanga, ababiola mukanwa mwabo; Mpete yi mu 
milomo yabo; Mwanda wabamba'shi, Nani apusha? 8 Anka'be onwebasepe
Yeoba; Obe onodidikye maumbo na bushima. 9 Mwanda wa ngofu yabo, 
nanakutala'be; Mwanda wi Efile-Mukulu shibo yande yi bula ye. 10 Efile-
Mukulu ande a bumuntu anambadile; Efile-Mukulu anamoneshe kifulo ku 
mwanda wa bantu abalwiya n'ami. 11 Twebaipanga, tala bantu bande 
ballwa; Webapalakashe ku bukome bwabe, na webaishe, Obe, Fumu, 
ngabo etu. 12 Mwanda wa kulwisha kwa mukanwa mwabo n'eyi dia 
milomo yabo, Biabia bakwatshibwe ku nkomanga abo; Na ku mwanda wa 
kulumba kwabo na madimi abakula. 13 Webapise ku kasumini kobe, 
webapise, biabashakwikala kabidi; Biabadiakuka'shi, Efile-Mukulu ena 
bufumu mu Yakobo Mpa na kusongo kwa senga. Sela. 14 Wa ku bufuku 
kwabanalukye, banabalukye bu mbwa, Na banatembele lupata. 15 
Banasombe-sombe ku mwanda wa biashi, Na banashale bufuku bushima 
su tabaikuta. 16 Anka'mi nanayimbile ngofu yobe; Eyo, nanayimbile 
bumuntu bwobe ku masanya na ngofu; Mwanda wekalanga'be shibo yande
yi bula ye, Na kisukilo kwaifuku dia kiongwa kiande. 17 Nanakwimbile 
nono, Obe ngofu yande; Mwanda wi Efile-Mukulu shibo yande yi bula ye, 



Efile-Mukulu ande a bumuntu.

Kwi sha biombelo; ku Shushana Edutu. Mikitama a Dafidi a 
kulambukisha; pabalwili'ye na bena Sidia ba Mesopotamia na bena Sidia 
ba Soba; na pabalukile Yeoba na baipaile bena Edomo mwibanda dia 
mungwa, bantu tununu ekumi na tununu tubidi.
60 Efile-Mukulu, bwetushidi, bwetupalakasha, Bwetupushisha sungu; 
wetwalushe kabidi. 2 Bosushisha mapia; bweasanuna; Sampika mitanta 
yao; mwanda watshinka-tshinka'ye. 3 Bolesha bantu bobe mianda yikata; 
Bwetutomesha malofu a kulunda-lunda. 4 Bopa bantu ebendela 
abakutshina, Biadidiakupapushibwa ku mwanda w'eyendo. Sela. 5 
Biakuposodibwa bakuminwe bobe. Wetupashe kwiasa diobe dibalume na 
wetwalwile eyi. 6 Efile-Mukulu bakula ku selele aye; nanakalabale, 
Nanabe Shekyeme, na nanabale midianino mwibanda dia Sukoto. 7 
Ngileada ng'ande, na Manase ng'ande; Efelaimi kabidi e mukalwidi a 
mutwe wande; Yuda e n'ami mupi a mwiya. 8 Moaba e lweso lwande lwa 
kusula bintu munda; Kunundu kw'Edomo ngi kwananele sabato ande; 
Fidisitea, aba ku mwanda wande. 9 Nani ananfwishe mu lupata lwa ngofu?
Nani anandombole mpa, na ku Edomo? 10 Ta n'Obe Efile-Mukulu, bodi 
wetushidi? Obe'shi, mutukye na masalai etu, Efile-Mukulu? 11 Wetupashe
mpe; Mwanda wekala kipashilo kia muntu klpuko bupenka. 12 Ku 
mwanda w'Efile-Mukulu ngi kutwanakite na kipaka, Mwanda wadi'ye 
yawa anashine bantu mushi abalwiya n'etu.

Kwi sha biombelo; ku kiombelo kia mushinga. Lono lwa Dafidi.
61 Pusha kakuwa kande Efile-Mukulu; Tala luteko lwande. 2 Mpa na 
kusongo kwa senga ngi panakwabile panalengulwe eshimba Obe 
onondombole kunundu kwa ngulu bankidi bula ye. 3 Mwanda 
wekalanga'be kisukilo ku mwanda wande, Shibo yi bula ye ya ngofu ku 
mpala a yawa alwiya n'ami. 4 Nanashale mu shibo yobe a misokya nya 
nyii nya; Nanafiame mushi mwa mputo a mbaba yobe. Sela. 5 Mwanda 
ubopusha tutshipo twande, Efile-Mukulu; Bompa bupiani bwa bantu 
abatshina eshina diobe. 6 Obe onotentekye amo mafuku ku mafuku a 
fumu; Mpeshi aye anekale bu bipwa na bipwa. 7 Aye anashale ku mpala 
'Efile-Mukulu nyaa nyaa nyaa; Lonamisha bumuntu n'eyendo 
biabidiakumulama. 8 Anka biabia nanayimbile eshina diobe mafuku oso, 
Biandjakufisha tutshipo twande kwifuku n'efuku.

Kwi sha biombelo, ku Yedutunu. Lono lwa Dafidi.



62 Eshimba diande ngi atala Efile-Mukulu bupenka; Kwadi'ye akufiki 
kipandjilo kiande. 2 Aye bupenka e ngulu ande na kipandjilo kiande; 
Shibo yande yi bula ye; tanasanishibwe bungi bukabe. 3 Anwe 
nwanaumbile muntu kipindji kini, Bianuduakumwipa bwoso bwenu, Bu bi
mudimba wi mu kubuluka, bu lupopo lwi mu kudindadinda? 4 
Abatentekyesha binangu anka kumwisha ku bukata bwaye; Abasepela 
madimi; Abalumbula na mukanwa mwabo, anka munda mwabo ngi 
mwabalumba. Sela. 5 Eshimba diande, tala'be Efile-Mukulu bupenka; 
Mwanda wi mutengelo wande kwadi'ye. 6 Aye bupenka e ngulu ande na 
kipandjilo kiande; Shibo yande yi bula ye; tanasanishibwe. 7 Kw'Efile-
Mukulu kwi kipandjilo kiande na kilengo kiande; Ngulu a ngofu yande, na
kisukilo kiande ki munda mw'Efile-Mukulu. 8 Numukumine ku bipindji 
bioso, anwe bantu; Nupaugule eshimba dienu ku mpala aye; Efile-Mukulu 
e kisukilo kietu. Sela. 9 Bantu ba bisumanga be kipuko bupenka; na bantu 
bakata be madimi; Munda mwa kipwandjikisho kia bushito ngi 
mwabanakamina, Abakidi kipuko bupele bubabidi bwabo pamune. 10 
Tanukumine kapesha, Na tanwikale na nkomanga ku bungifi; Swekale 
mampeta afima bungi, tanulamika eshimba dienu kwadi. 11 Efile-Mukulu 
bakula kwakula kumune; eyo, ne mupushe mashisa abidi, eshi, Ngofu yi 
y'Efile-Mukulu. 12 Kodi'be kabidi Fumu, kwi bumuntu; Mwanda 
wonotwayile'be muntu oso bu bi mufubo waye.

Lono lwa Dafidi, pa,badi mu mapia a kabalala a Yuda.
63 Efile-Mukulu, Obe w'Efile-Mukulu ande; nanakukimbe bukidi. 
Eshimba diande dina nyota ku mwanda wobe, musamba wande 
wanakudile, Mu mapia aume n'a kukoka, ashi na mema; 2 Ngi kumona 
ngofu yobe na kilengo kiobe Bu binakumwene mu mbalo yi selele. 3 
Bumuntu bwobe bubakidi moyo buwa; Milomo yande yanakutumbikye. 4 
Biabia nanakutumbikye binatala; Naneboshe masa ande mwishina diobe. 5
Eshimba diande dibaikuta bu na bongo bwa mifufwa na mwimu, Na 
mukanwa mwande mwanakutumblkye na milomo ya milo. 6 
Binakutentekyesha'be kinangu ku lusala lwande; Nanangushena, munda ku
mwanda wobe ku bilo bia bufuku. 7 Mwanda wekalanga'be mukwashi 
ande, Na ku mwesheshi wa mbaba yobe kwanasepele. 8 Eshimba diande 
adikulondo na ngofu; Easa diobe dibalume adimbamba kwiulu. 9 Anka'bo 
abakimbi eshimba diande ngi kwidiipa Banaikye mu bipindji bia senga bi 
mushi; 10 Banalubulwe ku bukome bwa lupete; Banekale biashi ku 
mwanda wa miseu. 11 Anka fumu anasepele Efile-Mukulu; Muntu oso 
atshipi ku mwanda waye anasadikye; Mwanda wanabambibwe mukanwa 



mwabo mwa bantu abadimba madimi.

Kwi sha biombelo. Lono lwa Dafidi.
64 Pusha eyi diande, Efile-Mukulu, ku kwialashena kwande; Lama moyo 
wande ku mo wa yawa alwiya n'ami. 2 Omfie ku kinangu kia bufyabufya 
kia bakitani ba bubi; Ku mauaga a bantu abakita na lulwiso, 3 Babanono 
ludimi lwabo bu lupete, Na babele mishidi yabo, sunga mayi a bulo; 4 
Biabadiakwela muntu mukumbane ku bifiamino biabo; Abele bukidi, na 
tabatshini. 5 Abenisha banabene mu mwanda ubi; Abatentekyesha binangu
mwanda wa mapolo afie; Abamba'shi Nani aneamone? 6 Abakokola 
mianda yibi; abo'shi, tubapu kukimbakimba. Na kinangu kiabo kia munda, 
N'eshimba diabo, ki edindji dinabene. 7 Anka Efile-Mukulu anebele 
mushidi; Banashibwe bukidi; 8 Ku ludimi lwabo banabene ngi 
kubabashindjibwa pamune; Bwoso bwabo abebamono banasukye mbilo. 9 
Na bantu boso banatshine, Na banabwele mufubo w'Efile-Mukulu; Na 
banatentekyeshe binangu na bukalabwino ku mwanda wa kukita kwaye. 10
Sha kalolo anasepele Yeoiba, n'anamukumine; Na bwoso bwabo be na 
bwimane kwishimba banasadikye.

Kwi sha biombelo; lono; kisadi kia Dafidi.
65 Kuyimba kwa Ngono kukwindjila mu Siono nya, Efile-Mukulu, Na ku 
mpala obe kwanafishibwe katshipo. 2 Obe opusha luteko, Kodi'be 
kwanafikye musamba woso; 3 Mianda yibi yibankabila; Mwanda wa 
malwisha etu, Obe onwiasule. 4 Sha mulo anka yawa osangula'be, 
wesese'be pepi, Biadiakushala mu mpopo yobe. Twanafukame na buwa 
bwa shibo yobe, Bwa tempelo obe e selele. 5 Ku bintu bia mo ngi 
kwonetwalwile eyi mu kalolo, Efile-Mukulu a kipandjilo kietu; Obe we 
kukumina kwa bantu boso be kusongo kwa senga, Na kwabo be kulakula 
ku mema akata. 6 Aye ku ngofu yaye banishe mienge; Bafwala mikaba wa
katshintshi; 7 Aye ngi atalasha kidiya kia, mema akata, bidiya bia mbunda 
yao, Na maunga a maumbo. 8 Abo kabidi abashala ku mapia e kusongo ye 
abatshina ku bitundwilo biobe; Obe ngi osepelesha bikatukilo kia masanya
na bia bufuku. 9 Obe ofiki ku senga na weitopesha; Weilumbula bikabee 
Mwela w'Efile-Mukulu ubaulu mema; Webatula mebele panekale 
bolonamisha senga biabia. 10 Otopesha mbunda yayo tope, Oipa mabuwa 
ayo; Weibofusha na mpeshi; Weilumbula kumena kwayo. 11 Ofwadika 
mpeshi oso kilongo kia buwa bwobe, Na mashinda obe anoka mwimu. 12 
Anokana ku bimwa bia mapia a kabalala, Na mienge ayipambibwa mulo 
bu mukafaa. 13 Bibalo bia kimwa abifwadikibwa bibumbu bia mikoko; 



Mabanda kabidi aputshibwa mebele; Aaba na mulo; aimba kabidi.

Kwi sha biombelo . Kisadi. Lono.
66 Nusepele ku mpala 'Efile-Mukulu, senga na bushima. 2 Nuyimbile 
kilengo ki'eshina diaye; Numusamune na ntalo; 3 Ambai Efile-Mukulu' 
shi, Kini mo wi na mikitshine yobe. Mwanda wa bukata bwa ngofu yobe 
ngi waneishe bantu ku mpala obe abalwiya n'obe. 4 Bantu ba senga na 
bushima banakwishingile, Na banakwimbi1e; Banayimbile eshina diobe. 
Sela. 5 Fwotale mikitshino y'Efile-Mukulu; Aye ena mo ukabe ku 
mikitshino yakita mwanda wa bana ba bantu. 6 Balulwile mema akata ku 
mapia aume; Babakile mu mwela ku ngao; Kwakwa ngi kubatumusepele. 
7 Aye ena bufumu nya nya nya mwanda wa bukome bwaye; Meso aye 
abekyela maumbo; Basha kibengo tabekamishe banabene. Sela. 8 
Nutumbikye Efile-Mukulu etu, anwe bantu; Nupushiswe eyi dia lutumbu 
lwaye; 9 Yawa batulu eshimba dietu na moyo, Shakumina ngao yetu 
kusanishibwa. 10 Mwanda ubwetupwandjikisha Obe Efile-Mukulu; 
Bwetusungulusha bu abisungulushibwa kilonda kia makuta. 11 
Bwetufwishe munda mwa miteo; Botentekyele bushito bwi bungi ku 
bifuka bietu; 12 Bwendesheshe bantu kwiulu kwa mitwe yetu; 
Tubetumbile kalo na mema; Anka bwetutushishe mu kibalo kia bintu 
bikabe bungi. 13 Wanatwele munda mwa shibo yobe na malongo ashikye 
kalo; Nanafishe tutshipo twande ku mpala obe, 14 Tubamba milomo 
yande, Tubabwele mukanwa mwande panandji na kiongwa. 15 
Nanakutambikile malongo ashikye kalo a nyama yikata Na mapembwe a 
bimpanga; Nanatambikye nombe na mbushi. Sela. 16 Fwai nupushe, 
bwoso bwenu abatshina Efile-Mukulu, Nanenubwelele mubakitshinine'ye 
eshimba diande. 17 Namwabile kukanwa kwande, N'aye basamwinwe ku 
ludimi lwande. 18 Su natala lulwiso lwoso mwishimba diande, Fumu 
tapusha. 19 Anka Efile-Mukulu bapusha eyendo; Bate eyi dia luteko 
lwande matwei. 20 Efile-Mukulu atumbikibwe Shalula luteko lwande, 
Shalula bumuntu bwayekwandji.

Kwi sha biombelo; ku biombelo bia milemo. Lono; Kisadi.
67 Efile-Mukulu etumonese bumuntu, etulumbule; Amunuse etata dia 
lukyebo lwaye kunundu kwetu, Sela. 2 Biakukibwa eyendo diobe ku 
senga, Na kipashilo kiobe kwi maumbo oso. 3 Bantu bakutumbikye, Efile-
Mukulu, Bantu boso bakutumbikye. 4 Maumbo asepele, aimbe ku 
mwanda. wa mulo; Mwanda wanesambile'be, bantu na kalolo; Na maumbo
a pano pashi, Obe ownebalombole. Sela. 5 Maumbo akutumbikye Efile-



Mukulu; Maumbo oso akutumbikye. 6 Senga yanetandene musekye waye; 
Efile-Mukulu, Efile-Mukulu etu, anetulumbule; 7 Efile-Mukulu 
anetulumbule; Na bantu bwoso bwabo be kusongo kwa senga 
banamutshine.

Kwi sha biombelo. Lono lwa Dafidi; Kisadi.
68 Efile-Mukulu ebwe, bantu abalwiya n'aye bapalakashibwe; Abo kabidi 
abamupela basukye mbilo ku mpala aye. 2 Bu abipapushibwa mwishi ngi 
bianebabinge'be; Bu abisunguluka mwimu ukame ku mpala a kalo Ngi 
bianafwe basha bubi kwibedi kw'Efile-Mukulu. 3 Anka basha kalolo 
banasepele; banakalabale ku mpala 'Efile-Mukulu, Na banasepele na mulo.
4 Imbilai Efile-Mukulu, imbilai eshina diaye; Numuludikile eshinda di 
musese, yawa atambuka mu mapia a senga-kulu; Eshina diaye di bu YA; 
sepelai namu ku mpala aye. 5 Yaya a bana bashina yaya, na mwisambidi a 
bakashi ba bafwe, Ngi Efile-Mukulu mu kibalo kiaye ki selele. 6 Efile-
Mukulu ngi atula bantu be banabene bupenka na kifuko; Abo babadi 
misungi, aye ebaposola bamone mwabi; Anka bantu babatomboka 
abashala mu mapia a nyota. 7 Efile-Mukulu, pobotukile kwibedi kwa 
bantu bobe, Pobotambukile mu mapia a kabalala, Sela. 8 Senga 
yibasanine, Na maulu kabidi abanokyele kwibedi kw'Efile-Mukulu; Sunga 
Sinai akwa basushile kwibedi kw'Efile-Mukulu, Efile-Mukulu a Isalele. 9 
Obe Efile-Mukulu' bopangwile mpeshi e bungi. Kunundu kwa bupiani 
bwobe; na pababupungile, bwibunishishe. 10 Kibumbu kiobe kibashele 
mwamwa; Obe Efile-Mukulu bolonamlshe balanda buwa bwobe. 11 Fumu
apa eyi; Kibumbu kia bakashi abedibwele ki kikata. 12 Bafumu ba masalai
babasukile; babasukile, Na yawa a bakashi bashele pasha ngi babana bintu 
bia bishadishadi. 13 Sunga nubalala mu mpopo ya mikoko, Nwanekale bu 
mbaba ya kakut shikut shi yi mbidi ya makuta, Na mapushi aye mbidi ya 
olo monga. 14 Pabapalakashishe Yawa a ngofu yoso bafumu mwamwa, 
Ku badi bu bukula bwa mpeshi bubapono mu Shalamono. 15 Mwenge wa 
Bashana wi mwenge w 'Efile-Mukulu; Mwenge wa Bashana wi mwenge 
wa mitwe yi bungi, 16 Kukini anwele meso a kakonya, anwe mienge ya 
mitwe yi bungi, Mwanda wa mwenge audidi Efile-Mukulu ku kibalo 
kiaye? Eyo, Yeoba anekale kwakwa nyaa nyaa nyaa. 17 Bitwalo bia Efile-
Mukulu bi bibidi bia binunu; tununu na tununu; Fumu e pankatshi pabio; 
bu Sinai mu shibo yi selele. 18 Bokanka kwiulu, botwala busungi 
musungi; Boata malongo ku mwanija wa bantu, Na wa basha kibengo 
kabidi, biakwikala YA Efile-Mukulu kwakwa. 19 Fumu atumbikibwe; aye 
etusemwina mashito etu kwifuku n'efuku; Efile-Mukulu yawa e kipandjilo 



kietu. Sela. 20 Efile-Mukulu e n'etu, Efile-Mukulu a bipandjilo; Na Yeoba 
Fumu ena bitukilo bia kutuka ku lufu. 21 Anka Efile-Mukulu anakupile 
mutwe wa bantu abalwiya n'aye; Mutwe na nyene wa yawa akiatambuka 
na malwisha aye. 22 Fumu bambile 'shi, Nanebalushe ku Bashana; 
Nanalushe kabidi mpa na kwidindji dia mema akata; 23 Biodiakutwesha 
easa diobe mu mase; Biakwata ludimi lwa mbwa yobe kipese kialo kwi 
bantu abalwiya n'obe, 24 Babamono biyilo biobe Efile-Mukulu, Biyilo bi 
'Efile-Mukulu ande, Fumwami, mu shibo yi selele. 25 Basha nono 
babayile kwibedi, bombeshi ba biombelo bia mishinga kunyima. Pankatshi
pa basongwakashi be mu komba masaka. 26 Tumbikai Efile-Mukulu mu 
bibumbu bia bantu, Sunga Fumu, anwe basha mpokola a Isalele. 27 
Kwakwa kwi Bentshamine mukoto, fumwabo; Bantu bakata ba Yuda, 
kibumbu kiabo; Bantu bakata ba Shebulunu, bantu bakata ba Nafatale. 28 
Efile-Mukulu obe bakulangile ngofu yobe; Nisha mwanda Efile-Mukulu, 
ubwetukitshina'be. 29 Mwanda wa tempelo obe e ku Yelusaleme Ngi 
wanakufishe bafumu malongo. 30 Sashile nyama a bukitu a lubishi, 
Kibumbu kia balume ba nombe, na bana ba nombe ba bantu; Muntu oso 
eishe aye nabene na makuta. Aye bapalakasha bantu abapusha ngoshi 
mulo. 31 Bantu bakata banatukye mu Etshipito; Eteopia anaole maboko 
aye bukidi kwi Efile-Mukulu. 32 Imbilai Efile-Mukulu, anwe mafumu a 
senga; Imbilai Fumu nono; Sela. 33 Yawa atentama kunundu kwa maulu 
kwiulu, maulu abadiko kala. Talanga, aye abwele eyi diaye, eyi dia ngofu. 
24 Nupe Efile-Mukulu ngofu; Bukata bwaye bwi kwiulu kwa Isalele, Na 
ngofu yaye yi mu makumbi. 35 Obe Efile-Mukulu wena mo ukabe munda 
mwa bibalo biobe bi selele, Efile-Mukulu a Isalele ngi'ye apeya bantu 
ngofu na bukome. Efile-Mukulu atumbikibwe.

Kwi Sha biombelo; ku Shoshanimi. Lono lwa Dafidi.
69 Ompashe Efile-Mukulu; Mwanda ubafiki mema munda mweshimba 
diande. 2 Naiina mu bimashi bila, bishi kimeno; Ne mutwele mu madindji 
a mema, na mema e bungi angiinisha mushi, 3 Ne mupungile na nkalo 
yande, mudibu wande aupusha nyota; Meso ande apungila biangidjila 
Efile-Mukulu ande. 4 Abo abampele'kushi mwanda babakidi nyene ya 
mutwe wande bungi; Abo bakungipa, abalwiya n'ami anka bisumanga, be 
na ngofu; Nalwishishe namu kintu kiashankashishe'mi. 5 Obe Efile-
Mukulu ouku bulubi bwande, Na milwiso yande tayifibwa kodi. 6 Abo 
abakutala tabaipaibwe bufu ku mwanda wande, Fumu, Yeoba a masalai; 
Abo abakukimbi tabalube ku mwanda wande, Efile-Mukulu a Isalele, 7 
Mwanda ku mutwe kobe ngi kwandji mubiandwilwe; Bufu bubabwikila 



lukyebo lwande. 8 Ne mufikye muntu abene kwi bena bande, Na mwina 
angi mapia kwi bana ba nyinami. 9 Kishima kia shibo yobe kibandji; Na 
mabiandubiandu a bantu abakubiandwila'be abampone'mi. 10 Panadile, na 
panatapile kwishimba, Biabia bibadi bufu n'ami. 11 Panatule ekuto ku 
kulamba kiande, Nafikile bu mwele kwabadi. 12 Abo abashala ku kitwelo 
ngi abakula ku mwanda wande; Na ne lono lwa basha nkolwa ya malofu. 
13 Anka ku mwanda wande, luteko lwande lubapushibwa kwi Yeoba, mu 
kipindji kia kwatshibwa; Efile-Mukulu, ku bumuntu bwobe bukabe, 
Ongalwile eyi bu bipwandjikile n'eyendo dia kipandjilo kiobe. 14 
Omposole mu bimashi, tongiinishe; Mposodibwe kwi bantu abampele, na 
mu madindji a mema. 15 Mambwe a mema tangiinishe mushi, Na 
madindji a mema tamine'mi munda; Mulenda taubwikile mukanwa mwaye
n'ami munda. 16 Ongalwile eyi Yeoba.; mwanda wi bumuntu bwobe 
buwa; Bu bi lusa lwobe lwi bungi bukabe, eyalwile kwandji. 17 Tofyanga 
namu lukyebo lwobe kwi mufubi obe, Mwanda wandji na kiongwa; 
ongalwile eyi bukidi. 18 Esese n'eshimba diande pepi, ikala'be mukudi 
adio; Onkule mwanda wa bantu abalwiya n'ami. 19 Obe ouku 
ebiandubiandu diande diambiandwilwa, na bufu bwande, na lukiso 
lwande; Abampele be ku mpala obe bwoso bwabo. 20 Ebiandubiandu 
dibaipa eshimba diande, na nena busungu bukabe; Na natale bantu 
bakumpushisha lusa, anka muntu nya; Na bantu bakunsendela, na tshi 
musanane muntu. 21 Babampele kabidi mabishi e bulo ku biashi biande, 
Na ku nyota ande kub abampele finika kutoma. 22 Mesa abo alulukye 
bukondja ku mpala abo, Na pababekala na talala, ikale bu miteo. 23 Meso 
abo afitshiswe, tabamone; Tshinkisha namu bifuka biabo mafuku oso. 24 
Pangula kasumini kobe kunundu kwabo, Na bukitu bwa sungu yobe 
bwebakwate. 25 Kibalo kiabo kishilwe bisumanga, Ku shibo yabo ya 
misokya takwikale muntu. 26 Mwanda wabakolomona Yawa abokupila'be,
N'abelungushena wa kiongwa kia yawa. abotapa'be. 27 Tenteka lulwiso ku
lulwiso lwabo; Tabatwelanga mu kalolo kobe. 28 Bashimibwe mu 
mukanda wa moyo, Tabafundjibwanga mbalo yimune na basha kalolo. 29 
Anka 'mi nena kiongwa na busungu kwishimba; Kipandjilo kiobe Efile-
Mukulu kinkamise kwiulu. 30 Nanatumbikye eshina di'Efile-Mukulu na 
lono; Na nanamusamune na biloba. 31 Biabia bianasepeleshe Yeoba, 
kasha nombe, Kombe a sengwa n'a mikona. 32 Bakokye banamone biabia, 
na banasepele; Anwe abakimbi Efile-Mukulu, eshimba dienu dikale na 
moyo. 33 Mwanda aupusha Yeoba bantu abamwabila, na tabenga misungi 
yaye. 34 Maulu kwiulu na senga bimutumbikye; Mema akata na bintu 
bioso abitambuka mwamwa. 35 Mwanda wanapashe Efile-Mukulu Siono, 



n'anaibakye mpata ya Yuda; Na banashale kwakwa, na banekale nako 
kibalo kiabo; 36 Na bana ba bafubi baye banakupiane, N'abo abakyeba 
eshina diaye banashale mwamwa.

Kwi sha biombelo. Lono lwa Dafidi, ngi kutentekyesha bantu binangu.
70 Sangula Efile-Mukulu ngi kumposola, Yeoba sangula ngi kunkwasha, 2
Bafwe bufu na balubiswe. Abakimbi eshimba diande; Balushibwe 
kunyima na baipaibwe bufu abasepela busungu bwande. 3 Balushibwe 
kunyima ku bwedi bwa bufu bwabo Babamba'shi, E, E! 4 Bwoso bwabo 
abakukimbi bapushe mulo na bakusepele; Na bantu abakyeba kipandjilo 
kiobe batobe mafuku oso'shi, Efile-Mukulu atumbikwe bikabe. 5 Anka'mi 
nena kiongwa na ne mulanda; Sangula kwandji Efile-Mukulu; Obe we 
mukwate ande na muposodi ande; Yeoba, toatanga fwelefwele.

71 Nakukumina'be Yeoba; Tongipanga bufu nya. 2 Omposole ku kalolo 
kobe, n'ompashe; Tea matwi obe kwandji, n'onkwatshishe. 3 Ikala'be n'ami
bu lubwebwe lwa kwikala munda mwalo, binaluka kwaludi mafuku oso; 
Boele musase ngi kumpasha; Mwanda wodi'be ngulu ande na shibo yande 
ya ngofu. 4 Efile-Mukulu ande, ompashe mwiasa dia sha bubi, Mwiasa dia
sha bukitu shina kalolo. 5 Mwanda wodi'be mutengelo ande, Fumu Yeoba,
Obe ngi kukumina kwande mpa na bukinga bwande. 6 Kodi'be ngi 
kwandji mubambibwe mpa n'efu; Obe ngi'ye bankashishe mu mala a 
nyinami; Lono lwande lwanekale ku mwande wobe mafuku oso. 7 Ne bu 
kipaso kwi bantu be bungi; Anka'be we kisukilo kiande kia ngofu. 8 
Mukanwa mwande mwanaushibwe na lutumbu lwobe, Na kilengo kiobe 
efuku dishima. 9 Tonshilanga ku kipindji kia bununu, Tondekanga 
apafudila ngofu yande. 10 Mwanda awakula bantu abalwiya n'ami ku 
mwanda wande, N'abo abatala eshimba diande abende nkuku, 11 Eshi, 
Efile-Mukulu bamushidi; Numubinge, numukwate, mwanda ushikudi 
muntu a kumuposola. 12 Efile-Mukulu, twikalanga n'ami kula; Efile-
Mukulu ande, sangula kunkwata. 13 Baipaibwe bufu, bapisebwe abapela 
eshimba diande; Babwikilwe ebiandubiandu na lukiso abakimbi busungu 
bwande. 14 Anka ku mwanda wande, nanatengele mafuku oso, Na 
nananishe kukutumbika-tumbika. 15 Mukanwa mwande wanabwele kalolo
kobe Na kipandjilo kiobe efuku dishima; Mwanda washanguku mbadi 
yabio kubadika. 16 Nanende na katshintshi ka Fumu Yeoba; Nanatemune 
kalolo kobe, sunga kobe bupenka. 17 Obe Efile-Mukulu bondambukisha 
mpa na bukinga bwande; Na mpa na binobino ne mubwele mikitshino 
yobe ya bipaso; 18 Binobino namu bitandji mununu na mutwe so, Efile-



Mukulu, tonshilanga, Biandji mubwelele mboko yobe kwi kipwa'ki, Na 
katshintshi kobe kwi muntu oso afu. 19 Kalolo kobe kabidi Efile-Mukulu 
ke bula ye, Obe, bokitshi bintu bikata; Efile-Mukulu nani efwane n'obe? 
20 Obe bwetulesha biongwa bi bungi bia busungu, Onwetutule tutale 
kabidi, N'onwetwalushe kabidi mpa na munda mwa senga yu. 21 
Onotamishe bukata bwande, Onwialule na ononsendele. 22 
Nanakutumbikye kabidi ku mulengi, Sunga eyendo diobe, Efile-Mukulu 
ande; Kodi'be ngi kunanayimbe Ngono na lusese, Obe yawa e selele a 
Isalele. 23 Milomo yande anasepele bikabe pa kukuyimbila nono; 
N'eshimba diande, dibokula'be. 24 Ludimi lwande kabidi lwanakule wa 
kalolo kobe efuku dishima; Mwanda ubabaipaibwa bufu, mwanda 
ubabalubibwa, babakimbile busungu bwande.

Lono lwa Solomono.
72 Pa fumu misambo yobe, kwisambila, Efile-Mukulu, Na pa mwana a 
fumu kalolo kobe. 2 Anesambile bantu bobe na kalolo, Na balanda bobe na
makokyela. 3 Mienge yikata yanafishe talala kwi bantu, Na mienge yikoto,
ku kalolo. 4 Aye anesambile basha biongwa ba bantu, Anapashe bana ba 
balanda; Anasose mufinani bipindji bipindji. 5 Banakutshine apekala 
nguba ekudi, N'apekala mweshi wikudi, bipwa bioso. 6 Anaikye bu bi 
mpeshi kunundu kwa lubishi lutshibibwe, Bu mpeshi atopesha senga. 7 Ku
mafuku aye kwanafime basha kalolo, na talala yikabe bungi, mpa na 
kipindji kianekale mweshi tawikudi kabidi. 8 N'anekale na bukome mpa na
mema akata mpa na mema akata; Na mpa na mwela mpa na songo ya 
senga. 9 Abo abekala mu mapia a kabalala banainame ku mpala aye, Na 
bantu abalwiya n'aye banalambe mafwi. 10 Bafumu ba Tashishi na ba 
bisenga banalonge malongo; Bafumu ba Sheba na ba Seba banalambule 
milambu. 11 Eyo, bafumu boso banainame ku mpala aye; Maumbo na 
bushima anamufubile. 12 Mwanda wanaposole'ye mulanda apabila'ye; Na 
sha kiongwa shina muntu a kumukwata. 13 Anasambe mulanda na yawa 
akutwa bintu, N'anapashe mashimba a bantu abakyemba. 14 Anakule 
mashimba abo ku kapesha na ku bukyelo; Na mase abo anekale mulo wi 
bukopo ku meso aye. 15 N'anatale, na kwadi kwanapebwe olo a Sheba; Na
bantu banamutekyele mafuku oso; Anatumbikibwe efuku dishima. 16 
Pondo yanakalabala bungi bukabe ku mapia mpa na mitwe ya mienge; 
Bikuba biaye bianasanesane bu Lebanono; N'abo bebasha lupata banafime 
bu lubishi lwa mapia. 17 Eshina diaye dianashale nya nya nya; Eshina 
diaye dianekaleko bu mafuku a nguba; Na bantu banalumbulwe munda 
mwaye; Maumbo na bushima anamutemune'shi, Sha mulo. 18 Yeoba 



Efile-Mukulu atumbikibwe, Efile-Mukulu a Isalele, Akita miande ya 
bipaso, aye bupenka. 19 N'eshina diaye dia kilengo ditumbikibwe nya nya 
nya; Senga yishima iushibwe na kilango kiaye. Amen, na Amen. 20 Nteko 
ya Dafidi mwana a Yese yibakusudibwa.

Nono Mukanda wa kasatu.

Lono lwa Asafa.
73 Eyendo, Efile-Mukulu e buwa, ku mwanda wa Isalele, Ku mwanda wa 
baniu be selele kwishimba. 2 Anka ku mwanda wande, ngao yande yibadi 
pepi na kwenda; Biyilo biande bikwete kuselumuka; 3 Mwanda unandji na
tukonya ku mitwe ya basha kusangala, Pa kumona kufima kwa basha bubi.
4 Mwanda wabashabekale na masosomena ku kufwa kwabo, Na ngofu 
yabo yi po. 5 Tabena kingwa bu bangi bantu; Wa tabapusha busungu bu 
bangi bantu. 6 Ngi bi nkomanga ku shingo yabo bu lukano; Bukitu 
bwebaputa bu kilamba. 7 Meso abo aulu ku bukata, Abakalabala na bintu 
bikile lutshi aludidi muntu kwishimba. 8 Abasenga, na mwanda wa 
bubiubabakula wa kapesha; Abakula na nkomanga; 9 Abalamika kukanwa 
kwabo mu maulu kwiulu, Na ludimi lwabo alutambuka ku senga. 10 Ngi 
abialuka bantu baye kuno; Na mema a kipulu mba ebafininibwa. 11 
Abamba'ahi, Efile-Mukulu auku namini? Na'shi, Kiukilo kikudi mu Yawa 
mukile kwiulu? 12 Talanga, baba be basha bubi, Na babafumbula ku 
senga, babakalabala na mampeta. 13 Eyendo, natokyesha eshimba diande 
selele anka bisumanga, Na nasula masa ande kibingiso kushi mwanda ubi, 
14 Mwanda wampushiswa busungu efuku dishima, Na nakumbishibwa 
masanya oso. 15 Swekale namba'shi, Nakula biabia, Talanga, nakutwa na 
makokyela ku mwanda wa bipwa bia bana bobe. 16 Binantentekyeshe 
kinangu'shi, ngukye mwanda'u namini, kubadi bukopo bibi ku meso ande, 
17 Mpa na kipindji kinatwele mu bibalo bi'Efile-Mukulu bi selele, Na 
natentekyeshe ku songo kinangu. 18 Eyendo, Obe webatulu mu mbalo yi 
busene, Webatutula pashi ku lufu. 19 Talanga, babafiki kipya kinabene 
anka binobino; Babende, babapiswe na mbasu. 20 Bu bi kilotwa, apabuku 
muntu, Ngi bianabenge'be efwanika diabo, Fumu, ponobukye. 21 
Pabatunkuntshile eshimba diande, Na panatubulwe ku mala ande, 22 
Nandji bu nyama na tshi mukye kuka kumune; Nandji bu nyama n'obe. 23 
Anka ne n'obe mafuku oso; Obe bokwata easa diande dibalume. 24 Obe 
onondombole na kipatulwilo kibopatula, Na kunyima kwa kilengom 
konongate. 25 Ne mwate nani munda mwa maulu kwiulu? Na ku senga 
takwi muntu wandidi shi'be. 26 Musamba wande n'eshimba diande ngi 



abipungila; Efile-Mukulu e Lubwebwe lw'eshimba diande na kipese 
kiande kia nya nya nya. 27 Mwanda, talanga, abo be n'obe kula 
banashimine; Obe onoipe bantu boso abakatuka kodi kwenda ku bulubi. 28
Anka kwi buwa n'ami kwisesa pepi n'Efile-Mukulu; Ne mutule Fumu 
Yeoba kisukilo kiande, Biandjakulungula wa mikitshino yobe yoso.

Lono lwa kulambukisha lwa Asafa.
74 Efile-Mukulu, kukini bwetushila nyaa nyaa nyaa? Kukini kasumini 
kobe kabatembe mwishi ku mwanda wa mikoko ya kimwa kiobe? 2 
Tentekyesha kakonge kobe kinangu, kaboule kalakala, Kabokule ngi 
kwikala eumbo diobe dia bupiani bwobe; Mwenge wa Siono uboyikyele'be
kwakwa. 3 Eboshe ngao yobe ku bipya bia nya nya nya, Kintu kioso mu 
kibalo ki selele ngi kibaipa mulwishani. 4 Bantu abakupela bababaluka 
pankatshi pa kibalo kia kakongo kobe; Abakamisha mabendelo abo bilailo 
biabo. 5 Kubadi bu muntu bakamisha Mashoka mu mutamba wa mitshi; 6 
Na binobino mufubo wa mitshi yise ngi ubabaipa loso, na tubengele na 
bitotwa. 7 Babashika kibalo kiobe ki selele kalo; Babafitshisha shibo 
y'eshina diobe mpa na senga. 8 Babambile mwishimba diabo'shi, 
Twibanyashe loso; Babashiki bitumbwilo bioso bi'Efile-Mukulu ku mapia.
9 Tatumono bilailo bietu; Takwi kabidi mudimuni, Na takwi muntu n'etu 
auku lutshi lwa kipindji. 10 Mupedi betupele anabiandule kipindji 
kinamini, Efile-Mukulu? Mulwishani anapende eshina diobe nyaa nyaa 
nyaa? 11 Kukini walusha easa diobe, sunga easa diobe dibalume? 
Wedisomone mu kiadi kiobe; webanyashe. 12 Anka Efile-Mukulu e 
Fumwami a kala, E mu kukita bipandjilo pankatshi pa senga. 13 Obe 
bobale mema akata ku ngofu yobe; Boipaile mitwe ya nyama yikata ku 
mema. 14 Obe boipaile mitwe ya Lebiatana bipindji bipindji, 
Bomutambika bu biashi ku mwanda wa bantu abashala ku mapia a 
kabalala. 15 Obe bobale mpokola ma mambwe; Obe boumishishe miela 
yikata. 16 Kanya nkobe, na bufuku kabidi mbwobe; Obe bolonamishe 
etata na nguba. 17 Obe boludika midianino yoso ya senga; Obe ngi 
bolonamisha mieshi ya kanya na mieshi ya mashika. 18 Tentekyesha 
mwanda'u binangu eshi, mulwishani babiandwila Yeoba, Na eumbo dia 
bulubi dibabenga eshina diobe, 19 Totambikanga eshimba dia 
kakutshikutshi kobe kwi nyama a mutamba; Toyilwanga moyo wa 
mulanda obe nyaa nyaa nyaa. 20 Tala namu mukanda w'esambi; mwanda 
ubaulu bibalo bi mufito bia senga na shibo ya basha bokyelo. 21 
Twalushanga yawa mufinibwe na bufu; Yawa e sha kiongwa n'ena bulanda
atumbikye eshina diobe. 22 Imana Efile-Mukulu; weyakwile mwanda 



wobe nabene; Tentekyesha binangu amukubiandwila sha bulubi efuku 
dishima. 23 Toyilwanga eyi dia bantu abakupela; Eunga dia bantu 
abakutombokyela adikanka mafuku oso.

Kwi sha biombelo; ku Alatashete, Lono lwa Asafa; kisadi.
75 Atukutumbula biloba, Efile-Mukulu; Atutumbula, mwanda wi eshina 
diobe pepi; Mikitshino yobe ya bipaso ngi ailesha biobio. 2 Panafiki ku 
kipindji kilonamiswe, Nanesambile na kalolo. 3 Senga na basha senga 
bwoso bwabo babasunguluka; N'ami ne munishe misungu yayo. Sela. 4 
Nambile basha kwisadika'shi, Tanwisadikanga; Na nambile basha bubi'shi,
Tanukamishanga lusengwa; 5 Tanukamishanga lusengwa lwenu kwiulu; 
Tanukatushanga mabiandubiandu na shingo e bukopo. 6 Kasha akufwiya 
kanya, su akuyiya kanya, Kasha ku Sudu akufwiya kukamiswa kwa 
muntu; 7 Anka Efile-Mukulu e mwisambidi; Aye aisha umune n'akamisha 
mungi. 8 Mwanda awikala kipulu mwiasa dia Yeobe, n'akitutuma na 
malofu a finyo Akiulu na bisobe. Aye namu anapangule malofu; Eyo, 
bikoko mwamwa ngi bianatome basha bubi boso ba senga loso. 9 Anka'mi 
nanabwele mafuku oso; Nanayimbile Efile-Mukulu a Yakobo nono; 10 Na
nanapinge sengwa na bushima ya basha bubi; Anka sengwa ya basha 
kalolo yanakamishibwe.

Kwi sha biombelo; ku biombelo bia milemo. Lono lwa Asafa; kisadi.
76 Mu Yuda amukibwa Efile-Mukulu; Eshina diaye di dikata mu Isalele. 2
Mu Saleme kabidi mwi kitanda kiaye, Na shibo yaye yi mu Siono. 3 
Kwakwa ngi kubaipaile'ye mishidi ya buta, Na ngabo na lupete na ngoshi. 
Sela. 4 Obe bokidi mienge ya bukyelo bukata na ntalo. 5 Basha mashimba 
babasasibwa lusaso, babalala tulo twabo; Na kasha muntu oso a basha 
katshintshi basanana masa aye. 6 Ku kisashilo kiobe, Efile-Mukulu a 
Yakobo, Kubaelebwa kitwalo kia ngoshi na kabala mu tulo kupa. 7 Obe, 
sunga'be, wakutshinibwa; Na nani auku kwimana ku mpala obe ekale'be 
osumina sungu? 8 Obe bopushishe kwisambila mpa na mwiulu; Senga 
yibatshinine, na yibaimene, 9 Pabaibwele Efile-Mukulu ku mwanda wa 
mpombo, Ngi kupasha bakokye ba senga bwoso bwabo. Sela. 10 Eyendo, 
kasumini ka bantu kanakutumbikye; Na kasumini kabashala, Obe 
onekabambe. 11 Tshipilai Yeoba Efile-Mukulu na numufute; Bwoso 
bwabo abamufunya batwadile yawa malongo akutshinwa. 12 Aye ngi aipa 
mashimba a bantu bakata; Aye a sha mo ukabe kwi bafumu ba senga.

Kwi sha biombelo; kwi Yedutunu. Lono lwa Asafa.



77 Nanabile Efile-Mukulu kwiyi diande, Sunga n'eyi diande kwi Efile-
Mukulu, n'aye anampushe ku matwi, 2 Kwifuku dia mpe ande, ngi 
kunankimbile Fumu; Easa diande dibaolwelwe ku bufuku, tadipungile; 
Eshimba diande dibapele ngi kusendelwa. 3 Natentekyeshe Efile-Mukulu 
kinangu, na natshinkiswe; Neyalashene, n'eshimba diande dibalengulukile.
Sela. 4 Obe obamba ndjidi yande mwasa; Natshinkishibwa bungi bukabe 
biashanguku kwakula. 5 Natentekyesha mafuku a kala kinangu, Mpeshi ya
bipindji abia bia kala. 6 Natentekyesha lono lwande kinangu lwa bufuku; 
Nanangushena mwishimba diande, Na kikudi kiande akikimbi na kishima. 
7 Fumu anashile nya nya nya? Aye tanakokoshe ka kabidi? 8 Bumuntu 
bwaye bubafudile nya nya nya? Kilai kiaye kibafu kipwa na kipwa? 9 
Efile-Mukulu bailwa ngi kwikala na ntalo? Aye babwikila mikitshino yaye
ya lusa ku mwanda wa sungu? Sela. 10 Na nambile'shi, Biabia bi kubofula 
kwande; Mpeshi ya easa dibalume dia Yawa mukile kwiulu 11 
Nanatentekyeshe binangi, na mikitshino ya YA; Mwanda 
wanantentekyeshe bipaso biobe bia kala binangu. 12 Nananangushene 
munda kabidi mwanda wa mufubo wobe woso, Na nanatentekyeshe 
mikitshino yobe binangu. 13 Efile-Mukulu, eshinda diobe di mu shibo yi 
selele; Nani e efile mukata bu Efile-Mukulu? 14 Obe we Efile-Mukulu 
yawa akita bipaso; Bolesha ngofu yobe pankatshi pa bantu. 15 Bokule 
bantu bobe kwiasa diobe, Bana ba Yakobo na ba Yosefe. Sela. 16 Mema 
abakumwene, Efile-Mukulu, Mema abakumwene, abasushile, Eyo, 
madindji abatshinkiswe. 17 Makumbi akata abapangulwile mema; Eulu 
dibatumine eyi; Mishidi yobe kabidi yibapapukene. 18 Eyi dia mukungulo 
wobe dibadi ku nyimbo; Mpete ya kamani yibatokyeshe senga; Senga 
yibatshinkile na yibasanine. 19 Eshinda diobe di mu mema, Na bikilo 
biobe bi mu mema akata, Na mafyotolo oba taukibwa. 20 Obe bolombwele
bantu bobe bu kibumbu kia mikoko Kwiasa dia Mosese na Alono.

Lono lwa Asafa lwa kulambukisha.
78 Lamika mulango wande matwi, bantu bande; Pushai mayi a mukanwa 
mwande ku matwi enu. 2 Nanamwamune mukanwa mwande ku mwele; 
Nanabwele miakwilo ya bufyabufya ya kala. 3 Yibatupusha na tubauku, 
Na bashetu babetulungula. 4 Tatwaneifie kwi bana babo; Twanaleshe 
kipwa kiakia akifu wa ntumbo ya Yeoba, Na ngofu yaye, na mikitshino 
yaye ya bipaso yibakitshi'ye. 5 Mwanda ubanishishe'ye kitelulwilo mu 
Yakobo, Na balonamishe mulango mu Isalele, ubalangile'ye bashetu 
Biabadiakwibilesha bana babo, 6 Biakuka kipwa kiakia akifu, bana baba 
bakutandjibwa; Biabadiakwimana ngi kulungula bana babo. 7 



Biabadiakutengela mutengelo w'Efile-Mukulu, Kasha kwilwa mikitshino 
y'Efile-Mukulu, Anka kulama milango yaye; 8 Na tabakwikala bu 
bashabo, Kipwa kia kikankameno na kia butomboshi, Kipwa 
kishalonamisha eshimba diabo, Na kikudi kiabo takibadi na makokyela ku 
mpala 'Efile-Mukulu. 9 Bana ba Efelaimi, sunga na bilonda na mata a 
mitshi, Babeyalwile ku nguba a ngoshi. 10 Babadi tabalama esambi 
di'Efile-Mukulu, Na babapele kutambuka mu mulango waye; 11 Babailwe 
makita aye, Na mikitshino yaye ya bipaso yibalesheshe'ye. 12 Ku meso a 
bashabo ngi kubakitshine'ye bipaso Mu kipia kia Etshipito, mwibala dia 
Shoana. 13 Babale mema akata, na bebakishe pankatshi; Na baimikile 
mema bu ebundji. 14 Ku kanya namu kubebalombwele n'ekumbi, Na ku 
bufuku bushima na etata dia kalo. 15 Babale mangulu mu mapla a 
kabalala, Na bebapele mema a kutoma, a bungi bu ku madindji a mema. 16
Batushishe misulo kabidi mu lubwebwe, Ba balalashe mema bu miela, 17 
Na kabidi babadi bakialwisha ku mpala aye, Babadi mu kutombokyela 
Yawa mukile kwiulu, mu mapia a senga-kulu, 18 Na babatompele Efile-
Mukulu mwishimba diabo, Pa kuteka mwita ku lushindjilo lwabo; 19 Na 
babakwile bubi ku mwanda w'Efile-Mukulu; Babambile'shi, Efile-Mukulu 
auku kulonamisha mesa mu mapia a kabalala; 20 Talanga, bakupile 
lubwebwe na mema abetumbile pasha, Na misulo yibatampukile; Aye 
auku namu kupa biashi? Ngi kulonamisha mwita ku mwanda wa bantu 
baye? 21 Ngi bibapushishe Yeoba, na batatshile kwishimba; Na kalo 
kabatembele ku mwanda wa Yakobo, Na sunga kabidi yibakaminine ku 
mwanda wa Isalele; 22 Mwanda wabashabakumina Efile-Mukulu, Na 
mwanda wabashabakumina kipandjilo kiaye. 23 Sunga balangile makumbi
kwiulu, Na bashitwile bibelo bi'eulu, 24 Na banokyesheshe "mana" kwiulu
kwabo a kudya, Na bebapele bu mebele a eulu. 25 Muntu a pano pashi 
badile biashi bia basha katshintshi; Bebalonamishe bintu bia kudya mba 
mba mba. 26 Aye bapuwishishe lupunga mwiulu lwa akufwiya kanya, Na 
ku ngofu yaye kubafwishe'ye lupunga lwa ku Sudu; 27 Na banokyesheshe 
mwita kunundu kwabo bu mafwinkini, Na bioni bi na mapushi bu bi 
mafwi a mema akata; 28 Na bebiponesheshe pankatshi p'esala diabo, Pepi 
na mashibo abo. 29 Na babadile, na babaikwite mba; Mwanda 
ubebatwelele bintu bibabashindjile. 30 Babadi tabalamuka ku lushindjilo 
lwabo, Mwita wabo ubadi uki mukanwa mwabo, 31 Na sungu y'Efile-
Mukulu yibakaminine ku mwanda wabo; Na baipaile bantu babo bakile 
bukata, Na bashindjile basongwalume ba Isalele. 32 Anka sunga ku mpala 
a mianda yaiya, kubabalwishishe kabidi, Na babadi tabakumina mwanda 
wa mikitshino yaye ya bipaso. 33 Biabia bapudishishe mafuku abo ku 



kipuko bisumanga, Na mpeshi abo ku mo. 34 Pabebaipaile, 
babamwipwishe ku mwanda waye; Na babalukile na babakimbile Efile-
Mukulu bukidi. 35 Na babatentekyeshe Efile-Mukulu binangu'shi, E 
Lubwebwe lwabo, N'Efile-Mukulu yawa mukile kwiulu e mukulani abo. 
36 Anka babamusesemishe kukanwa kwabo, Na babamudimbile ku ludimi
lwabo. 37 Mwanda ushibadi eshimba diabo na kalolo ku mpala aye, Na 
tababadi na makokyela po ku mwanda w'esambi diaye. 38 Anka'ye badi na
lusa; balekyele lulwiso lwabo, na badi tebaipa; Eyo, bipindji bi bungi ngi 
bibalwishe'ye sungu yaye, Na badi tabusha kasumini kaye koso. 39 Na 
batentekyeshe kinangu'shi, be anka musamba, Lupunga lubakidi 
lushalukila kabidi. 40 Kini mafuku bungi ababamutombikyele mu mapia a 
kabalala; N'ababamukumbishe mu mapia a senga-kulu. 41 Na babalukile 
kabidi na babatompele Efile-Mukulu, Na bababambile Yawa e selele a 
Isalele. 42 Babadi tabatentekyesha easa diaye binangu, Su nguba 
yibebaposwele'ye kwi mufinani; 43 Mubatule'ye bilailo biaye mu 
Etshipito, Na bipaso biaye mwibala dia Shoana. 44 Beyalulwile miela 
yabo mase, Na misulu yabo, bibashabauku kutoma. 45 Batumine bibuwa 
pankatshi pabo bibebasumine, Na bilwa bibebaipaile. 46 Na batambikile 
bidibwa biabo kwi meshi, Na mufubo wabo kwi shiye. 47 Baipaile mitshi 
yabo ya finyo ku mabwe a mpeshi, Na mitshi yabo ya figi ku mabwe akata
a mpeshi. 48 Batambikile kabidi nyama yabo ya bimunwanga ku mabwe a 
mpeshi, Na bibumbu biabo bia mikoko ku mpete a kamani. 49 
Bebapongwele bukitu bwa sungu yaye, Kasumini, na ntondobodi, na 
kiongwa; Kutuma kwa bangele ba malwa. 50 Bakitshinine sungu yaye 
eshinda; Badi tabamba eshimba diabo pa lufu, Na batambikile moyo wabo 
ku kipupa kia busungu; 51 Na bakupile bana babedi boso mu Etshipito; 
Bibedi bia ngofu yabo mu mashibo a misokya a Ama. 52 Anka batushishe 
bantu baye nabene bu mikoko, Na bebalombwele mu mapia a kabalala bu 
kibumbu kia mikoko. 53 Na bebafwishishe biya bibashabatshina; Na 
mema akata abashitshile bantu babalwile n'abo. 54 Na bebafishe ku 
mudianino waye wi selele, Ku mwenge'u, ubaule easa diaye dibalume. 55 
Na babingile maumbo ku mpala abo, Na bebabene bupiani kwabadi, Na 
bashadikile milo ya Isalele mu mashibo abo a misokya. 56 Anka 
babatompele na babatombokyele Yawa mukile kwiulu, Efile-Mukulu, Na 
babadi tabalama bitelulwilo biaye; 57 Na babalukile kunyima na 
babakitshine na malupa bu bashabo; Babapenamine bu buta abudimbi. 58 
Mwanda ubabamupushishe sungu ku mbalo yabo yi bula ye, Na 
babamutule na kakonya ku mafwanika abo ase. 59 Efile-Mukulu namu 
bapushishe na batatshile, Na batondele Isalele tondobodi yikabe; 60 Na 



bashile shibo ya mbwisha ya ku Shilo, Shibo ya misokya yibaikyele'ye 
pankatshi pa bantu. 61 Na batambikile ngofu yaye ku busungi, Na kilengo 
kiaye kwiasa dia mufinani. 62 Batambikile bantu baye ku lupete, Na 
basuminine sungu yikabe mwanda wa bupiani bwaye. 63 Kalo kabashikile 
basongwalume babo, Na basongwakashi babo babadi tabena lono lwa 
malunda; 64 Batshite babo b'Efile-Mukulu babapone ku lupete, Na bakashi
babo ba bafwe babadi tabadile malo. 65 Kunyima Fumu babukile bu 
muntu mu tulo, Bu sha katshintshi babile eyi ku mwanda wa malofu; 66 
Na bakupile bantu binyimanyima Babamupele, na bebaipaile na bufu bwa 
nya nya nya. 67 Bapele namu shibo ya misokya ya Yosefe, Na badi 
tasangula mwilo wa Efelaimi. 68 Anka basangwile mwilo wa Yuda, 
Mwenge wa Siono ubakyebele'ye. 69 Na baibakile shibo yaye yi selele bu 
bibalo bi ye, Bu bi senga yibanishishe'ye nyaa nyaa nyaa. 70 Basangwile 
kabidi Dafidi, mufubi aye, Na bamukashishe ku mpopo ya mikoko; 71 
Bamufwishishe mpa na kibalo kibalondele mikoko yibadi na bana, Ngi 
kudisha Yakobo, bantu baye, na Isalele, bupiani bwaye. 72 Biabia 
bebadishishe bu bibadi'ye na makokyela kwishimba, Na bebalombwele ku 
mayele a masa aye.

Lono lwa Asafa.
79 Efile-Mukulu, maumbo abatwele mu bupiani bwobe; Tempelo obe e 
selele ngi ababasalula; Babaipa Yelusaleme pashi mabundji mabundji. 2 
Mbidi yifwe ya bafubi bobe ngi yibabatambika biashi kwi bioni bi'eulu; 
Musamba wa bantu bobe be selele kwi nyama ya senga. 3 Mase abo ngi 
ababamamina bu mema pepi na Yelusaleme, Na takubadi muntu a 
kwibashika. 4 Tubafiki kubiandwilwa kwi bantu be pepi, Na 
tubasengibwa, na tubadidikibwa kwi bantu abetufunyu. 5 Mpa na kipindji 
kini Yeoba? Obe onwekale na sungu mafuku oso? Kakonya kobe kanatate 
bu kalo? 6 Pangula kasumini kobe kunundu kwa maumbo ashakuka, Na 
kunundu kwa mafumu ashaabila eshina diobe. 7 Mwanda ubabadi Yakobo,
Na babapisa kibalo kiaye. 8 Totentekyeshanga malwisha binangu ku 
mwanda wetu ababalwishishe bashetu; Lusa lwobe lufwe bukidi mu 
kufumankana n'etu; Mwanda watubaishibwa bikabe. 9 Wetuwate, Efile-
Mukulu a kipandjilo kietu, mwanda wa bukata bw'eshina diobe; 
Wetuposole namu na wetulekyele mabi etu, ku mutwe w'eshina diobe. 10 
Kukini maumbo akwamba'shi, Efile-Mukulu abo e kwikuni? Kobo 
kukwobolebwa Ku mase a bafubi bobe abakashibwa Kukibwe pankatshi 
pa maumbo ku meso etu. 11 Kwialashena kwa musungi kufikye ku mpala 
obe; Bu bi bukata bwa ngofu yobe, webabombeleshe be bana ba lufu. 12 



Alusha namu ebiandubiandu malusha musambobidi mu kiadi kiabo kia 
bantu be pepi Dibabakubiandwila nadio Fumu. 13 Anka biabia atwe, bantu
bobe na mikoko ya bimwa biobe, Twanakwishingile biloba nya nya nya; 
Twanakusamune ku bipwa bioso.

Kwi sha biombelo. Ku Shoshanimi-Edutu. Lono lwa Asafa.
80 Tea matwi, Kalama ka Isalele, Obe olombola Yosefe bu kibumbu kia 
mikoko; Obe oshala kunundu kwa baKyelubi, tuma etata. 2 Kwibedi kwa 
Efelaimi na Bentshamine na Manase, busha namu katshintshi kobe, 
N'ofwe tupashe. 3 Wetwalushe Efile-Mukulu; Munusa etata dia lukyebo 
lwobe, n'atwe twanapashibwe. 4 Yeoba, Efile-Mukulu a masalai, Kipindji 
kini kionotume mwishi mwanda wa luteko lwa bantu bobe? 5 Bwebadisha 
na biashi bia mpolo, na bwebapa mpolo ya kutoma ya lutshi lukata. 6 Obe 
bwetutula loshi kwi bantu be pepi, Na bantu abalwiya n'etu babesepeshena.
7 Wetwalushe, Efile-Mukulu a masalai; Munusa etata dia lukyebo lwobe, 
n'atwe twanapashibwe. 8 Botushishe mutshi wa finyo mu Etshipito; 
Bobingile maumbo, na bweushikile. 9 Bweudiminine mbalo, Na 
ubatamine mukata ku kishina na ubaushishe mapia. 10 Mienge 
yibabwikilwe ku mwesheshi wao, Na ntabi yao yibadi bu mitshi yikata ya 
seda. 11 Ubatumine ntabi yao ku mema akata, Na mitombo yao mpa na 
mwela. 12 Kukini boipa mpopo yao, Bibakula bikuba biao bantu boso 
abakidi mwishinda? 13 Ngulubi ya mutamba eupudisha, Na nyama ya 
mapia adiya kwakwa. 14 Efile-Mukulu a masalai, aluka, atukutekye; Tala 
mpa n'eulu, na talanga, n'ofikye ku mutshi'u wa finyo; 15 Sunga kishina 
kibokunine easa diobe dibalume, Na katshi kabotulu'be na ngofu ku 
mwanda wobe nabene. 16 Mutshi ubashikibwa na kilo, ubashindjibwa; 
Abafu ku kisashilo kia lukyebo lwobe. 17 Easa diobe dikale kunundu kwa 
muntu a mboko yobe yibalume, Kunundu kwa mwana a muntu abonisha 
na ngofu ku mwanda wobe nabene. 18 Biabia tatwanalukye ngi kukatuka 
kodi. Wetunishe moyo wetu, na twanabile eshina diobe. 19 Wetwalushe 
Yeobe, Efile-Mukulu a masalai; Munusa etata dia lukyebo lwobe, na 
twanapashibwe.

Kwi sha biombelo. Ku Ngitete. Lono lwa Asafa.
81 Yimbai na ngofu kwi Efile-Mukulu ngofu yetu, Abai'na mulo kwi 
Efile-Mukulu a Yakobo; 2 Kamishai lono, ombai matumba Na lusese lwi 
ntalo, na mulenge. 3 Ombai mpungi ku mweshi upia, Ku kipindji 
kibalonamiswa, kwiteshi dietu. 4 Mwanda wi biabia musase mu Isalele, 
mulekyelo w'Efile-Mukulu a Yakobo. 5 Beulangile mu Yosefe ku 



kitelulwilo, Pabatambuka'ye kunundu kwa kipia kia Etshipito, 
Kunapushishe mwakwilo washimukye. 6 Nakashishe epampa diaye ku 
bushito; Masa aye abalekyelwe ku mwanda wa kisele. 7 Bwabile ku 
kipindji kia mpe, na nakuposwele; Nakwalulwile eyi mu mbalo ya 
bufyabufya ya mikungulo; Nakutompele ku mema a Meleba. Sela. 8 
Pushai, bantu bande, na nanakutelulwile; AIsalele, su onompushishe mi. 9 
Takwanekale n'obe efile abene; Na tonweshingile efile oso abene. 10 
N'ami ne Yeoba. Efile-Mukulu obe, Bakuposwele mpa na mu kipia kia 
Etshipito; Mamuna eulu diobe mwasa, na nanediushe. 11 Anka bantu 
bande babadi tabapushishei eyi diande, Na Isalele badi tankyebe'mi nya. 
12 Biabia nebalekyele balonde kikankameno ki'eshimba diabo banabene; 
Babatambukile mu binangu biabo banabene. 13 E, swekale bantu bande 
bampusha. Swekale Isalele batambuka mwishinda diande! 14 Nakwisha 
bantu bukidi abalwiya n'abo, Na nakwalula easa diande bukidi ngi kulwa 
na bantu abebapele. 15 Abapusha Yeoba kifita badiakwiisha banabene ku 
mpala aye; Anka kipindji kiabo kibadiakushala nyaa nyaa nyaa. 16 N'aye 
badiakwibadisha na mebele akile buwa; Eyo, na buki bwa mu lubwebwe 
ngi bubandjakukwikutshisha munda n'abo.

Lono lwa Asafa.
82 Efile-Mukulu mwimane mu kakonge k'Efile-Mukulu; Aye ngi esambila
pankatshi pa besambidi. 2 Kipindji kini anwe nwanesambile kushi kalolo, 
Na nwanatale mbidi a sha bubi? Sela. 3 Nwisambile mulanda na yawa 
shina yaya, Nukitshine basha biongwa na kalolo na basha minweminwe. 4 
Nukalwile balanda n'abo abakyemba, Nwibaposole mwiasa dia sha bubi. 5 
Tabauka na tabashingula; Abatambuka mu mufito; Binishisho bungi 
bwabio bia senga mushi bibasanishibwa. 6 Ne mwambe'shi, Anwe nwi 
befile, Na boso bwenu be bana ba Yawa mukile kwiulu. 7 Anka nwanafwe
bu bantu, Na nwanapone bu mungi mantu mukata. 8 Buka Efile-Mukulu, 
isambila senga; Mwanda wonopiane maumbo bungi bwao.

Kisadi; Lono lwa Asafa.
83 Efile-Mukulu, touminanga; Twikalanga talala, na twikalanga nya, 
Efile-Mukulu. 2 Mwanda wa bantu abalwiya n'obe, talanga, abatulu eunga;
N'abo abakupela abebosha mutwe. 3 Abatentekyesha kinangu kia 
bufyabufya ku mwanda wa bantu bobe, N'abende nkuku ku mwanda wa 
bantu bobe bafie. 4 Abamba'ahi, Twende, twibanyashe, tabekale eumbo; 
Bishakutentekyeswa eshina dia Isalele kabidi kinangu, 5 Mwanda 
ubabatentekyesha binangu n'eshimba dimune; Babesambikishena esambi 



ngi kulwa n'obe. 6 Mashibo a misokya a Edomo, na bena Ishimaele, 
Moaba na bena Angala; 7 Ngebala na Amono nja Amalekye; Fidisitea na 
bantu ba Tshile; 8 Asidia kabidi besambikishena n'abo; Be bu mboko kwi 
bana ba Loto. Sela. 9 Kita n'abo bu kwi Midiana; Bu kwi Shisela, bu kwi 
Yabini, ku musulo wa Kishono; 10 Babaipaibwa ku Enedolo; Babafiki bu 
tufi twa mbushi ku senga. 11 Tula bantu bobe bakata bu Olebe na bu 
Shebe; Na bafumu babo bakoto bwoso bwabo bu Sheba na bu Shalamuna. 
12 Mwanda ubabamba'sfti, Twiatshile bibundji bi'Efile-Mukulu Ngi 
kwikala n'abio. 13 Efile-Mukulu ande, webatule bu mafwi a nyimbo, Bu 
bitshi ku mpala a lupunga. 14 Bu kalo akashika mutamba, Na bu mwididi 
autula mwenge kalo. 15 Webabinge anka biabia na lupapi lwobe, Na 
webatshinishe mo na nyimbo yobe. 16 Usha nkyebo yabo bufu, 
Biabadiakukimba eshina diobe Yeoba. 17 Baipaibwe bufu, batshiniswe mo
wa nya nya nya, Balubibwe na bashimine; 18 Biabadiakuka'shi, Obe 
bupenka, wena eshina diobe'shi, Yeoba, E Yawa mukile kwiulu kwa senga
na bushima.

Kwi sha biombelo; ku Ngitete. Lono lwa bana ba Kola.
84 Kini ntalo yi mashibo obe a mbwisha, Yeoba a masalai. 2 Eshimba 
diande adidila, eyo, adipungila Ku mwanda wa mpopo ya Yeoba; Eshimba
diande na musamba wande adiabila Efile-Mukulu mutale. 3 Eyo, 
kimusodya kibasanana shibo, Na kandalandala kabasanana eswa ku 
mwanda waye, diadiakwela bana baye mwamwa, Sunga bitambikilo biobe,
Yeoba a masalai, Fumwande n'Efile-Mukulu ande. 4 Basha mulo ngi'bo 
abashala mu shibo yobe; Banekale mafuku oso mu kukutumbika. Sela. 5 
Sha mulo ngi muntu yawa ena ngofu yaye munda mwobe; N'abo be 
n'eshinda dikata mwishimba diabo dia kwenda ku shibo. 6 Pa kukila 
mwibanda dia mpolo pabeditulu mpokola; Eyo, mpeshi a kwibedi ediputa 
na milumbulwilo. 7 Abende mpa na ngofu ku ngufu; Muntu oso abo ngi 
amwekwa ku mpala 'Efile-Mukulu mu Siono. 8 Yeoba Efile-Mukulu a 
masalai, pusha luteko lwande; Tea matwi, Efile-Mukulu a Yakobo. Sela 9 
Talanga, Efile-Mukulu ngabo etu, Na tala lukyebo lwa Mufikinyibwe obe. 
10 Efuku dimune mu mpopo yobe dibakidi kanunu ka mafuku kungi biya. 
Nakutunga kwimana ku kainga ka shibo y'Efile-Mukulu ande, Kasha 
kushala mu mashibo a bubi a misokya. 11 Mwanda wi Yeoba Efile-
Mukulu nguba na ngabo; Yeoba anape ntalo na kilengo; Takwi kintu 
kimune ki buwa kianabamba'ye ku mwanda wa bantu abatambuka na 
bwimane. 12 Yeoba a masalai, Sha mulo ngi yawa bakumina'be.



Kwi sha biombelo. Lono lwa bana ba Kola.
85 Yeoba, bopushisha kipia kiobe kwanana; Bwalula busungi bwa 
Yakobo; 2 Bolekyela lulwiso lwa bantu bobe; Bobwikila bubi bwabo 
bwoso. Sela. 3 Bokasha kasumini kobe koso; Bweyalula ku bukitu bwa 
sungu yobe. 4 Wetwalushe, Efile-Mukulu a kipandjilo kietu, Na lekyesa 
tondobodi yobe ku mwanda wetu. 5 Obe onwetupushishe sungu nyaa nyaa 
nyaa? Onokakye sungu yobe ku bipwa bioso? 6 Tonetunishe kabidi na 
moyo Biakukusepela bantu bobe? 7 Wetuleshe bumuntu bwobe Yeoba, Na
wetupe kipandjilo kiobe. 8 Nanapushe mwanakule Efile-Mukulu, Yeoba; 
Mwanda wanakule na bantu baye na basha selele baye talala talala; Anka 
tabalukile kabidi ku bulubi. 9 Eyendo, kipandjilo kiaye ki pepi n'abo 
abamutshina, Biakushala kilengo mu kipia kietu. 10 Bumuntu n'eyendo 
bibafumankana; Kalolo na talala bibefifishena. 11 Eyendo dianamene mu 
senga, Na kalolo kanatale mpa n'eulu pashi. 12 Yeoba namu anatambikye 
bintu bi buwa, Na kipia kietu kianatamishe musekye wakio. 13 Kalolo 
kanende kwibedi kwaye, Na kanatule mafyotolo aye eshinda.

Luteko lwa Dafidi.
86 Isha etwi diobe Yeoba, onealwile eyi; Mwanda utandji sha kiongwa na 
nankyemba. 2 Lama eshimba diande mwanda wandji muntu a muswelo 
wobe; Obe Efile-Mukulu ande, pasha mufubi obe bakukumina. 3 
Ompushishe namu lusa, Fumu; Mwanda utandji mu kukwabila'be efuku 
dishima. 4 Sepelesha eshimba dia mufubi obe, Fumu, Mwanda 
wangibosha eshimba diande kodi. 5 Mwanda wodi'be buwa Fumu, na 
mendo a kulekyela muntu, Na wena bumuntu bwi bungi mwanda wa bantu
boso abakwabila. 6 Lamika luteko lwande matwi, Yeoba, Na tala eyi dia 
meyambila ande. 7 Kwifuku dia kiongwa kiande nanakwabile'be, Mwanda
wanangalulwile eyi. 8 Pankatshi pa befile tape mungi mwifwane n'obe, 
Fumu; Na takwi kintu kioso kifwane na bipango biobe. 9 Maumbo oso 
abopanga anafweshingila ku mpala obe, Fumu; Na banatumbikye eshina 
diobe. 10 Mwanda wodi mukata, n'okita bintu bi bipaso; Obe bupenka we 
Efile-Mukulu. 11 Ondambukishe eshinda diobe, Yeoba; nanatambukye 
mwiyendo diobe; Sambika eshimba diande ngi kutshina eshina diobe. 12 
Nanakutumbikye Fumu Efile-Mukulu ande, n'eshimba diande dishima; Na 
nanagamune eshina diobe nyaa nyaa nyaa. 13 Mwanda wi bumuntu bwobe
bukata ku mwanda wande, Na boposola eshimba diande mu Sheolo mushi.
14 Efile-Mukulu, basha nkomanga babebwe ngi kulwa n'ami, Na kakenge 
ka basha makitu babakimbi eshimba diande, Na tabakutulu ku mpala abo. 
15 Anka'be Fumu, we Efile-Mukulu a lusamba na ntalo, We bikobiko ku 



mwanda wa sungu na bokalabala na bumuntu bukabe n'eyendo. 16 
Weyalule kwandji, n'ompushishe lusa; Pa mufubi obe ngofu yobe, Na 
pasha mwana a kitumwanga kiobe. 17 Ondeshe kilailo ki buwa, 
Biakwikimona bantu abampele, na biabadiakufwa bufu; Mwanda 
ubonkwata Yeoba, na mwanda ubonsendela.

Lono lwa bana ba Kola; Kisadi.
87 Kinishiso kiaye kia mushi ki mu mienge yi selele. 2 Yeoba akyeba 
bitwelo bia Siono kifulo, Kibakidi mashibo oso a Yakobo. 3 Milungwilo 
ya kilengo yibalungudibwa ku mwanda wobe, Lupata lw'Efile-Mukulu. 
Sela. 4 Nanatemune Layaba na Babelono kwabadi banguku; Talanga, 
Filesitea na Tshile na Eteopia; Muntu yawa batandjilwe kwakwa. 5 Na ku 
mwanda wa Siono kwanambibwe'shi, Yawa muntu na muntu awa 
batandjilwe munda mwaye; Na Yawa mukile kwiulu nabene anamuniishe. 
6 Yeoba, panafunde'ye mikanda ya bantu, anabadikye'shi, Yawa muntu 
batandjilwe kwakwa. Sela. 7 N'abo abayimba n'abo abasa masha 
banambe'shi, Mpokola yande yoso yi munda mwobe.

Kisadi; lono lwa bana ba Kola. Kwi sha biombelo; ku Mayalata Leonoto, 
Lono lwa kulambukisha lwa Emana mwina Esela.
88 Yeoba, Efile-Mukulu a kipandjilo kiande, Ne mudile ku kanya na ku 
bufuku ku mpala obe. 2 Luteko lwande lutwele ku mpala obe; Isha etwi 
diobe ngi kupusha kakuwa kande. 3 Mwanda ubaulu eshimba diande na 
mpe, na moyo wande ubesese pepi na Sheolo. 4 Nabadikibwa n'abo 
abalala mu bwina; Ne bu muntu shina ngofu. 5 Nasumbulwa pankatshi pa 
bafwe, Bu bantu babaipaibwa, abalala mu kilele; Boshotentekyesha'be 
kabidi kinangu, Na babalamunwa'kwiasa diobe. 6 Bondadisha mu bwina 
bukile vu, Mu mbalo ya mufito, mu madindji. 7 Kasumini kobe 
kananemena'mi na ngofu po, Na bonkumbisha na pumo yoso. Sela. 8 
Bolamuna bakuku bande kula n'ami; Bontulu na butete kwabadi; 
Nashitshibwa; tanguku kutuka. 9 Eiso diande tadishidika ku mwanda wa 
kiongwa, Nakwabila Yeoba, kwifuku n'efuku; Naola masa ande kodi. 10 
Obe onokitshine bafwe bipaso? Bakishi namu banabukye ngi 
kukutumbika? Sela. 11 Bumuntu bwobe bwanabwedibwe mu kilele? Na 
makokyela obe mu mapia a kipya? 12 Bipaso biobe bianaukibwe mu 
mufito? Na kalolo kobe mu mapia a kilwakana? 13 Anka'mi nakwabila 
Yeoba, Na ku masanya akufwiya luteko lwande ku mpala obe. 14 Yeoba, 
kukini osumbula eshimba diande? Kukini ofiya lukyebo lwobe kwandji? 
15 Ne na kiongwa na ne mwina lufu mpa na bukinga bwande; Napusha 



mbasu yobe na netendela, 16 Kasumini kobe ka bukitu kabangiinisha 
mushi; Mbasu yobe yibandengula; 17 Yibanfunyu efuku dishima bu 
mema; Yibangifunyu pamune po. 18 Mukyebi ande na kuku ngi bolamuna 
kula n'ami; Na beni bande ku mufito.

Lono lwa kulambukisha lwa Etana, mwina Esela.
89 Nayimbila mamuntu a Yeoba mafuku oso; Kukanwa kwande ngi 
kunalesha makokyela obe ku bipwa na bipwa. 2 Mwanda wangamba'shi, 
bumuntu bwanaibakibwe nyaa nyaa nyaa; Ononishe makokyela obe 
munda mwa maulu kwiulu anabene. 3 Ne musambikye na musangulwe 
ande esambi, Ne mutshipe ku mwanda wa Dafidi mufubi ande'shi,
 4 Nananishe mwanobe nyaa nyaa nyaa; Na nanaibakye lupunasulu lwobe 
ku bipwa bioso. Sela. 5 Na maulu kwiulumae anatumbikye bipaso biobe 
Yeoba, Na makokyela obe mu kakonge ka basha selele. 6 Nani namu 
kwiulu auku kupwandjikishibwa na Yeoba? Nani anefwaniswe Yeoba 
pankatshi pa bana ba basha katshintshi? 7 Efile-Mukulu e sha mo ukabe 
mu kakonge ka basha selele, N'akutshinwa kwiulu kwa bwoso bwabo 
abamwifunya. 8 Yeoba, Efile-Mukulu a masalai, nani efwana n'obe na 
ngofu, Obe YA? Na makokyela obe akwifunyu, 9 Obe we Fumu kwiulu 
kwa nkomanga ya mema akata; Pa kukanka mbunda yaye, Obe ngi 
weitalasha. 10 Botshokola Layaba bu muntu mwipaibwe; Bopalakasha 
bantu abalwiya n'obe ku mboko ya ngofu yobe; 11 Maulu kwiulu ng'obe, 
na senga kabidi yobe; Senga na kiulo kiayo, Obe webinisha. 12 Obe 
bopangile na Nodo na Sudu; Tabolo na Emono ngi abasepela eshina diobe.
13 Obe we na mboko ya katshintshi; Easa diobe di na ngofu n'easa diobe 
dibalume di kwiulu. 14 Kalolo na mwisambo bi kinishiso kia lupunasulu 
lwobe mushi; Bumuntu n'eyendo abiyiya ku mpala obe. 15 Basha mulo ngi
bantu baba abauku eyi dia mulo; Abatambuka, Yeoba, mwitata dia 
lukyebo lwobe. 16 Kwishina diobe ngi kwabasepela efuku dishima, Na ku 
kalolo kobe ngi kwabakamiswa. 17 Mwanda wodi'be kisadikilo kia ngofu 
yabo; Na pa kupushibwa na kwanana kodi panakamiswe lusengwa lwetu. 
18 Mwanda, wi Yeoba ngabo etu, Na Yawa e selele a Isalele e Fumwetu. 
19 Penipapa poboakwile bu kilotwa wa Muntu obe e selele, Bwambile'shi, 
Ne mutule muntu mukwashi e sha katshintshi; Ne mukamishe muntu 
inusangulwe pankatshi pa bantu. 20 Ne musanane Dafidi mufubi ande; Ne 
mufikinye na mwimu wande wi selele; 21 Easa diande diananiswe n'aye; 
Na mboko yande yanamukoposhe. 22 Takwi mulwishani oso anamufine, 
Su mwana a bubi kumutula na kiongwa nya; 23 Anka nanakupile bantu 
pashi ku mpala aye abalwiya n'aye Na nanebakupile abamupela. 24 Na 



makokyela ande na bumuntu bwande bianekale n'aye, Na kwishina diande 
kwanakamiswe lusengwa lwaye. 25 Nanatule kabidi easa diaye mu mema 
akata, N'easa diaye dibalume mu miela. 26 Aye anangabile'shi, Obe we 
Shami, Efile-Mukulu ande, na Lubwebwe lwa kipandjilo kiande; 27 Ami 
namu nanamutule mwanande a kwibedi, Fumu kwiulu kwa bafumu ba 
senga. 28 Nanamulamine bumuntu bwanda nya nya nya. N'esambi diande 
diananinge n'aye. 29 Nananishe kabidi bana baye nyaa nyaa nyaa, Na 
lupunasulu lwaye bu mafuku 'eulu. 30 Ekale bana baye abashala mwiya 
wande, Na tabatambuka mu milekyelo yande; 31 Ekale abasalula misase 
yande, Na tabalama milango yande; 32 Ami namu nanafwishe kulwisha 
kwabo na kalenga, Na lulwiso lwabo na mikambala. 33 Anka 
ntanamukashishe bumuntu bwande loso nya, Na ntanapungishe makokyela
ande. 34 Esambi diande, ntanedisalule; Na ntanatentule mwanda ubatuku 
mu milomo yande. 35 Ne mutshipe kutshipa kumune ku selele ande; 
Ntanadimbile Dafidi; 36 Mwanaye anashale nyaa nyaa nyaa, Na 
lupunasulu lwaye bu nguba ku mpala ande. 37 Lwananiswe nyaa nyaa 
nyaa bu mweshi, Na bu muteludi a makokyela mwiulu. Sela. 38 Anka 
bopele na bosumbula; Bopushisha mufikinwe obe sungu yikabe; 39 
Bolengula esambi dia mufubi obe; Boisha kilongo kiaye pashi; 40 
Botshokola mpopo yaye yoso; Boipa mashibo aye oso a ngofu, 41 Bwoso 
bwabo abamukidi mwishinda abamusasa; Babiandwilwa kwi bena baye, 
42 Bokamisha easa dibalume dia bantu abamufina; Botulu bantu boso na 
mulo abalwiya n'aye. 43 Eyo, boipa lumemo lwa lupete lwaye ... Na 
tomwimika mu ngoshi. 44 Bofudisha etata diaye, Na boisha lupunasulu 
lwaye pashi. 45 Mafuku a bukinga bwaye ngi abokobo, Bomubwikila 
bufu. Sela. 46 Mpa na kipindji kini, Yeoba? Onwefie nabene nya nya nya? 
Kasumini kobe konotembe bu kalo? 47 Tentekyesha namu kipindji kiande 
kinangu, mwakidi kipi, Kukini bopanga bana boso ba bantu bekale kipuko 
bisumanga? 48 Muntu kini atala kushi kumona lufu? Auku kuposola 
kikudi kiaye kwiasa dia Sheolo? Sela. 49 Fumu, mamuntu obe a kala e 
kwikuni Abotshipila Dafidi ku makokyela obe? 50 Tentekyesha 
mabiandubiandu kinanga Fumu, ababiandwilwa baftoi bobe; Antwala mu 
kiadi kiande, ababiandula maumbo oso a bantu be bungi; 51 Ababiandula 
bantu nao abalwiya n'obe, Yeoba, Abababianwila nao mafyotolo a 
mufikinwe obe. 52 Yeoba atumbikibwe mafuku oso nya nya nya. Amen na
Amen.

Mukanda wakananka.



Luteko lwa Mosese, muntu 'Efile-Mukulu.
90 Fumu, Obe boikala shibo yetu mu bipwa bioso. 2 Ebedi dibadi mienge 
tayitandjibwa, N'ebedi dibadi tolonamisha mafwi na senga, Sunga mpa na 
kipwa kia nya nya nya mpa na kipwa kia nya nya nya, Obe we Efile-
Mukulu. 3 Obe bwalusha muntu aende ku lufu, Na boamba'shi, Alukai, 
anwe bana ba bantu. 4 Mwanda wi kanunu ka mpeshi ku meso obe, Bu 
maloba pabakidi, Na bu kilo kia bufuku. 5 Obe webakatusha bu ku 
mambwe; be bu tulo; Ku masanya kwabadi bu lubishi talukula. 6 Ku 
masanya kwaludi ntalo n'alukulu; Pa kyolwa palupingibwa, na lwi mu 
kuma. 7 Mwanda ubatudibwa ku sungu yobe, Na ku kasumini kobe ngi 
kubatutshinkiswa. 8 Botulu malwisha etu atubalwisha ku mpala obe, Na 
mabi etu a bufyabufya kwitata dia lukyebo lwobe. 9 Mwanda ubakidi 
mafuku etu oso ku kasumini kobe, Tubafudisha mpeshi etu bu kinangu 
kiatutemtekyesha munda. 10 Mafuku a mpeshi etu e mpeshi makumi 
musambobidi; Su ku mwanda wa ngofu yetu, pangi e mpeshi makumi 
mwanda; Anka nkomanga ao e na kufumbakana na nkalo; Abapu bukidi, 
n'atwe atupapuka. 11 Nani auku ngofu ya sungu yobe? Na kasumini kobe, 
bu bipwandjikile na mo odiokutshinibwa'be? 12 Wetulambukishe 
tubadikye mafuku etu biabia Biatudiakwiatshila eshimba dia bukalabwino.
13 Aluka Yeoba; kipindji kinamini? Eyalwile binangu ku mwanda wa 
bafubi bobe. 14 Wetwikutshishe bwe na bumuntu bwobe, Biatudiakupusha
muloo na biatudiakusepela mafuku etu oso. 15 Wetusepeleshe bu bi lutshi 
lwa mafuku abwetutulu na kiongwa, Bu bi mpeshi yibatumono bubi. 16 
Mufubo wobe umwekwe kwi bafubi bobe, Na kilengo kiobe kunundu kwa 
bana babo. 17 Ntalo namu ya Yeoba Efile-Mukulu etu ekale kunundu 
kwetu; N'onishe'be mufubo wa masa etu kunundu kwetu; Eyo, mufubo wa 
masa etu, weunishe.

91 Yawa ashala mu kibalo kia bufyabufya kla Yawa mukile kwiulu, 
Anashale mushi mwa mwesheshi wa Yawa ena ngofu yoso. 2 Nanambe 
wa Yeoba'shi, Aye e kisukilo kiande na shibo yande ya ngofu; Efile-
Mukulu ande ananakumine. 3 Mwanda wanakupashe'ye muteo wa 
mukwatshi a bioni, Na ku kipupa kibi kia busungu; 4 Anakupute na 
mapushi aye, Na mushi mwa mbaba yaye mwonosanane kisukilo; Eyendo 
diaye di ngabo na kibambilo kia bilonda. 5 Tonotshine mwanda wa mo ku 
bufuku, Su ku mwanda wa mushidi aupapuka ku kanya; 6 Su ku mwanda 
wa kipupa kia busungu akitambuka ku mufito, Su ku mwanda wa lufu 
alulengulana ku kanya pankatshi. 7 Kanunu ka bantu banapone ku lubafu 
lwobe, Na kinunu ku mboko yobe yibalume; Na talwanesese pepi n'obe. 8 



Anka ku meso obe konotale, N'onomone kitwailo kianatwailwe basha 
bubi. 9 Mwanda ubotulu'be Yeoba shibo yobe, E kisukilo kiande, sunga 
Yawa mukile kwiulu. 10 Takwanakupone kiamwino kioso kibi, Na takwi 
kipupa kioso kia busungu kianesese pepi na shibo yobe ya misokya. 11 
Mwanda wanalange'ye bangele baye ku mwanda wobe, Ngi kukulama mu 
mashinda obe oso. 12 Banakusemune ku masa abo Bioshokukokola lwao 
lwobe kwibwe. 13 Onwashine pa tambwe na pa fushi; Mwana a tambwe 
na nyoka mukata ngi onofinye mushi mwa ngao. 14 Mwanda ubamfula'ye 
ku kifulo kiaye, ngi unanamuposole; Nanamukamishe kwiulu tenta, 
mwanda ubauku'ye eshina diande. 15 Aye anangabile, na nanamwalulwile 
eyi; Nanekale n'aye ku kipindji kia mpe; Nanamuposole na 
nanamutumbikye. 16 Ku moyo bula bula ngi kunanalamikye eshimba 
diaye munda, Na nanamuleshe kipandjilo kiande.

Lono; Kisadi ku mwanda w'efuku dia Sabado.
92 Kwi mwanda wi buwa ngi kwishingila Yeoba biloba, Na kwimbila 
eshina diobe nono, Obe mukile kwiulu; 2 Kulesha bumuntu bwobe ku 
masanya, Na makokyela obe ku bufuku bwoso. 3 Ku kiombelo kia milemo
ekumi, na ku kitala; Ku kisashi na lusese, n'eyi dipela dialo. 4 Mwanda 
ubontulu na mulo Yeoba, ku mufubo wobe; Nanasadikye mwanda wa 
bipangu bia masa obe. 5 Kini bukata bwi na bipangu biobe Yeoba! Na 
binangu biobe bi madindji akabe. 6 Sh'epalamo tauku, Na mulubi 
tashingula mwanda'u. 7 Panamene basha bubi bu lubishi, Na panafumbule 
bakitshi ba lulwiso, Pe anka biabadiakwipaibwa nya nya nya. 8 Anka'be 
Yeoba e kwiulu tenta nya nya nya. 9 Mwanda talanga, Yeoba, bantu 
abalwiya n'obe, E, talanga, bantu abalwiya n'obe, banafwe; Bakitshi ba 
lulwiso bwoso bwabo banapalakaswe. 10 Anka lusengwa lwande 
lwonokamishe'be bu lwa mbo; Nanafikinyibwe na mwimu upia. 11 Eiso 
diande dianamone kifulo kiadio ku mwanda wa bantu abalwiya n'ami 
Matwi ande anapushe kabidi ku mwanda wa bantu babi abantombikyela. 
12 Sha kalolo anasomokye bu mutshi w'ebo; Anakule bu mutshi wa seda 
ku Lebanono. 13 Abo babakunibwa mu shibo ya Yeoba Banakule biya mu 
mpopo y'Efile-Mukulu etu. 14 Banekale baki mu kupa bikuba ku bununu 
bwabo; Banaulu mema munda na banekale babishi. 15 Ngi kulesha'shi, 
Yeoba e bwimane; Aye ngi Ngulu ande, na munda mwaye tamwi musalo 
nya.

93 Yeoba ena bufumu; bafwala bukata bu bifwalo; Yeoba bafwala 
bifwalo, na befundjika nabene na ngofu; Eyo, senga yibaniswa, 



tayanasanishibwe. 2 Lupunasulu lwobe lubanishibwa mpa na kala; Obe 
bwekaleko mpa na kipwa kia nya nya nya. 3 Mambwe Yeoba, abakamisha,
Mambwe abakamisha eyi diao Mambwe abakamisha pumo yao. 4 Kwiulu 
kwa mayi a mema e bungi, A pumo yi ngofu ya mema akata, Kwi Yeoba a
kwiulu na katshintshi. 5 Bitelulwilo biobe bi eyendo di po; Muswelo wi 
selele ngi aupwandjikile na shibo yobe, Yeoba, mafuku oso.

94 Efile-Mukulu, Obe aobwela bantu kobo, Yeoba, Efile-Mukulu aobwela 
bantu kobo, lesha etata diobe. 2 Webwe nabene Obe mwisambidi a senga, 
Twaila basha nkomanga kitwailo kiabo. 3 Basha bubi banakile bukome 
mpa na kipindjl kini, Yeoba? Mpa na kipindji kini panakile basha bubi 
bukome? 4 Ababalakanya, n'abakula na kibengo; Bakitshi ba lulwiso 
bwoso bwabo abesadika banabene. 5 Abasosa bantu bobe Yeoba, 
N'abatula bupiani bwobe na kiongwa. 6 Abaipa mukashi a mufwe na 
muntu abene, Abashisa bana bashina yaya, 7 N'abamba'shi, YA tanamone, 
N'Efile-Mukulu a Yakobo tanatale. 8 Shingulai, anwe bash'epalamo be 
pankatshi pa bantu; N'anwe balubi, peni panwanekale na bukalabwino? 9 
Yawa bakuaine etwi, aye tanapushe? Yawa bapangile eiso, aye tanamone? 
10 Yawa alambukisha maumbo, aye tanalombashe mianda? Yawa 
alambukisha muntu bukalabwino? 11 Yeoba auku binangu bia muntu Eshi,
bi kipuko kinabene. 12 Sha mulo anka muntu yawa abokupila'be YA, 
N'olambukisha'be mu mwiya wobe; 13 Biodiokumwikishe ku mafuku a 
biamwino bibi, Mpa na kipindji kianabundulwe bwina ku mutwe wa 
basha-bubi. 14 Mwanda wa Yeoba, tanasumbule bantu baye, Na tanashile 
bupiani bwaye; 15 Mwanda wanalukye kwisambila ku kalolo, Na bantu 
boso be bwimane kwishimba banakulonde. 16 Nani anangimene ngi 
W'kulwa na bakitshi ba bubi? Nani anankalwile kwi bakitshi ba lulwiso? 
17 Kushi Yeoba baikala mukwashi ande, Eshimba diande adiakushala 
bukidi nya. 18 Panambile'shi, Lwao lwande taluselumuka, Bumuntu 
bwobe Yeoba bubansemwine kwiulu. 19 Ku sumba yande bungi bukabe 
munda mwande, Bisendelo biobe bibasepelesha eshimba diande. 20 
Alupunasulu lwa kulwisha lwanasambikibwe n'obe, Lubapanga muswelo 
ubi ku mwiya? 21 Babekumbashena ngi kulwa n1eshimba dia sha kalolo, 
Na babamwesha mase a sha kibingiso. 22 Anka Yeoba anekale shibo 
yande ya ngofu ye; N'Efile-Mukulu ande anekale ngulu ya kisukilo kiande.
23 N'Aye anafishe lulwiso lwabo kunundu kwabo banabene, 
N'anebanyashe mu bubi bwabo banabene; Yeoba Efile-Mukulu etu 
anebanyashe.



95 Twende, twimbile Yeoba; Twombile Ngulu a kipandjilo kietu eyi di 
mulo. 2 Tutwele ku mpala aye na kutumbula kwa biloba; Tumwombile eyi
di mulo na nono. 3 Mwanda wi Yeoba Efile-Mukulu mukata, Na Fumu 
mukata kwiulu kwa befile boso. 4 Kwiasa diaye kwi mena yu a senga; Na 
mitwe ya mienge kabidi ngiye. 5 Mena akata ngaye, n'aye beapangile; Na 
masa aye abalonamishejsenga yiume. 6 Twende, twishingile, twiname; 
Tukuname ku mpala a Yeoba, Mupangi etu. 7 Mwanda wadi'ye Efile-
Mukulu etu; N'atwe twi bana ba bimwa biaye, na mikoko y'easa diaye. 
Lelo, su nwapusha eyi diaye, 8 Tanukoposhanga mashimba enu bu ku 
Meleba, Bu kwifuku dta Masa ku mapia a kabalala; 9 Pababapwandjikishe 
bashenu, Pababamtompele, na pababamwene mikitshino yande. 10 Mpeshi
makumi ana ngi natatshile bikabe kwishimba mwanda wa kipwa'kisi Na 
nambile'shi, Eumbo'di dibaumbakana ku mashimba abo, Na tabashingula 
miswelo yande; 11 Binatshipile ku sungu yande Eshi, Tabanatwele mu 
kikisho kiande nya.

96 Yimbilai Yeoba lono lupia; Yimbilai Yeoba, senga na bushima. 2 
Yimbilai Yeoba, tumbikai eshina diaye; Leshai kipandjilo kiaye kwifuku 
n'efuku. 3 Bwelai kilengo kiaye pankatshi pa maumbo; Na mikitshino ya 
bipaso pankatshi pa bantu boso. 4 Mwanda wi Yeoba mukata, 
n'akutumbikwa bikabe; Aye akutshinwa kwiulu kwa befile boso. 5 
Mwanda wi befile boso ba bantu mankishi a bisumanga; Anka Yeoba 
bapangile maulu kwiulu. 6 Bukata na kilengo bi ku mpala aye; Ngofu na 
ntalo yi mu kibalo kiaye ki selele. 7 Nupe Yeoba, anwe bifuko bia bantu, 
Nupe Yeoba, kilengo na ngofu; 8 Nupe Yeoba, kilengo ki'eshina diaye; 
Numutwale elongo na fikai mu mpopo yaye. 9 Ishingilai Yeoba mu 
kilengo ki selele; Susai ku mpala aye, senga na bushima. 10 Ambai 
pankatshi pa maumbo'shi, Yeoba e fumu; Senga kabidi yibanishibwa 
bishaisanishibwa; 11 Maulu kwiulu asepele, na senga ipushe mulo; Mema 
akata abe eyi nakiulo kiao; 12 Mapia akalabala na bintu bioso bi 
mwamwa; Anka biabia mitshi yoso ya mutamba yanaimbe mwanda wa 
muloo, 13 Ku mpala a Yeoba, mwanda aufiki; Mwanda aufiki mu 
kwisambila senga; Anaisambile bena senga na kalolo, Na bantu ku 
makokyela aye.

97 Yeoba e fumu; senga. yisepele, Na bisenga na bushima bipushe muloo. 
2 Makumbi na mufito bibamwifunya; Kalolo na kwisambila bi kinishisho 
kia lupunasulu lwaye. 3 Kalo akayiya kwibedi kwaye, Akashika bantu 
abalwiya n'aye abamwifunya. 4 Tumani twaye tubatoshishe senga; Senga 



yibamwene na yibasanine. 5 Mienge yibasungulukile bu mwimu ukame ku
mpala a Yeoba. Ku mpala a Fumu a senga yishima. 6 Maulu kwiulu 
abwela kalolo kaye, Na bantu bwoso bwabo abamona kilengo kiaye. 7 
Bafwe bufu bwoso bwabo abafubila mafwanika ase, Abesadika ku 
mwanda wa mankishi. Numwishingile anwe, befile boso. 8 Siono 
bapushishe, na basepelele; Na bana ba Yuda be bakashi babasepelele 
Mwanda wa misambo yiboisambila'be, Yeoba, 9 Mwanda wodi'be Yeoba 
Yawa mukile kwiulu, kwiulu kwa senga na bushima; Bokamishibwa 
kwiulu kwa befile boso kula. 10 Anwe abakyebe Yeoba, nupele bubi; Aye 
alama mashimba a bantu baye be selele; Anebaposole mu masa a basha 
bubi. 11 Etata adikunibwa ku mwanda wa sha kalolo. Na mulo ku mwanda
wa sha bwimane kwishimba. 12 Sepelai Yeoba, anwe basha kalolo; Na 
ishingilai eshina diaye di selele biloba.

Lono.
98 Imbilai Yeoba lono lupia, Mwanda ubakitshi'ye bintu bia bipaso; Easa 
diaye dibalume na mboko yaye yi selele bibamukitshina kipashiso kia 
moyo. 2 Yeoba balesha kipandjilo kiaye kia moyo; Kalolo kaye 
kabalesha'ye ku meso a maumbo. 3 Batentekyesha bumuntu bwaye 
kinangu na makokyela aye ku mwanda wa kifuko kia Isalele; Bwoso 
bwabo be ku songo kwa sengabanamone kipandjilo kia moyo ki'Efile-
Mukulu etu. 4 Sepelai Yeoba n'eyi dia mulo, senga na bushima; Budikai na
mulo na nuyimbe, eyo, nuyimbe nono. 5 Imbilai Yeoba Ngono ku lusese; 
Ku lusese n'eyi dia lono; 6 Na mpungi n'eyi dia konete; Sepelai n'eyi dia 
muloo ku mpala a Fumu, Yeoba. 7 Mema akata abaluka n'eyi dikata, na 
kiulo kiao; Senga, n'abo abashala mwamwa; 8 Mambwe a mema atota 
nkasa; Mienge ayimbishena ku mwanda wa mulo. 9 Ku mpala a Yeoba, 
mwanda aufiki mu kwisambila senga; Anaisambila senga na kalolo, Na 
maumbo na makokyela.

99 Yeoba e fumu;. bantu basuse bisuso. Aye bashala pankatshi pa 
baKyelubi; senga yitshinkiswe. 2 Yeoba e mukata mu Siono, N'aye e 
kwiulu kwa bantu boso tenta. 3 Batumbikye e'shina diobe dikata na dia 
mo; Aye e selele; 4 Na ngofu ya fumu aikyebe kwisambila kwa kalolo. 
Obe onisha kwisambila kwa makokyela; Obe wesambila misambo yi 
kalolo mu Yakobo. 5 Kamishai Yeoba Efile-Mukulu etu, Na ishingilai ku 
kasawilo ka ngao yaye. Aye e selele. 6 Mosese na Alono pankatshi pa 
batshite bays, Na Samwele pankatshi pa bantu ababila eshina diaye; 
Bababile Yeoba, n'aye bebalulwile eyi. 7 Bebalungwile mu musungu 



w'ekumbi; Babalamine bitelulwilo biaye, na musase ubebapela'ye. 8 Obe 
Yeoba, Efile-Mukulu etu, bwebalulwile eyi; Bodi Efile-Mukulu 
bebalekyele, Sunga bwebafutshishe mwanda mwanda wa mikitshino yabo.
9 Kamishai Yeoba Efile-Mukulu etu, Na ishingilai ku mwenge waye wi 
selele; Mwanda wi Yeoba Efile-Mukulu etu selele.

Lono lwa kutumbula kwa biloba.
100 Ombilai Yeoba, eyi di muloo, senga na bushima. 2 Fubilai Yeoba na 
muloo; Fikai ku mpala aye na kuyimba kwa nono. 3 Ukai'shi, Yeoba e 
Efile-Mukulu; N'Aye betupangile, na twi bantu baye; Twi bantu baye, na 
mikoko ya bimwa biaye. 4 Twelai mu bitwelo biaye na biloba. Na mu 
mpopo yaye na nono; Numwishingile biloba na nutumbikye eshina diaye, 
Mwanda wi Yeoba buwa; 5 Bumuntu bwaye bwanashale nya nya nya; Na 
makokyela aye mpa na ku bipwa na bipwa.

Lono lwa Dafidi.
101 Nanaimbe wa bumuntu na wa kwisambila; Nanaimbile'be nono, 
Yeoba. 2 Nanakite biya na muswelo upwandjikile te. Peni ponofikye'be 
kwandji? Nanatambukye munda mwa shibo yande n'eshimba 
dipwandjikile te. 3 Ntanatule kintu kioso kia Beleala kwibedi kwa meso 
ande; Napele mufubo wabo wa bantu abapenama; Tawanalamate kwandji. 
4 Eshimba dia kikankameno dianakatukye kwandji; Ntanaukye muntu 
mubi. 5 Yawa apendela mwinaye ku bufyabufya, nanamwipe; Yawa ena 
meso a kibengo n'eshimba dia nkomanga, ntanaubile n'aye. 6 Meso ande 
anatale basha makokyela mu mapia, biabadiakwikala n'ami; Yawa 
atambuka mu muswelo upwandjikile, Aye anamfubile'mi. 7 Yawa akita na 
ludimbu tanashale mu shibo yande; Yawa a sha madimi tanekale ku meso 
ande. 8 Ku masanya na masanya ngi kunanaipe basha bubi bwoso bwabo 
ba mapia; Ngi kunyasha bakitshi ba lulwiso bwoso bwabo ku lupata lwa 
Yeoba.

Luteko lwa sha kiongwa, apapungila'ye, n'e mu kupangula kwialashena 
kwaye ku mpala a Yeoba.
102 Pusha luteko lwande Yeoba; Kakuwa kwande kafikye kodi. 2 
Tomfianga lukyebo lwobe ku nguba a mpe ande; Tea etwi diobe kwandji; 
Kwifuku diangele eyi, ongalwile eyi bukidi. 3 Mwanda ubashimina 
mafuku ande bu mwishi, Na mifufwa yande yibashikibwa bu kishila kia 
kalo. 4 Eshimba diande dibakupilwa na dibaumu bu soni; Mwanda 
wangilwa kudya biashi biande. 5 Ku mwanda w'eyi dia kwialashena 



kwande. Kubalamata mifufwa yande ku musamba wande. 6 Ne bu ebutu 
dia mwela ku mapia a kabalala; Ne mufwe bu kipungulu kia bibalo bi 
bisumanga. 7 Natala, ne mufwe Bu kimusodya kinabene bupenka kimundu
kwa shibo. 8 Abalwiya n'ami ababiandwila'mi efuku dishima; Abo 
abampalamina abalumba mulau kwandji. 9 Mwanda wandji mudye mito 
bu biashi, Na ne musobe mema antomo na mpolo yandidi, 10 Mwanda wa 
tondobodi yobe na kasumini kobe; Mwanda ubongibosha, na bontutula 
pashi. 11 Mafuku ande e bu mwesheshi ubatama bula ye; N'ami naumu bu 
soni. 12 Anka'be Yeoba oshala nya nya nya, Na kiebukilo kiobe mpa na 
bipwa na bipwa. 13 Obe onobukye, onopushishe Siono lusa; Mwanda 
ubafiki kipindji kia kumupushisha lusa, eyo, kipindji kibafiki 
kibalonamiswe. 14 Mwanda aupusha bafubi bobe muloo ku mabwe aye, 
Na be na lusa ku mutwe wa mafwi aye. 15Anka biabia maumbo anatshine 
eshina dia Yeoba, Na bafumu bwoso bwabo be, senga banatshine kilengo 
kiobe. 16 Panekale Yeoba baibaka Siono, Anamwekwe mu kilengo kiaye. 
17 Aye anatale luteko lwa yawa e minweminwe; Na tanabenge luteko lwa 
benibaba. 18 Eyi'di dianafundjibwe mwanda wa kipwa'kia akifu; Ne, bantu
banafwe kupangibwa banatumbikye YA. 19 Mwanda ubatala'ye mpa na 
bula bwa kibalo kiaye ki selele; Mpa na maulu kwiulu pababekyela Yeoba 
senga. 20 Ngi kupusha kwialashena kwa musungi, Na kwangula bana ba 
lufu; 21 Biakubwelebwa eshina dia Yeoba mu Siono, Na lutumbo lwaye 
mu Yelusaleme; 22 Panekale bantu babekonena, Na mafumu ngi kufubila 
Yeoba. 23 Aye babopusha ngofu yande mwishinda. Baishishe lutshi lwa 
mafuku ande. 24 Nambile'shi, Efile-Mukulu ande, tonkashanga pankatshi 
pa mafuku ande. Mafuku obe e mpa na bipwa na bipwa. 25 Kalakala 
botule kibangilo kia senga, Na maulu kwiulu e mufubo wa masa obe; 26 
Bini bintu bianafwe, anka'be oshala; Na bungi bwabio bikwete kufwa bu 
kilamba; Onwebialule bu mutwelo, na bianalulukye. 27 Anka'be 
Mupwandjikile, Na mpeshi yobe tayanafudile. 28 Sana ba bafubi bobe 
banashale, Na bana babo bananishibwe ku mpala obe.

Lono lwa Dafidi.
103 Tumbika Yeoba, eshimba diande; Na bintu bioso bi munda mwanda, 
bitumbikye eshina diaye di selele. 2 Tumbika Yeoba, eshimba diande, Na 
toilwanga malongo age oso e buwa. 3 Alekyela malwisha obe oso; 
Aikamisha masungu obe oso; 4 Akula moyo wobe ku bwina yu, Akutula 
kilongo kia bumuntu na lusa; 5 Aikutshisha mukamnwa mwobe na bintu bi
buwa; Bukinga bwobe abwalushibwa bu bwa mpungwe. 6 Yeoba akita 
mikitshino ya kalolo, Na kwisamba kwa misambo ku mutwe wa bantu 



boso babafinibwa. 7 Balesheshe Mosese miswelo yaye, Na bena Isalele 
mikitshino yaye. 8 Yeoba e na lusa na nfalo, Sha bikobiko ku mwanda wa 
sungu, na sha bumuntu bungi bukabe. 9 Tanasashile mafuku oso, Na 
tanalame sungu yaye nya nya nya. 10 Takitshine n'etu bu bibadi mabi etu, 
Wa tetufutshile bu bi malwisha etu. 11 Mwanda bu bi maulu kwiulu kwa 
senga Bibakalabala kabidi bumuntu bwaye ku mwanda wa bantu, 
abamutshina. 12 Bu abilamuka akufwiya kanya n'akuyiya kanya kipana 
kula, Ngi bibalamuna'ye malwisha etu kwatudi. 13 Bu abisamba yaya bana
baye Ngi bibasamba Yeoba bantu abamutshina, 14 Mwanda awuku'ye 
mbidi yetu; Aye atentekyesha kinangu'shi, twi mafwi. 15 Ku mwanda wa 
muntu, mafuku aye e bu lubishi; Bu bi kilongo kia mapia ngi bibakula'ye; 
16 Mwanda ubakidi lupunga kwiulu, na kibende, Na mbalo yakio 
tayanekiukye kabidi. 17 Anka bumuntu bwa Yeoba bwi mpa na bipwa bia 
nya nya nya mpa na ku bipwa bia nya nya nya ku mwanda wa bantu 
abamutshina. Na kalolo kaye kwi bana ba bana; 18 Kwi benibaba abalama 
esambi diaye, Na kwi bantu abatentekyesha milekyelo yaye binangu ngi 
kwiikita. 19 Yeoba banisha lupunasulu lwaye mu maulu kwiulu, Na 
bufumu bwaye bwi kwiulu kwa bintu bioso. 20 Tumbikai Yeoba, anwe 
bangele baye, Nwi na katshintshi ku ngofu, abafikisha eyi diaye, Nwi mu 
kupusha mwakwilo w'eyi diaye. 21 Tumbikai Yeoba, anwe masalai aye 
oso; Anwe bafubi baye abamukitshina kifulo kiaye. 22 Tumbikai Yeoba, 
anwe bipango biaye na bushima, Mu bibalo bioso bia bukome bwaye, 
Tumbika Yeoba, eshimba diande.

104 Tumbika Yeoba, eshimba diande. Yeoba Efile-Mukulu ande, Obe 
wena bukata bukabe; Bofwadikibwa na bukata na kilengo. 2 Bweputa obe 
nabene n'etata, bu na kilamba; Botandabula eulu kwiulu bu shibo ya 
mbwisha. 3 Baludika makomba a lushika aye mu mema; Batulu makumbi 
kitwalo kiaye; Atambuka pa mbaba ya lupunga; 4 Bapanga bangele baye 
mpunga; Na bafubi baye bu mwididi wa kalo. 5 Baibakile senga kunundu 
kwa bibangile biaye mushi; Tayanakashibwe nya nya nya. 6 Bweputshile 
na mema a bungi bu na mutwelo; Mema abaimene kwiulu kwa mienge. 7 
Ku kisashilo kiobe kwabasukile, Kwiyi dia mukungulo wobe kwabayile 
mbilo. 8 Mienge yibebwele, mabanda abaikile, Mpa na kibalo 
kibwebitule'be. 9 Botulu mudimba washauku kwitumba, Biashakwaluka 
ngi kubwikila senga. 10 Aye ngi atuma mpokola munda mw'ebanda; 
Ayiya pankatshi pa mienge; 11 Ayitomesha nyama yoso ya mapia; 
Mpunda ya mutamba aipudisha nyota yabo; 12 Bioni bia kwiulu abishala 
paidi; Abituma eyi diabo pankatshi pa ntabi. 13 Aye ngi atopesha mienge 



ku shiko yaye kwiulu; Senga aifukama na bikuba bia mifubo yobe. 14 Aye
ngi akusha lubishi mwanda wa nyama ya bisumanga, Na bidibwa ku 
mwanda wa mufubo wa bantu; Biadiakutusha biashi mu senga, 15 Na 
malofu a finyo a kusepelesha eshimba dia muntu; Atula lukyebo lwaye 
etata na mwimu; Na ku biashi ngi akunisha eshimba dia muntu. 16 Mitshi 
ya Yeoba yibafukama munda, Mitshi ya Seda ya Lebanono, yibashikile'ye;
17 Yibatulu twoni maswa ato munda mwayo. Ku mwanda wa munomba, 
mitshi ya kupulese yi shibo yaye. 18 Mienge yila ye yi ku mwanda wa 
mbushi ya mutamba; Mangulu namu, kisukilo kia seshi. 19 Aye batula 
mweshi mwanda wa bipindji bilonamiswe, Nguba namu auka kutwela 
kwaye. 20 Obe otula mufito, na bufuku bwikudi, Abufiuluka nyama yoso 
ya mutamba. 21 Bana ba tambwe abakumba mwanda wa mwita wa kudya, 
N'abakimba biashi biabo kwi Efile-Mukulu. 22 Nguba atunduka, n'abo 
abalukila, N'abalala mu mena abo. 23 Muntu ayiya ku mufubo waye, Na 
ku lufumbakani lwaye mpa na bufuku. 24 Yeoba! mikitshino yobe yi 
sanga sobele; Ku bukalabwino kubokitshi bungi bwayo; Senga yibaulu na 
bumpeta bwobe. 25 Akwa kwi mema akata, na bukata na mwasa; 
Mwamwa mwi bintu abiyiya bishi kibadikilo kia kubadika; Bipango 
abitala bi bikoto na bikata. 26 Kwakwa akuyiya mato akata; Kwakwa kwi 
Lebiatana bopangile ngi kwasha mwamwa. 27 Abi bioso abikutaka'be, 
Biodiakutuma biashi biabo ku kipindji kiabio. 28 Bintu bibwebapela ngi 
biabakumbasha; Obula easa diobe, n'abaula na bintu bi buwa. 29 Ofi 
lukyebo lwobe n'abatshinkishibwa; Okasha muwa wabo, n'abafu, 
N'abalukila ku mafwi abo. 30 Otumu Muwa obe, n'abapangibwa; Na 
walusha lukyebo lwa senga. 31 Kilengo kia Yeoba kianaubile nya nya nya;
Yeoba anasepele mu mikitshino yaye. 32 Aye atala senga, n'ayisusu; 
Akunku mienge, n'ayitumu mishi. 33 Nanayimbile Yeoba apekala nki 
pano pashi; Nanayimbile Efile-Mukulu ande Ngono apekala nkiakaka 
muwa. 34 Kinangu kiande kia munda kianekale ntalo ku mpala aye; 
Nanasepele Yeoba. 35 Balwishe bananyashibwe ku senga, Na basha bubi 
tabanekaleko kabidi nya. Tumbika Yeoba, eshimba diande. Aleluya.

105 Ishingilai Yeoba biloba, abilai eshina diaye; Leshai mikitshino yaye 
kwi bantu. 2 Numwimbile, numwimbile nono; Nwilungushene wa 
mikitshino yaye yoso ya bipaso. 3 Sadikai mwanda w'eshina diaye di 
selele; Eshimba diabo disepele dia bantu abakimbi Yeoba. 4 Kimbai 
Yeoba na ngofu yaye, Kimbai lukyebo lwaye mafuku oso. 5 Tentekyeshai 
mikitshino yaye ya bipaso binangu bibakitshi'ye, Bipaso biaye, na 
misambo yibaisamba'ye kukanwa; 6 Anwe bana ba Abalami, mufubi aye; 



Anwe bana ba Yakobo, basangulwe baye, 7 Aye, Yeoba, e Efile-Mukulu 
etu; Misambo ayisamba'ye yi mu senga na bushima. 8 Aye atentekyesha 
esambi diaye kinangu mafuku oso, Eyi dibalangile'ye ku kanunu ka bipwa,
9 Esambi dibasambikile'ye n'Abalami, Na katshipo kabatshipile'ye na 
Isaka; 10 Na bekanishishe kwi Yakobo ku musase, Na kwi Isalele esambi 
dia nya nya nya, 11 Eshi, Kodi'be ngi kunanape kipia kia Kyenene, Kipese 
kia bupiani bwenu. 12 Pababadi baki bantu bakoto ku lubadi, Bakotokoto, 
na bantu babene mwamwa. 13 Na babendakene kwiumbo n'eumbo; Mpa 
na bufumu bumune mpa na bangi bantu. 14 Badi takumina muntu 
umunenka kwibafina, Na basashile bafumu ku mitwe yabo, 15 Eshi, 
Tanukumanga bafikinwe bande masa, Na tanukitanga badimuni bande 
mwanda ubi. 16 Baitanyine namu kipupa kia sala mu mapia; Baipaile 
kibango kia biashi. 17 Batumine muntu kwibedi kwabo; Yosefe baudiswe 
mpika. 18 Babakumbishe ngao yaye ku nkana; Eshimba diaye dibatwele 
mu bilonda; 19 Mpa na kipindji kibafikile eyi dibamba'ye; Eyi dia Yeoba, 
dibamupwandjikishe. 20 Fumu batumine bamulekyele, Sunga fumu a 
bantu, na bamuposwele bisumanga, 21 Bamutule mulopwe a shibo yaye, 
Na miandako a mono yaye yoso; 22 Ngi kwanya bantu baye bakata ku 
kifulo kiaye, Na ngi kulambukisha bakulu baye bukalabwino. 23 Isalele 
namu bafikile ku Etshipito, Na Yakobo bashele mu kipia kia Ama. 24 Na 
bakalabeshe bantu baye bungi bukabe, Na bebatule na ngofu yibakile 
ngofu ya bantu babebafini. 25 Balulwile mashimba abo bapele bantu baye,
Bakite na mayele ku mwanda wa bafubi baye. 26 Batumine Mosese 
mufubi aye, N'Alono abasangwile'ye; 27 Babatule bilailo biaye pankatshi 
pabo, Na bipaso mu kipia kia Ama. 28 Batumine mufito, na bafitshishe 
kipia fututu; Na babadi tabatombokyela eyi diaye. 29 Balwile mema abo 
mase, Na bafwishe mishipa yabo lufu. 30 Kipia kiabo kibakabile na bilwa, 
Mu shiko ya mashibo ya bafumu babo. 31 Bakwile; na bibuwa bibafikile, 
Tubukundja mu midianino yabo yoso. 32 Bebapele mabwe a mpeshi ku 
mutwe wa mpeshi, Na kalo diki mu kipia kiabo; 33 Na bakupile mitshi 
yabo ya finyo na ya figi, Na batshokwele mitshi ya midianino yabo. 34 
Bakwile; na shiye yibafikile, Na bipesu bia bimbebe, sunga kushi 
kibadikilo kia kubadika; 35 Na bapudishe kidibwa kioso mu kipia kiabo, 
Na badile misekye ya senga yabo. 36 Bakupile kabidi mwana oso abo a 
kwibedi, mu kipia kiabo, Bibedi bia katshintshi kabo koso. 37 Na 
bebatushishe na makuta na olo; Takubadi muntu umunenka mubofule 
pankatshi pa milo yabo. 38 Etshipito basepele pababatukile; Mwanda 
ubabakwete mo wabo. 39 Balele ekumbi ku mputo yabo, Na kalo ngi 
kutula etata ku bufuku. 40 Babatekyele, na bafwishishe nkwadi, Na 



bebaikutshishe na biashi bi'eulu. 41 Babulwile lubwebwe, na mema 
abatumbile pasha; Abalalele mu mbalo yiume bu mwela. 42 Mwanda 
ubatentekyeshe'ye eyi diaye kinangu di selele, N'Abalami mufubi aye; 43 
Na batushishe bantu baye na mulo, Na basangulwe baye na nono. 44 Na 
bebapele bipia bia maumbo, Na babakwete mifubo ya bantu ngi kwikala 
n'ayo banabene; 45 Biabadiakulama misase yaye, Na biabadiakutala miya 
yaye. Aleluya.

106 Aleluya. Ishingilai Yeoba biloba, mwanda wadi'ye buwa; Mwanda 
wanashale bumuntu bwaye nya nya nya. 2 Nani auku kubwela mikitshino 
ya katshintshi ya Yeoba? Nani auku kulesha lutumbu lwaye lwoso? 3 
Basha mulo ngi'bo abatala kwisambila kwa mianda, Na yawa akita na 
kalolo ku bipindji bioso. 4 Ontentekyeshe kinangu Yeoba na kwanana 
kwanana'be bantu bobe; Omfwile na kipandjilo kiobe kia moyo. 5 
Biandjakumona mwabi wa basangulwe bobe, Biandjakusepela na muloo 
w'eumbo diobe, Biandjakusadika na bupiani bwobe. 6 Tubalwisha na 
bashetu, Tubakitshi na lulwiso, tubakitshi bubi. 7 Bashetu mu Etshipito 
babadi tabatentekyesha mikitshino yobe ya bipaso binangu; Babadi 
tabatentekyesha mikitshino ya bumuntu bwobe yi bungi bukabe binangu; 
Anka babatombokyela ku mema akata, ku Mema Amonga. 8 Na 
bebapashishe ku mutwe w'eshina diaye, Biadiakwibaukisha katshintshi 
kaye. 9 Basashile Mema Amonga kabidi, n'abaumine; Bebalombwele 
namu mu madindji bu ku mapia a kabalala. 10 Bebapashishe mwiasa dia 
yawa bebapela. Na bebakule kwiasa dia mulwishi. 11 Mema namu 
ababwikile bantu bebafinine; Takwashele sunga muntu abo umune. 12 
Penipapa pabakuminine mayi aye; Babayimbile lutumbu lwaye. 13 
Babailwe mikitshino yaye bukidi; Babadi tabaindjila kipatulwilo kiaye. 14 
Anka bababile ngabiabia yikabe mu mapia a kabalala, Na babatompele 
Efile-Mukulu mu mapia a senga-kulu. 15 Biabia bebapele luteko lwabo, 
Anka bebanyanlshe ku mashimba abo. 16 Babanukanukile Mosese 
nukunuku kabidi mwisala, N'Alono, sha selele a Yeoba. 17 Senga 
yibabulukile na yibaminine Datana, Na yibabwikile kibumbu kia Abilama;
18 Na kalo kabatembeswe mu kibumbu kiabo Mwididi ubaplsa basha 
bubi. 19 Babapangile mwana a nombe mu Olebe, Na babeshingile 
efwanika dibabasungulushe; 20 Na babalulwile kisadikilo kiabo 
kwifwanika dia nombe adiya lubishi. 21 Babailwe Efile-Mukulu, 
Mupashani abo, Bakitshine bintu bikata mu Etshipito; 22 Mikitshino ya 
bipaso mu kipia kia Ama, Na bintu bia mo pe Mema Amonga. 23 
Bibakwile'ye'shi, mbaipe; Anka Mosese, musangulwe aye, baimene ku 



mpala aye ku kipana, Ngi kwalula kasumini kaye, tala bebaipa. 24 Eyo, 
bababengele mapia a ntalo; Babadi tabakumina eyi diaye, 25 Anka 
babaunaunine mu mashibo abo a misokya; Babadi tabapushisha eyi dia 
Yeoba. 26 Na bebosheshe easa pa kutshipa ku mwanda wabo'shi, 
Akwibaponesha mu mapia a kabalala; 27 N'akuponesha bana babo 
pankatshi pa maumbo, N'akwibapalakasha mu mapia oso. 28 
Babesambikishene kabidi na Bala-Peolo, Na babadile bipailo bia mikishi. 
29 Biabia babamukwatshishe sungu ku mikitshino yabo; Na kipupa kia 
busungu kibebafwidile. 30 Penipapa pabaimene Fineasa na baponeshe 
mpombo, Na kipupa kia busungu kibabambilwe; 31 Na mufubo'u 
ubamubadikilwe ku kalolo, Mpa na bipwa bioso nya nya nya. 32 
Babamushingishe sungu kabidi ku mema a Mediba, Bibapone Mosese 
mwanda ubi ku mitwe yabo; 33 Mwanda ubabasengeshe eshimba diaye, 
Bibakwile'ye mayi ku milomo yaye ashi kinangu. 34 Babadi tabashisha 
bantu Bu bibebalangile Yeoba; 35 Anka babasangakene na maumbo, Na 
babaiyile mikitshino yabo; 36 Na babafubile mankishi abo; Abafikile bu 
miteo ya kwibakwata; 37 Eyo, babatambikile bana babo balume na 
bakashi kwi bikudi bibi, 38 Na babakashishe mase ashi mwanda ubi, mase 
a bana babo balume na bakashi, Babebatambikile kwi mankishi a 
Kyenene; Na mapia abasalulwe ku mase. 39 Na babafitshiswe ku 
mikitshino yabo, Na babaumbakene bu batesha ku mikitshino yabo. 40 
Biabia kasumini ka Yeoba kabatembele mwanda wa bantu baye, Na 
bapushishe bupiani bwaye butete; 41 Na. bebalubwile ku masa'a maumbo; 
N'abo babebapele babadi na bufumu kwiulu kwabo; 42 N'abo babelwilene 
n'abo babebafinine, Na babaishiswe ngi kukoka mushi mw'easa diabo. 43 
Mafuku a bungi ngi bebaposwele; Anka babamutombokyele ku 
kipatulwilo kiabo kiabapatula, Na babaishiswe pashi ku kulwisha kwabo. 
44 Anka batale kiongwa kiabo Pabapushishe'ye kakuwa kabo; 45 Na 
batentekyeshe esambi diaye kinangu, Na beyalwile binangu bu bibadi 
bumuntu bwaye bungi bukabe; 46 Na bebapushiswe lusa kwi bantu boso 
baba babebatwele misungi, 47 Wetupashe Yeoba Efile-Mukulu etu, Na 
wetukonge mpa na ku maumbo, Ngi kwishingila eshina diobe di selele 
biloba, Na ngi kusadika mwanda wa lutumbu lwobe. 48 Yeoba 
atumbikwe, Efile-Mukulu a Isalele, Mpa na kipwa kia nya nya nya mpa na
kipwa kia nya nya nya. Na bantu bwoso bwabo bambe'shi, Amen. Aleluya.

Mukanda wakatano.

107 Nwishingile Yeoba biloba; mwanda wadi'ye buwa; Mwanda aushala 



bumuntu bwaye nya nya nya. 2 Babakudibwa kwi Yeoba bambe biabia, 
Babakula'ye kwiasa dia mufinani, 3 Na bebakongo mu mapia oso, Mpa 
n'akufwiya kanya na mpa n'akuyiya kanya, Na ku Nodo na ku mema akata.
4 Babaumbakene mu mapia a kabalala mwishinda dia senga-kulu, 
Tabasanene lupata lwa kushala mwamwa, 5 Babadi na sala na nyota, 
N'eshimba diabo dibalamukile munda mwabo. 6 Kunyima kubababile 
Yeoba ku mpe yabo, Na bebaposwele mai biongwa biabo, 7 Na 
bebalombwele kwishinda di buwa, Biabadiakwenda ku lupata lwa kushala 
mwamwa. 8 Beshingile Yeoba biloba ku mutwe wa bumuntu bwaye, Na 
ku mutwe wa mikitshino yaye ya bipaso kwi bana ba bantu. 9 Mwanda 
ubafukamisha eshimba dia nyota, Na baikutshishe eshimba dia sala na 
bintu bi buwa. 10 Bantu baba bashale mu mufito na mu mwesheshi wa 
lufu, Babanyibwa mu kiongwa na mu bilonda. 11 Mwanda 
ubabatombokyele mayi 'Efile-Mukulu, Na mwanda ubababengele 
kipatulwilo kia Yawa mukile kwiulu; 12 Ngi bibaishishe'ye eshimba diabo 
na nfumbakani; Babakokwele kishishi, na takubadi muntu a kwibakwasha.
13 Kunyima bababile Yeoba ku mpe yabo, Na bebaposwele mu biongwa 
biabo. 14 Bebatushishe mu mufito na mu mwesheshi wa lufu, Na 
batshibile nkano yabo tu. 15 Beshingile Yeoba biloba ku mutwe wa 
bumuntu bwaye, Na ku mutwe wa mikitshino yaye ya bipaso kwi bana ba 
bantu; 16 Mwanda ubatshokole'ye bibelo bia muninga, Na batshibile. 
mitandala ya bilonda tu. 17 Balubi, mwanda w'eshinda diabo dia kulwisha,
Na mwanda wa malwiaha abo, babatudibwa na biongwa. 18 Eshimba 
diabo ngi adipusha biashi bioso butete, Na babesesa pepi na bibelo bia 
lufu. 19 Kunyima kwababila Yeoba ku mpe yabo, N'aye ebapasha biongwa
biabo, 20 Aye atumu eyi diaye, n'ebapashai N'ebabusha mu milenda yabo. 
21 Beshingile Yeoba biloba ku mutwe wa bumuntu bwaye, Na ku mutwe 
wa mikitshino yaye ya bipaso kwi bana ba bantu. 22 Batambikye namu 
malongo a biloba, Na babwele mikitshino yaye na nono ya mulo. 23 Abo 
abalala ku mema akata mu mato akata, Abakita mufubo mu mema akata, 
24 Baba abamona mikitshino ya Yeoba, Na bipaso biaye mwidindji. 25 
Mwanda ubakula'ye, na bakankisha lupunga lwi ngofu, Alwibosha mbunda
yao. 26 Abakanka bu kwiulu, abalala bu ku madindji; Eshimba diabo 
adishidika ku mwanda wa mpe; 27 Abalembakana, n'abalunduka-lunduka 
bu sha nkolwa ya malofu, Na bukalabwino bwabo bwoso bubapu nya. 28 
Kunyima kwababila Yeoba ku mpe yabo, N'aye ebaposola mu biongwa 
biabo. 29 Aye atula lupapi talala, Na mbunda ya mema ayikala nya. 30 
Anka biabia abasepela mwanda wabadi talala nya; N'ebafisha biabia 
kwifwa diabadidi. 31 Beshingile Yeoba biloba ku mutwe wa bumuntu 



bwaye, Na ku mutwe wa mikitshino yaye ya bipaso kwi bana ba bantu. 32 
Bamukamishe kabidi mu kiungwilo kia bantu, Na bamutumbikye mu 
kakonge ka bakulu. 33 Aye alula miela ku mapia a kabalala, Na mpokola a
mema ku mapia aume; 34 Na senga yi buwa yalula'ye ku senga-kulu ya 
mungwa, Ku mwanda wa bubi bwa bantu abashala kwakwa. 35 Aye alula 
mapia a kabalala kwishiba dia mema, Na mapia aume alula'ye ku mpokola 
a mema; 36 Na kwakwa ngi kwashadika'ye basha sala bekale kwakwa, Ba 
shimikye namu lupata lwa kushala, 37 Na bakune mabala, na bakune 
mitshi ya finyo, Ayitandena misekye biya. 38 Aye kabidi ebalumbula,  
biabakalabala bungi bukabe; Na takumina lubadi lwa nyama yabo ya 
bimunwanga kwika, 39 Ungi mwanda kabidi babaishibwa na babelwa 
pashi, Ku mwanda wakapesha, na wa malwa, na wa nkalo. 40 Aye ngi 
afitshisha bantu bakata, N'ebaumbakasha mu mbalo ya bisumanga ishi 
eshinda; 41 Anka mulanda ngi asemuna'ye kwiulu kwa kiongwa, 
N'amutudila bifuko bu kibumbu kia mikoko. 42 Basha bwimane banamone
biabia, na banasepele; Na lulwiso lwoso lwanabwikile mukanwa mwaye. 
43 Muntu oso ena bukalabwino atale mianda'yi, Na banashingule mamuntu
a Yeoba.

Kisadi; Lono lwa Dafidi.
108 Eshimba diande dibanishibwa, Efile-Mukulu; Nanayimbe, eyo, 
nanayimbe nono, sunga ku kilengo kiande. 2 Buka mulengie, na lusese; 
Ami nabene nanabukye ku na kashika bwe. 3 Nanakwishingile biloba, 
Yeoba, pankatshi pa bantu; Nanakwimbile nono pankatshi pa maumbo; 4 
Mwanda wi bumuntu bwobe bukabe kwiulu kwa maulu, N'eyendo diobe 
mpa na makumbi. 5 Kamishibwa'be, Efile-Mukulu, kwiulu kwa maulu, 
Kilengo kiobe kwiulu kwa senga yishima. 6 Biakuposolwa bakuminwe 
bobe, Pasha kwiasa diobe dibalume, na wetwalwile eyi. 7 Efile-Mukulu 
bakula ku selele aye; nanakalabale, Nanabane Shekyeme, na nanabale 
midianino mwibanda dia Sukoto. 8 Ngileada ng'ande, Manase ng'ande, 
Efelaimi kabidi e kikalwilo kia mutwe wande; Yuda e n'ami mupi a 
mwiya. 9 Moaba e lweso lwande lwa kusula bintu munda? Kunundu kwa 
Edomo ngi kunasambusha sabato ande; Nanabalukye kwiulu kwa 
Fidisitea. 10 Nani anamfwishe mu lupata lwi ngofu? Nani anandombole 
mpa na kw'Edomo? 11 Ta n'Obe Efile-Mukulu, bodi wetushidi? Obe shi 
mutukye na masalai etu, Efile-Mukulu? 12 Wetupashe mpe; Mwanda wi 
kipashilo kia muntu kipuko kinabene. 13 Ku mwanda w'Efile-Mukulu ngi 
kwatwanakite na kipaka; Mwanda wadi yawa anashine bantu mushi 
abalwiya n'etu.



Kwi sha biombelo, Lono lwa Dafidi.
109 Touminanga, Efile-Mukulu, antumbika; 2 Mwanda ubabudibwa eulu 
dia sha bubi, n'eulu dia madimi ngi kulwa n'ami; 3 Babampombo kabidi na
mayi a nkyetakyeta; Na babalu n'ami kushi mwanda. 4 Ku mutwe wa 
kifulo kiande ngi kwabadi bapedi bande; Anka'mi ne mu kubila na kuteka. 
5 Na babandamika bubi ku mutwe wa buwa, Na nkyetakyeta ku kifulo. 6 
Tula muntu mubi kwiulu kwaye, Na mulwishi emane ku mboko yaye 
yibalume. 7 Panesambilwe'ye, atukye na mpombo; Na luteko lwaye 
lubadikwe'shi, kulwisha. 8 Mafuku aye ekale akoto, Na mungi akwate 
mufubo waye. 9 Bana baye bekale kushi yaya, Na pianaye ekale mukashi a
mufwe. 10 Bana baye bekale mu kwendakana na kutekateka; Na bakimbe 
biashi biabo kula na bibalo biabo bishilwe bisumanga. 11 Mufinani akwate
bintu bioso biadi n'abio, Na bantu babene basase mufubo waye. 12 
Takwikalanga muntu a kumulesha lusa, Na takwikalanga muntu a 
kusamba bana baye bashina shabo. 13 Bana baye bashishikye; Ku kipwa 
kiakabidi, eshina diabo dishimiswe. 14 Lulwiso lwa bashaye 
lutentekyeswe binangu kwi Yeoba, Na bubi bwa nyinaye tabushimiswe. 15
Bekale ku mpala a Yeoba mafuku oso, Biadiakushimisha kinangu kiabo ku
senga. 16 Mwanda washi mutentekyeshe kinangu kia kulesha lusa, Anka 
bakolomwene sha kiongwa na muntu yawa bakyembele, Na yawa 
batshibikile kwishimba, ngi kumwipa. 17 Eyo, bakyebela kulumba, ngi 
biakufika kwadi. Badi namu tasepela na kulumbula, na kubadi kula n'aye. 
18 Befwadikile na malumba bu mutwelo; N'abatwele munda mwaye bu 
mema, Na bu mwimu munda mwa mifufwa yaye. 19 Ekale n'aye bu 
kilamba kia kwiputa n'akio, Na ku mukaba aufundjikibwa'ye n'ao mafuku 
oso. 20 Biabia bikale bwedi bwa bantu abampela bwanebatwaile Yeoba. 
Bwa bantu abakula mwanda ubi ku mwanda w'eshimba diande. 21 Anka 
onkitshine'be, Yeoba Fumu, ku mutwe w'eshina diobe; Mwanda wi 
bumuntu bwobe buwa, omposole, 22 Mwanda utandji sha kiongwa na 
nakyemba, N'eshimba diande dibatapika munda mwande. 23 Ne mwende 
bu mwesheshi pautama; Ne musambuswe bu lushiye. 24 Mwanwi ande e 
kubofula ku mwanda wa kushila kwa biashi, Na musamba wande aukutwa 
bukata. 25 Ne mufikye kabidi ebiandubiandu diababiandula; Pa 
kumona'mi, abasanisha mitwe yabo. 26 Onkwashe, Yeoba Efile-Mukulu 
ande; ompashe ku bumuntu bwobe. 27 Biabadiakuka'shi, mwanda'u wi 
easa diobe; Eshi, Obe Yeoba ngi bokitshi biabia. 28 Abo balumbe, anka'be
lumbulanga; Pabanabukye, baipaibwe bufu, anka mufubi obe asepele. 29 
Abampela bafwadikwe bulubi, Bepute banabene na bufu bwabo bu na 



mukumina. 30 Naneshingile Yeoba biloba bikabe kukanwa kwande; Eyo, 
nanamutumbikye pankatshi pa kiungwilo. 31 Mwanda wanaimane'ye 
kwiasa dibalume dia yawa bakyembe, Ngi kumupasha kwi bantu 
abamwesha eshimba diaye.

Lono lwa Dafidi.
110 Yeoba bakwile Fumwande'shi, Shala ku mboko yande yibalume, Mpa 
na kipindji kiantulu bantu abalwiya n'obe kasawilo ka ngao yobe. 2 Yeoba 
anatushe kibango kia ngofu yobe munda mwa Siono; Ikala'be na bufumu 
pankatshi pa bantu abalwiya n'obe. 3 Bantu bobe abetambika banabene 
malongo a kifulo kwifuku dia ngofu yobe, Mu bilato'bi selele; munda 
mwefu dia masanya Mwanafwe basongwalume bobe kodi, bu me. 4 Yeoba
batshipi, na taneyalwile binangu, Eshi, Obe we Tshite a nya nya nya A 
mushindo wa Melekisedekye. 5 Fumu e ku mboko yobe yibalume Anase 
bafumu ku lupete kwifuku dia kasumini kaye. 6 Anesambile pankatshi pa 
maumbo; Anaushe bibalo na bitanda bia bafwe; Anabale mutwe wi kwiulu
kwa mapia akata. 7 Anatome ku musulo mwishinda; Ngi bianeboshe 
mutwe.

111 Aleluya. Naneshingile Yeoba biloba n'eshimba diande dishima, Mu 
kikumbeno kia basha bwimane kwishimba na mu kakonge. 2 Mikitshino 
ya Yeoba ngikata, Yibakimbibwa kwi bantu bwoso bwabo abasanana mulo
munda mwayo. 3 Mufubo waye wi bukata na kilengo, Na kalolo kaye 
akashala nya nya nya. 4 Batentekyesha bantu mikitshino yaye ya bipaso 
binangu; Yeoba ena ntalo na lusa mba. 5 Bebapela mwita abamutshina; 
Atentekyesha esambi diaye kinangu mafuku oso. 6 Balesha bantu baye 
ngofu ya mikitshino yaye, Pa kwibapa bupiani bwa maumbo. 7 Mikitshino
ya masa aye yi eyendo na kalolo; Milekyelo yaye yoso yi po. 8 
Yibanishibwa nya nya nya, yibakitshibwa mwiyendo na mu kalolo. 9 
Batumu kikulo kwi bantu baye; Balanga esambi diaye nya nya nya; Eshina
diaye di selele na mo. 10 Mo wa Yeoba wi ebediebedi dia bukalabwino; 
Kinangu ki buwa ngi ki n'abo abakita n'abu; Lutumbu lwaye lwanashale 
nya nya nya.

112 Aleluya. Sha mulo anka yawa atshina Yeoba, Asepela milango yaye 
bikabe. 2 Sana baye banekale na katshintshi ku senga; Bana ba sha 
bwimane kwishimba banalumbulwe. 3 Bumpeta na mono bianekale 
mu'shibo yaye; Na kalolo kaye kanashale nya nya nya. 4 Kwi sha bwimane
kwishimba ngi kwanakankye etata mu mufito; Ena ntalo, na lusa mba, na 



kalolo. 5 Kwi biya na muntu yawa ekala sha ntalo n'eyapusha bintu; Aye 
anakabe ku mwanda waye mu kimu. 6 Mwanda wanekale tanasaniswe 
nya; Sha kalolo anatentekyeswe kinangu nya nya nya. 7 Aye tanatshine 
ntumbo yibi; Eshimba diaye di po, dibakumina Yeoba. 8 Eshimba diaye 
dibanishibwa, aye tanatshine, Bianamone kifulo kiaye kibakitshibwa 
mwanda wa bantu abamupula, 9 Bapalakasha bintu pa; bapa bantu bintu 
abakyemba; Kalolo kaye kanashale nya nya nya; Lusengwa lwaye 
lwanakamiswe na lutumbu. 10 Sha bubi anamone n'anapushe sungu; 
Anabayile mayo, aye, n'anashidikye; Kifulo kia sha bubi kianafwe.

113 Aleluya. Tumbikai, anwe bafubi ba Yeoba, Tumbikai eshina dia 
Yeoba. 2 Eshina dia Yeoba ditumbikwe, Mpa na kino kipindji, na nya nya 
nya. 3 Mpa na kutunduka kwa nguba mpa na kutwela kwaye 
Padiakutumbikwa eshina dia Yeoba. 4 Yeoba e kwiulu kwa maumbo oso 
tenta, Na kilengo kiaye ki kwiulu kwa maulu oso. 5 Nani mwifwane 
Yeoba, Efile-Mukulu etu, Ena kishalelo kiaye kwiulu; 6 Eisha nabene ngi 
kutala Eulu na senga? 7 Aye akamisha mulanda mu mafwi, N'ebosha yawa
akyemba mpa na kibunfulu; 8 Biadiakumushadika na bantu bakata, Sunga 
na bantu bakata ba bantu baye. 9 Aye alamisha mukashi a bunkunga shibo,
N'amutula nyina a mulo a bana balume. Aleluya.

114 Pabatukile Isalele mu Etshipito, Na mwilo wa Yakobo kwi bantu ba 
lungi lidimi, 2 Yuda badi kibalo kiaye ki selele, Na Isalele badi bufumu 
bwaye. 3 Mema akata abamwene biabia, n'abasukile; Yodana balushiswe 
kumongo. 4 Mienge yibashise bu bimpanga, Na mikuna bu bana ba 
mikoko. 5 Bopusha busungu kini, obe mema akata, mwanda ubosuka? Obe
Yodana, biodiakwaluka kumongo? 6 Anwe mienge, mwanda wanwasha bu
bimpanga; N'anwe mikuna, bu bana ba mikoko? 7 Susa, obe senga, ku 
mpala a Fumu, Ku mpala 'Efile-Mukulu a Yakobo; 8 Balulwile ebwe 
kwishiba dia mema, N'ebwe di diama ku mpokola a mema.

115 Kasha'twe Yeoba, kasha'twe kutumba, Anka eshina diobe ditumbe 
lutumbu, Ku mutwe wa bumuntu bwobe na w'eyendo diobe. 2 Kukini 
maumbo akwamba'shi, Efile-Mukulu abo e kwikuni namu? 3 Anka Efile-
Mukulu etu e munda mwa maulu kwiulu; Bakitshi mwoso mwakyebe. 4 
lankishi abo a bilonda bia makuta na bia olo, Mufubo wa masa a bantu. 5 
Be na maulu, anka tabakula; Be na meso, anka tabamona; 6 Be na matwi, 
anka tabapusha; Be na mpembe, anka tabanunka; 7 Be na masa, anka 
tabakwata; Be na ngao, anka tabatambuka; Tabatusba eyi dioso mu 



mudibu wabo. 8 Abo babebapanga abebefwane; N'anka biabia muntu oso 
ebakumina. 9 Isalele, kumina'be Yeoba; Aye e mukwashi abo na ngabo 
abo. 10 Kifuko kia Alono, kuminai Yeoba; Aye e mukwashi abo na ngabo 
abo. 11 Anwe abatshina Yeoba, kuminai Yeoba; Aye e mukwashi abo na 
ngabo abo. 12 Yeoba betutentekyesha binangu; Aye anetulumbule; 
Analumbule kifuko kia Isalele; Analumbule kifuko kia Alono; 13 
Analumbule bantu abatshina Yeoba, Na bakoto na bakata. 14 Yeoba 
enukalabashe bungi bukabe, N'anwe na bana benu. 15 Nubalumbulwa kwi 
Yeoba, Bapangile maulu kwiulu na senga. 16 Maulu kwiulu e maulu a 
Yeoba, Anka senga yibatambika kwi bana ba bantu. 17 Bai'we 
tabatumbika YA, Su muntu oso alala mwi kumina nya; 18 Anka'twe 
twanatumbikye YA, Mpa na kino kipindji mpa na bipwa bioso. Aleluya.

116 Nankyeba Yeoba, mwanda ubapusha'ye Eyi diande na meyambila 
ande. 2 Mwanda ubate matwi aye kwandji, Ngi unanamwabile mafuku 
ande oso. 3 Bipaba bia lufu bibampombele, Na masosomena a Sheolo 
abansanene; Nasanene mpe na nkalo. 4 Binabile eshina dia Yeoba; Eshi, 
nakushishikila Yeoba, posola eshimba diande. 5 Yeoba ena ntalo na 
kalolo; N'Efile-Mukulu ena lusa mba. 6 Yeoba ngi alama mubulakani; 
Naishiswe mushi, na bampashise. 7 Aluka ku kwikisha kwobe, eshimba 
diande; Mwanda ubakitshi Yeoba n'obe biyabiya. 8 Mwanda uboposola'be 
eshimba diande ku lufu, Na meso ande ku mpolo, Na ngao yande ku 
kupona. 9 Nanatambukye ku mpala a Yeoba Ku kipia kia bantu abatala. 10
Nakuminine, ngi binakwile. Nandji na kiongwa kikabe. 11 Nambile ku 
mendo ande'shi, Bantu boso be basha madimi. 12 Nanalulwile Yeoba kini, 
Ku mwanda wa malongo aye oso abandongele? 13 Nanakwate kipulu kia 
kupashibwa kwa moyo, Na nanabile eshina dia Yeoba. 14 Nanafishe 
tutshipo twande ku mwanda wa Yeoba, Eyo, ku mpala a bantu baye bwoso
bwabo. 15 Ta bu mulo ku meso a Yeoba Bi lufu lwa bantu baye be selele. 
16 Eyo, Yeoba, ne mufubi obe eyendo; Ne mufubi obe, mwana a 
kitumwanga kiobe; Bwangula bipaba biande. 17 Nanakulonge elongo dia 
biloba, Na nanabile eshina dia Yeoba. 18 Nanafishe tutshipo twande ku 
mwanda wa Yeoba; Eyo, ku mpala a bantu baye boso, 19 Mu mpopo ya 
shibo ya Yeoba, Pankatshi pobe, Yelusalame. Aleluya.

117 Tumbikai Yeoba, anwe, maumbo oso; Numusamune, anwe,bantu 
boso. 2 Mwanda wi bumuntu bwaye bungi bukabe ku mwanda wetu, 
N'eyendo dia Yeoba dianashale nya nya nya. Aleluya.



118 Ishingile Yeoba, mwanda wadi'ye buwa; Mwanda wanashale bumuntu
bwaye nya nya nya. 2 Isalele ambe binobino'shi, Bumuntu bwaye 
bwanashale nya nya nya. 3 Kifuko kia Alono kiambe'shi, Bumuntu bwaye 
bwanashale nya nya nya. 4 Abo abatshina Yeoba bambe'shi, Bumuntu 
bwaye bwanashale nya nya nya. 5 Ku kiongwa kiande ngi kunabile YA. 
YA bangalulwile eyi, bantulu mu kibalo kikata. 6 Yeoba ekudi ku mwanda
wande; ntanatshine; Muntu auku kukita n'ami kini? 7 Yeoba ekudi ku 
mwanda wande pankatshi pa bantu abankwasha; Na nanamone kifulo 
kiande ku mwanda wa bantu abampela. 8 Kubakidi buwa ngi kukumina 
Yeoba, Kasha kukumina muntu. 9 Kubakidi buwa ngi kukumina Yeoba, 
Kasha kukumina bantu bakata. 10 Maumbo oso abampombele; Anka 
kwishina dia Yeoba kunebanyashishe. 11 Babampombele, eyo, 
babampombele; Anka kwishina dia Yeoba kunebanyashishe. 12 
Babampombele bu nyuki; Babashimibwa bu kalo ka meba; Kwishina dia 
Yeoba kunebanyashishe. 13 Obe bokimbi na ngofu kuntubula 
biandjakupona; Anka Yeoba bankwasha. 14 Ngofu yande na lono lwande 
ngi YA, N'Aye mufikye kipandjilo kiande kia moyo. 15 Eyi dia musepelo 
na dia kipandjilo kia moyo di mu mashibo a misokya a basha kalolo; Easa 
dia Yeoba dibalume ngi adikita na kipaka. 16 Easa dia Yeoba dibalume 
dibakamiswa; Easa dia Yeoba dibalume adikita na kipaka. 17 N'ami 
ntanafwe, anka kutala, Na nanabwele mikitshino ya YA. 18 YA 
bankumbisha bikabe; Anka tantambikile loso ku lufu. 19 Onshitwile 
bitwelo bia kalolo; Nanatwele munda mwabio; na naneshingile YA biloba.
20 Aki ngi kitwelo kia Yeoba; Basha kalolo banatwele mwamwa. 21 
Nanakwishingile biloba, mwanda ubongalwila eyi; Na bofiki kipandjilo 
kiande kia moyo. 22 Ebwe dibapele bebashi ba shibo Dibafiki mutwe wa 
mwipaka. 23 Biabia bibafiki kwi Yeoba; Bi kipaso ku meso etu. 24 Adi 
ngi efuku dibapanga Yeoba; Twanasepele na twanapushe mulo ku 
mwanda wadio. 25 Pashanga binobino, atukushishikila, Yeoba; Yeoba, 
atukushishikila, tumanga mwabi binobino. 26 Yawa alumbulwe afiki 
mwishina dia Yeoha. Tubenulumbule munda mwa shibo ya Yeoba. 27 
Yeoba e Efile-Mukulu, na betupa etata; Anyai kipailo na bipaba, mpa na 
sengwa ya kitambikilo. 28 Obe we Efile-Mukulu ande, na nanakwishingile
biloba; Efile-Mukulu ande, nanakwishingile. 29 Ishingilai Yeoba biloba; 
mwanda wadi'ye buwa; Mwanda wanashale bumuntu bwaye nya nya_nya.

119 Basha mulo anka'bo bapwandjikile mwishinda, Abatambuka mu 
mwiya wa Yeoba. 2 Basha mulo anka'bo abalama bitelulwilo biaye, 
Abamukimba n'eshimba dishima. 3 Tabakita kabidi na kulwisha kwoso; 



Abatambuka mu mashinda aye. 4 Bwetulangile milekyelo yobe, Ngi 
kulamibwa ba kishima. 5 Miswelo yande yinishiswe Ngi kulama misase 
yoba. 6 Biabia ntanaipaibwe bufu Bianekale ne mutale milango yobe yoso.
7 Nanakwishingile biloba na bwimabe kwishimba, Panekale ne mwiye 
misambo yobe yi kalolo yiboisambila. 8 Nanalame misase yobe; 
Tonshilanga loso. 9 Songwalume anasule muswelo waye na kini? Pa 
kutala amwamba eyi diobe. 10 Kwishimba diande dishima ngi 
kunakukimbi; Tonumbakashanga ku milango yobe. 11 Ne mufie eyi diobe 
mwishimba diande Bianshakulwisha ku mpala obe. 12 Obe botumbikwa 
Yeoba; Ondambukishe misase yobe. 13 Ku milomo yande ngi kunabwele 
Misambo yoso ya mukanwa mwobe. 14 Ne musepele mwishinda dia 
bitelulwilo biobe, Bu mu bumpeta bwoso. 15 Nanatentekyeshe milekyelo 
yobe binangu munda, Na nanatale mashinda obe oso. 16 Nasepela misase 
yobe pande, Ntanailwakane eyi diobe. 17 Kita na mufubi obe biyabiya, 
biandjakutala; Anka biabia nanalame eyi diobe. 18 Bula meso ande, na 
nanamone Bintu bi bipaso mu mwiya wobe. 19 Ne mantu abene ku senga; 
Tofianga milango yobe kwandji. 20 Eshimba diande aditshibika ku 
mwanda wa kifulo Kia misambo yobe ku bipindji bioso. 21 Bosashila 
basha nkomanga babalumbibwa, Abaumbakana ku milango yobe. 22 
Bungulusha bufu n'ebiandubiandu bikatukye kwandji Mwanda wandama 
bitelulwilo biobe. 23 Bantu bakata kabidi babashele na babakwile miande 
yibi ku mwanda wande; Mufubi obe banangushene mwanda wa misase 
yobe. 24 Bitelulwilo biobe kabidi bi mulo wande Na bapatulwidi bande. 
25 Eshimba diande dibalamata ku mafwi; Ombushe na moyo bu bi eyi 
diobe. 26 Ne mubwele miswelo yande, na bonalulwila eyi; Ondambukishe 
misase yobe. 27 Ompatulwile eshinda dia milekyelo yobe, 
Nananangushene munda mwanda wa mikitshino yobe ya bipaso, 28 
Eshimba diande tadishidika ku kiongwa; Onishe'mi bu bi eyi diobe. 29 
Lamuna eshinda kwandji dia ludimbu, N'ompe mwiya wobe ku ntalo. 36 
Ne musangule eshinda dia makokyela; Ne mutule misambo yobe ku mpala
ande. 31 Nalamata ku bitelulwilo biobe, Yeoba tongipanga bufu. 32 
Nanende lubilo mwishinda dia milango yobe, Ponotamishe eshimba 
diande. 33 Ondambukishe Yeoba eshinda dia misase yobe, Na 
nanedibatebate mpa na kusongo. 34 Ompe kinangu, na nanalame mwiya 
wobe; Na naneulame n'eshimba diande dishima. 35 Ontambushe 
mwishinda dia milango yobe; Mwanda wansepela mwamwa. 36 Eka 
eshimba diande ditale bitelulwilo biobe Kushi bungifi. 37 Funya meso 
ande tatale kipuko bisumanga; Ombushe na moyo mwishinda diobe. 38 
Nisha eyi diobe na mufubi obe, E sha mo wobe. 39 Alusha ebiandubiandu 



diande diantshini; Mwanda wi misambo yobe buwa. 40 Talanga, ne mudile
milekyelo yobe; Ombushe na moyo mu kalolo kobe. 41 Mamuntu obe 
afwe kwandji kabidi Yeoba, Kipandjilo kiobe, bu bibamba eyi diobe. 42 
Biabia nanekale n'eyi dia kwalulwila yawa ambiandwila; Mwanda 
wankumina eyi diobe. 43 Tokashanga namu eyi di'eyendo loso mukanwa 
mwande; Mwanda wandji mutengele mlsambo yobe. 44 Anka biabia 
nanatale mwiya wobe Mafuku oso nya nya nya. 45 Na nanatambukye na 
bwana bwa senga, Mwanda wandji mukimbe milekyelo yobe. 46 Nanakule
kabidi wa bitelulwilo biobe ku mpala a bafumu, Na ntanafwe bufu. 47 Na 
nanesepeleshe nabene mu milango yobe Yandji mukyebe kifulo. 48 
Naneboshe masa ande ku milango yobe yandji mukyebe, Na 
nananangushene mu misase yobe. 49 Tentekyesha eyi kinangu ku mwanda
wa mufubi obe, Dibontengesha. 50 Adi di kisendelo kiande mu kiongwa 
kiande, Mwanda ubambusha eyi diobe na moyo. 51 Basha nkemanga 
babansenga masanga e bungi, N'ami tshi musalame ku mwanda wa mwiya 
wobe. 52 Ne mutentekyeshe misambo yobe ya kala binangu Yeoba, Na ne 
mwisendele nabene. 53 Tondobadi yikabe yibakwata Ku mwanda wa 
basha bubi babashidi mwiya wobe. 54 Misase yobe yikalanga nono yande 
Mu shibo ya lwendo lwande. 55 Ne mutentekyeshe eshina diobe binangu 
Yeoba, ku bufuku, Na ne mulame mwiya wobe. 56 Mwanda'u ubadi n'ami,
Mwanda wandji mulame milekyelo yobe. 57 Yeoba e kipese kiande; Ne 
mwambe'shi, nanalame mayi obe. 58 Ne mukimbe kwanana kobe kodi 
n'eshimba diande dishima; Ompushise lusa bu bibamba eyi diobe. 59 Ne 
mutentekyeshe miswelo yande binangu, Na ne mufunye ngao ande ku 
bitelulwilo biobe. 60 Ne musangule, tshi mwate fwelefwele, Mwanda wa 
milango yobe kulama. 61 Bipaba bia basha bubi bibampombo, Anka tshi 
mwilwakene mwiya wobe. 62 Pankatshi pa bufuku ngi panabuka 
nkwishingile biloba, Mwanda wa misambo yobe ya kalolo. 63 Ne 
mukumbane na bantu boso abakutshina, N'abo abatengela milekyelo yobe. 
64 Senga Yeoba, yibaulu na bumuntu bwobe; Ondambukishe milango 
yobe. 65 Bokitshi biya na mufubi obe, Yeoba, bu abiamba eyi diobe. 66 
Ondambukishe kwisamba kwa kalolo, na kuka kwa bukalabwino; Mwanda
wankumina milango yobe. 67 Ebedi diashankumbiswa naumbakene, Anka 
binobino nantala eyi diobe. 68 Obe we buwa n'okita buwa; Ondambukishe 
misase yobe. 69 Basha nkomanga babafusa ludimbo ku mwanda wande; 
Nanatale milekyelo yobe n'eshimba diande dishima. 70 Eshimba diabo 
dina mekuta a mwimu, Anka'mi nasepela mwiya wobe. 71 Kubadi buwa 
ami kukumbiswa, Biandjakwiya misase yobe. 72 Mwiya wa kukanwa 
kwobe ubakidi kanunu biya Ka olo na ka makuta ku mwanda wande. 73 



Masa obe abampangile n'abandungakeshe; Ompe kinangu biandjakwiya 
milango yobe. 74 Abo abakutshina banamone'mi na banasepele; Mwanda 
wandji mutengele eyi diobe. 75 Nauku Yeoba'shi, misambo yoisambila yi 
na kalolo; N'eshi, ku makokyela ngi kubonkumbisha. 76 Bumuntu bwobe 
bwikale namu kisendelo kiande, Bu abiamba eyi diobe ku mwanda wa 
mufubi obe. 77 Mikitshino ya lusa lwobe yifikye kwandji, biandjakutala; 
Mwanda wi mwiya wobe musepelo wande. 78 Basha nkomanga baipaibwe
bufu; mwanda ubabakitshina bubi na madimi; Anka'mi nanangushena mu 
milekyelo yobe. 79 Abo abakutshina beyalule kwandji, N'abo abauka 
bitelulwilo biobe. 80 Eshimba diande dipwandjikile mu milekyelo yobe, 
Bianshakwikala na bufu. 81 Eshimba diande adipungila mwanda wa 
kipandjilo kiobe; Anka natengela eyi diobe; 82 Meso ande apungila 
mwanda w'eyi diobe; Aba'shi, Peni pononsendele'mi? 83 Mwanda wandji 
mufikye bu musokya wa finyo mu mishi; Tangilwakene misase yobe. 84 
Mafuku a mufubi obe e anga? Onofikishe mpombo ku mwanda wa bantu 
abankolomona? 85 Basha nkomanga babambundwila mena, 
Bashabapwandjikila na mwiya wobe. 86 Milango yobe yoso yina 
makokyela. Abankolomona kushi mwanda ubi; ankwate. 87 Babadi pepi 
na kumpudisha ku senga; Anka nandji tandekyela milekyelo yobe. 88 
Ombushe na moyo bu abipwandjikila na bumuntu bwobe, Na nanalame 
bitelulwilo bia kukanwa kwobe. 89 Mafuku oso nya nya nya Yeoba, 
Abaniswa eyi diobe munda mw'eulu. 90 Makokyela obe e mpa na ku 
bipwa bioso; Bonisha senga, na yibaimana. 91 Ku mwanda wa milekyelo 
yobe kubabimana efuku'di; Mwanda wi bintu bioso bafubi bobe. 92 Kushi 
mwiya wobe ubaikala mulo wande, Nandjakufwa ku kiongwa kiande. 93 
Ntanailwakane milekyelo yobe nya, Mwanda ubombusha na moyo 
kwayidi. 94 Ne muntu obe, ompashe; Mwanda wandji mukimbe milekyelo
yobe. 95 Basha bubi babangindjila ngi kungipa; Anka natala bitelulwilo 
biobe. 96 Ne mumone kipwilo kia kupwandjikila kwoso; Na mulango 
wobe wi na bukata bukile. Kini kifulo ki n'ami kinankyebe mwiya wobe; 
Neutentekyesha binangu efuku dishima. 98 Milango yobe yibantulu na 
bukalabwino bukile bwa bantu abalwiya n'ami, Mwanda waidi n'ami 
mafuku oso. 99 Ne mwate kiukilo kikile kiakia kia balambukishi bande 
boso; Mwanda wantentekyesha bitelulwilo biobe binangu munda. 100 Ne 
mukile banunu na kushingula, Mwanda wandji mutale milekyelo yobe. 
101 Ne mubambe ngao yande mwishinda dioso dibi, Biandjakulama eyi 
diobe. 102 Tshi mulamukye ku misambo yiboisambila; Mwanda 
ubondambukisha'be. 103 Kini sasa yina mayi obe kukanwa kwande; 
Abakidi buki sasa kukanwa kwande. 104 Ku milekyelo yobe ngi kwandji 



mwate kiukilo; Ngi biampela eshinda dioso di madimi. 105 Eyi diobe di 
mwinda ku ngao yande, N'etata kwishinda diande. 106 Ne mutshipe 
katshipo, na nanekafishe, Eshi, nanalame misambo yobe ya kalolo. 107 Ne
mukumbiswe bikabe; Ombushe na moyo Yeoba, bu bi eyi diobe. 108 
Nakutekye Yeoba'shi, ata malongo a kifulo, a mukanwa mwanda, 
N'ondambukishe misambo yobe. 109 Moyo wande wi kwiasa diande 
mafuku e bungi; Anka ntangilwakane meiya wobee 110 Basha bubi 
babanganyina muteo; Anka tshi muumbakane ku milekyelo yobe. 111 Ne 
mwate bitelulwilo biobe bu bupiani bwa nya nya nya; Mwanda wabidi 
musepelo w'eshimba diande. 112 Ne mulamikye eshimba diande ngi 
kukita misase yobe, Mafuku oso mpa na kusongo. 113 Nampela basha 
binangu bibidi; Anka nankyeba mwiya wobe. 114 Obe we kifiamino 
kiande na ngabo ande; Nantengela eyi diobe. 115 Katukai kwandji anwe 
bakitshi ba bubi; Biandjakulama milango y'Efile-Mukulu ande. 116 
Onsemune kwiulu bu abipwandjikila n'eyi diobe, biandjakutala; Na 
tontulanga na bufu mwanda wa mutengelo wande. 117 Onsemune kwiulu 
na nanekale biya; Na nanatale misase yobe mafuku oso. 118 Bobenga 
bwoso bwabo abaumbakana ku misase yobe; Mwanda wi ludimbu lwabo 
madimi. 119 Obe bofudisha basha bubi bwoso bwabo ba senga bu 
bikangala; Ngi biankyebe bitelulwilo biobe. 120 Musamba wande ngi 
aususa bisuso ku mo wobe; Na nantshina misambo yoisambila. 121 Ne 
mwisambe mianda na ne mukite na kalolo; Tondekanga kwi bantu 
abamfina. 122 Ikalanga namu sha nkyea a mufubi obe ngi kumukitshina 
buwa; Basha nkomanga tabamfinanga. 123 Meso ande apungila mwanda 
wa kipandjilo kiobe, Na w'eyi dia kalolo kobe. 124 Kitshina mufubi obe bu
bi bumuntu bwobe. N'ondambukishe misase yobe. 125 Ne mufubi obe; 
ompe kinangu Biandjakuka bitelulwilo biobe. 126 Kwi kipindji Yeoba 
kukita; Babalengula mwiya wobe. 127 Biabia nankyeba milango yobe, 
Kasha olo, eyo, kasha olo musungulukye. 128 Ngi bambadika milekyelo 
yobe ku mutwe wa bintu bioso'shi, yina kalolo; Nampela eshinda dioso dia
ludimbu. 129 Bitelulwilo biobe bi bipaso; Biabia eshimba diande 
dibebitala. 130 Kubula kwa mayi obe akutula etata; Akutula muntu na 
kinangu e mubulakani. 131 Nabulwile eulu diande mwasa, na 
napuwakene; Mwanda unadile milango yobe. 132 Eyalule kwandji, 
n'ompushishe lusa, Bu biboubila na kukitshina bantu abakyeba eshina 
diobe. 133 Nisha ngao yande mwiyi diobe; Tokisanga lulwiso lwoso 
bukome ku mwanda wande. 134 Onkule ku kapesha kaso ka bantu; Na 
nanalame milekyelo yobe. 135 Munuse lukyebo lwobe etata ku mwanda 
wa mufubi obe. N'ondambukishe misase yobe. 136 Na misulo ya mpolo 



ayalala ku meso ande, Mwanda wabashabalama mwiya wobe. 137 Obe 
wena kalolo, Yeoba; Na misambo yoisambila yi bwimane bupenka. 138 
Bolanga bitelulwilo biobe na kalolo, Na makokyela 'eyendo. 139 Kishima 
kiande akimpudisha, Mwanda ubailwakana bantu mayi obe abalwiya 
n'ami. 140 Eyi diobe di selele so, Na mufubi obe edikyeba. 141 Ne mukoto
na nabengibwa; Na ntangilwakana milekyelo yobe. 142 Kalolo kobe ke 
kalolo ka nya nya nya, Na mwiya wobe wi eyendo. 143 Mpe na 
kusosomena bibankwata; Milango yobe yi milo yande. 144 Bitelulwilo 
biobe bina kalolo ka nya nya nya; Ompe kinangu, na nanatale. 145 Ne 
mwabile n'eshimba diande dishima; ongalwile eyi, Yeoba; Nanalame 
misase yobe. 146 Nabila; ompashe, Na nanalame bitelulwilo biobe. 147 
Nasasakatshila kutoka kwa bufuku, na nadidi; Natengela eyi diobe. 148 
Meso ande asasakatshila bilo bia bufuku. Biandjakunangushena mwiyi. 
diobe. 149 Pusha eyi diande bu bi bumuntu bwobe; Ombushe na moyo 
Yeoba, bu bioisambila. 150 Abo abeseaa pepi babalondo mwanda ubi; Be 
na mwiya wobe kula. 151 Obe we pepi Yeoba; Na milango yobe yoso yi 
eyendo. 152 Kala ne mukye ku mwanda wa bitelulwilo biobe, Eshi, 
bwebinisha nya nya nya. 153 Tala kiongwa kiande, n'omposole; Mwanda 
washangilwakana mwiya wobe; 154 Ongakwile ku kimu kiande, n'onkule; 
Ombushe na moyo hu abiamba eyi diobe. 155 Kupashibwa kwa moyo kwi 
na basha bubi kula; Mwanda wabashabakimba misase yobe. 156 
Mikitshino ya lusa yi bungi bukabe, Yeoba; Ombushe na moyo bu 
bioisambila misambo. 157 Abankolomona be bungi bukabe, n'abo 
abamfina; Na tshi mwilekyene na bitelulwilo biobe, 158 Namwene bantu 
abakita na madimi, na nebapushishe butete; Mwanda wabashabalamaleyi 
diobe. 159 Tala mwandji mukyebe milekyelo yobe; Ombushe na moyo 
Yeoba, bu bi bumuntu bwobe. 160 Mwanda ushima w'eyi diobe wi 
eyendo. Na misambo yoso yoisambila yi kalolo nya nya nya. 161 Bantu 
bakata babankolomona kushi mwanda; Anka eshimba diande adimana na 
mo mwanda w'eyi diobe. 162 Nampusha mulo kwiyi diobe, Bu muntu 
basanana mono yi bungi ku lusaso. 163 Nampela madimi, neyapushisha 
butete; Mwiya wobe ngi wankyeba. 164 Nakutumbika matumbika 
musambobidi efuku dimune, Mwanda wa misambo yobe ya kalolo. 165 
Talala yikabe yi n'abo abakyeba mwiya wobe, Na tabena kiponeno kioso. 
166 Ne mutale kipandjilo kiobe kia moyo, Yeoba; Na ne mukite milango 
yobe. 167 Eshimba diande dibalama bitelulwilo biobe, Na nebikyebe 
bikile. 168 Ne mulame milekyelo yobe na bitelulwilo biobe, Mwanda wi 
miswelo yande ku mpala obe bwoso bwayo. 169 Kakuwa kande kesese 
pepi n'obe Yeoba; Ompe kiukilo bu abiamba eyi diobe. 170 Kwiambila 



kwande kufikye kwibedi kwobe; Omposole bu abiamba eyi diobe. 171 
Milomo yande yibwele nono, Mwanda wondambukisha. misase yobe. 172 
Ludimi lwande lwimbile eyi diobe; Mwanda wi milango yobe yoso na 
kalolo. 173 Easa diobe dikale mukwashi ande; Mwanda wandji musangule
milekyelo yobe. 174 Ne mudile kipandjilo kiobe kia moyo, Yeoba; Na 
mwiya wobe wi mulo wande. 175 Eshimba diande dikale na moyo, na 
dianakutunbikye. N'onkwate na misambo yobe. 176 Ne muumbakane bu 
mukoko ubalubu; kimbanga mufubi obe; Mwanda washangilwakana 
milango yobe.

Lono lwa bikamino.
120 Ku mpe ande ngi kunabile Yeoba, Na tangalwile eyi. 2 Posola 
eshimba diande, Yeoba, ku mulomo wa madimi Na ku ludimi lwa 
ludimbu. 3 Kini kianakupebwe, na kini kianakutentekibwe, Obe ludimi 
lwa ludimbo? 4 Mishidi yi mashi ya sha katshintshi, Na makala a mpampi.
5 Mpe kwandji, mwanda wanshala mu Meshekye; Mwanda wangikala mu 
mashibo a misokya a Kyedala. 6 Eshimba diande dibashala kipindji kila 
N'abo babapela talala. 7 Ami ne sha talala; Anka biangakula'mi, abo namu 
abalondo ngoshi.

Lono lwa bikamino.
121 Naneboshe meso ande ku mienge; Kikalwilo kiande kianafwe 
kwikuni? 2 Kikalwilo kiande akifu kwi Yeoba, Bapangile maulu kwiulu na
senga. 3 Aye tanakumine lwao lwobe kusanishibwa; Yawa akulama 
tanabwingile mu tulo. 4 Talanga, yawa alama Isalele Tanabwingile na 
tanalale tulo. 5 Yeoba e mulami obe; Yeoba e kutula kwa mwesheshi ku 
mboko yobe yibalume. 6 Nguba tanakukupile ku kanya; Su mweshi ku 
bufuku. 7 Yeoba anakulame ku kiamwino kioso kibi; Aye analame 
eshimba diobe. 8 Yeoba analame kitukilo kiobe na kitwelo kiobe, Mpa na 
binobino na ku mafuku oso.

Lono lwa bikamino; lwa Dafidi.
122 Nasepelele pababandungwile'shi; Twende ku shibo ya Yeoba. 2 Ngao 
yetu yanaimane Munda mwa bitwelo biobe, Yelusaleme; 3 Yelusaleme, 
baibakibwa Bu lupata lubanishibwa kibalo kimune; 4 Kwakanka maumbo, 
sunga maumbo a YA, Ngi kutelulwila Isalele kitelulwilo, Ngi kwishingila 
eshina dia Yeoba biloba. 5 Mwanda ubatulwa mpuna kwakwa ya 
bisambilo, Mpuna ya bena kifuko kia Dafidi. 6 Nutekyele Yelusaleme, 
ekale talala; Banamone mwabi abakukyeba. 7 Talala ekale munda mwa 



midimba yobe; Na mwabi munda mwa mabalasa obe. 8 Ku mwanda wa 
benami na wa bakuku bande, Ngi kunamba'mi'shi, Talala ekale munda 
mwobe. 9 Mwanda wa shibo ya Yeoba, Efile-Mukulu etu, Ngi 
wananakimbe mwabi wobe.

Lono lwa bikamino.
123 Kodi'be ngi kunebosha meso ande, Obe oshala mu maulu kwiulu. 2 
Talanga, bu abitala meso a bafubi easa dia fumwabo, Na bu meso a 
mwana-mukashi easa dia fumwaye-mukashi, Ngi abitala meso etu Yeoba 
Efile-Mukulu etu. Mpa na kipindji kianetupushishe'ye lusa. 3 
Wetupushishe lusa Yeoba, wetupushishe lusa; Mwanda ubatushibwa mba 
mba mba na mabiandubiandu. 4 Eshimba dietu dibaushibwa mba mba mba
Na kusenga kwa bantu be mu kushikama pashi, Na mabiandubiandu a 
basha nkomanga.

Lono lwa bikamino; lwa Dafidi.
124 Kushi Yeoba bakitshi ku mwanda wetu, (Bena Isalele bambe biabia 
binobino), 2 Kushi Yeoba bakitshi ku mwanda wetu, Pabetutombokyele 
bantu, 3 Babadiakwitumina na moyo munda, Pababatatshile na sungu ku 
mwanda wetu. 4 Penipapa mema abadiakwitwinisila mushi, Musulu wa 
mambwe ubadiakubwikila eshimba dietu; 5 Mema a nkomanga 
abadiakubwikila eshimba dietu. 6 Yeoba atumbikibwe, Shetupele bu 
nyama ku meno abo. 7 Eshimba dietu dibaposoka bu kioni mu mushinga 
wa basha mishinga; Mushinga ubakutuka, n'atwe tubapanda. 8 Kukalwilwa
kwetu kwi kwishina dia Yeoba, Mupangi a maulu kwiulu n'a senga.

Lono lwa bikamino.
125 Abo abakumina Yeoba Be ku mwenge wa Siono, ushauku 
kusanishibwa, anka wanashale nya nya nyi. 2 Bu abifunyu mienge 
Yelusaleme, Ngi abifunyu Yeoba bantu baye, Mpa na binobino na ku 
bipwa bioso. 3 Mukombo wa bubi tawanashale pa kipese kia sha kalolo; 
Bishalamika basha kalolo masa abo ku lulwiso. 4 Kitshina bantu be buwa 
na buwa, Yeoba; Na bantu be bwimane kwishimba diabo. 5 Anka ku 
mwanda wa bantu babapenama kwenda kwishinda diabo dia bikonya, 
Yeoba anebatushe na bakitani ba kulwisha pamune. Talala ekale kwi 
Isalele.

Lono lwa bikamino.
126 Pabalushise Yeoba kabidi bantu babalushiswe ba Siono, Tubadi bu 



bantu abaloto bilotwa. 2 Penipapa pabaushiswe eulu dietu na tusepo, Na 
ludimi lwetu na mulo; Penipapa pababambile pankatshi pa maumbo, Eshi, 
Yeoba bebakitshina bintu bikata. 3 Yeoba betukitshina bintu bikata; 
N'atwe atusepala. 4 Alusha busungi bwetu Yeoba, Bu misulu ku Sudu. 5 
Abo abakuna ku mpolo banabile ku mulo. 6 Aye atuku n'adidi mpolo, mu 
kutwala mbiyo kumina, Aluka kabidi na mulo, mu kutwala misekye yaye.

Lono lwa bikamino, lwa Solomono.
127 Kushi Yeoba aibaka shibo, Abafumbakana bisumanga abaibaka, 
Kushi Yeoba alama lupata, Mulami atala bisumanga. 2 Kwi kipuko 
bisumanga, anwe kubuka ku na mashikashika bwe, na kulala bufuku 
pankatshi, Na kudya biashi bia fumbakani; Biabia aye apeya mukyebibwe 
aye tulo. 3 Talanga, bana be bupiani abufiki kwi Yeoba, Na kutanda 
kw'efu kwi kitwayilo kitwayila'ye. 4 Bu bi mishidi mwiasa dia sha 
katshintshi, ngi bi bana ba busongwalume. 5 Sha mulo anka yawa muntu 
bausha lukola n'abo mba. Tabanaipaibwe bufu. Pababakula mu kitwelo na 
bantu abalwiya n'abo.

Lono lwa bikamino.
128 Sha mulo anka muntu oso atshina Yeoba, Atambuka, mu mashinda 
aye. 2 Mwanda wonodye mufubo wa masa obe; Obe onwekale sha mulo 
na kwanekale n'obe biya. 3 Pianobe anekale bu mutshi wa finyo wa bikuba
ku lushiko lwa munda lwa shibo yobe; Na bana bobe bu mitshi yana ya 
olefe abapombo mesa obe. 4 Talanga, muntu analumbulwe biabia Atshina 
Yeoba. 5 Yeoba anakulumbule mpa na munda mwa Siono; N'omone'be 
mwanda uwa wa Yelusaleme mafuku oso a inoyo wobe. 6 K'omone'be 
kabidi bana ba bana bobe. Talala ekale kwi Isalele.

Lono lwa bikamino.
129 Babankolomwene makolomona angi mpa na bukinga bwande, Bena 
Isalele bambe biabia binobino; 2 Babankolomwene makolomona angi mpa
na bukinga bwande; Anka babadi tabankabila. 3 Bena nkasu babadimine 
pa mongo ande; Babatule mabula abo ala ye. 4 Yeoba ena kalolo; Batshibi 
bipaba bia basha bubi. 5 Abo baipaibwe bufu, na balushibwe kunyima, 
Bwoso bwabo abapela Siono; 6 Bekale bu lubishi alumena kwiulu kwa 
musaka wa shibo, Alumu ebedi dialutukulwa. 7 Munweshi a pondo tausha 
easa diaye n'alo, Su yawa akongo musekye tausha efiya diaye. 8 Abo namu
be mu kukila tabamba'shi, Mulumbulwilo aulumbula Yeoba wekale n'enu; 
Atwinulumbula mwishina dia Yeoba.



Lono lwa bikamino.
130 Munda mwa madindji ngi munakwabila'be Yeoba. 2 Fumu, pusha eyi 
diande, Matwi obe atale Eyi dia kwiyambila kwande. 3 Su Obe YA, 
ofunda mabi, Fumu, nani aimana? 4 Anka kilekyelo ki n'obe kia kulekyela 
mabi. Biodiakunemekibwa'be. 5 Nesha Yeoba; eshimba diande adiesha, 
Na kwiyi diaye kwantengela. 6 Eshimba diande dibesha Fumu, Nakidi 
batadi abatala masanya, Batadi abatala masanya. 7 Isalele atengele Yeoba, 
Mwanda wi bumuntu na Yeoba, Na nkulo yi n'aye yikata ya kukula; 8 
N'aye anakule Isalele Ku malwisha aye oso abalwisha'ye.

Lono lwa bikamino; lwa Dafidi.
131 Yeoba, eshimba diande tadi na kibengo, na meso ande tena nkomanga 
Tantambuka namu mu mianda yikata, Su mu bintu bibakidi kumpudisha. 2
Eyendo, na muminishe eshimba diande na ne mwidilamikye nya, Bu 
mwana bashidikwa mabele na nyinaye; Eshimba diande munda mwande di
bu mwana bashidikwa mabele. 3 Isalele atengele Yeoba, Mpa na binobino 
na ku bipwa bioso.

Lono lwa bikamino.
132 Yeoba, tentekyesha mwanda wa Dafidi binangu bia mpe yaye yoso; 2 
Mubatshipile'ye ku mpala a Yeoba, Na mubalaile'ye Yawa a ngofu a 
Yakobo kilailo, 3 Eshi, Tanatwele mu shibo yande ya misokya, 
Tanakamine mwitanda dia lusala lwande; 4 Tanape meso ande tulo, Su 
bitshitshi biande tulo. 5 Ebedi dishansananina Yeoba kibalo, Na mashibo a
mbwisha ku mutwe wa Yawa a ngofu a Yakobo. 6 Talanga, tubapushishe 
ntumbo yaye ku Efelata, Tubamusanene mu mabala a mutamba. 7 Twende
ku mashibo aye a mbwisha, Twishingile ku kasawilo ku ngao yaye. 8 Buka
Yeoba, kwenda ku kwikisha kwobe, Obe na mushete wa ngofu yobe. 9 
Batshite bobe bafwadikibwe na kalolo, Na basha selele bobe babe ku 
mulo. 10 Ku mutwe wa mufubi obe Dafidi, Twalulanga lukyebo lwa 
mufikininwe obe. 11 Yeoba batshipi katshipo ku mwanda wa Dafidi 
n'eyendo, Taneyalule kwakadi; Eshi, ku bana ba mbidi yobe kunanatule'mi
bafumu ku lupunasulu lwobe. 12 Su bana bobe balama esambi diande, Na 
bitelulwilo biande binanebalambukishe, Bana babo kabidi banashale 
mafuku oso ku lupunasulu lwobe. 13 Mwanda ubasangula Yeoba Siono; 
Aye adidi shibo yaye kwikala kwakwa, 14 Kuno kwi kikisho kiande nya 
nya nya; Kuno ngi kunanekale, mwanda wandji mudile biabia. 15 
Nanalumbule biashi biaye bikabe; Nanekutshise balanda baye na biashi.  



16 Nanafwadikye kabidi batshite baye na kupashibwa kwa moyo, Na 
basha selele baye banabe ku mulo. 17 Nanameneshe lusengwa lwa Dafidi 
kwakwa; Ne mulonamishe mwinda ku mutwe wa mufikinwe ande. 18 
Nanafwadikye bantu na bufu abalwiya n'aye; Anka kwiulu kwaye 
kwanalengibwe kilongo kiaye.

Lono lwa bikamino; lwa Dafidi.
133 Talanga, kini buwa, kini ntalo, Banikye kwikala mbalo yimine na 
mwanda umune. 2 Bu mwimu wi mulo ku mutwe, Ubalalele ku miefu, Ku 
miefu y'Alono, Ubalalele mpa na lwembe lwa bilamba biaye. 3 Bu me a 
Elomono aika kunundu kwa mienge ya Siono; Mwanda ubalangile Yeoba 
mulumbulwilo kulumbulwa kwakwa, Sunga moyo wa nya nya nya.

Lono lwa bikamino.
134 Talanga, tumbikai Yeoba, Bwoso bwenu bafubi ba Yeoba, Abaimana 
mu shibo ya Yeoba ku bufuku. 2 Eboshai masa enu mu shibo yi selele Na 
tumbikai Yeoba. 3 Yeoba, akulumbule munda mwa Siono, Mupangi a 
maulu kwiulu n'a senga.

135 Alaluya. Tumbikai eshina dia Yeoba; Tumbikai, anwe bafubi ba 
Yeoba. 2 Anwe abaimana mu shibo ya Yeoba, Mu mpopo ya shaibo 
y'Efile-Mukulu etu. 3 Tumbikai Yeoba; mwanda wi Yeoba buwa; Imbilai 
eshina diaye nono; mwanda wi biabia ntalo. 4 YA basangwile Yakobo ku 
mwanda waye nabene, Isalele ngi kwikala eumbo diaye nabene. 5 Mwanda
wanguku'mi'shi, Yeoba e mukata, Na Fumwetu e kwiulu kwa befile boso. 
6 Kintu kioso kiakyebe Yeoba, kiakia kibakitshi'ye, Mu maulu kwiulu na 
ku senga, mu mema akata na mu madindji oso. 7 Aye ngi akankisha mishi 
a mema mpa na kusongo kwa senga; Aye ngi apanga mpete ya kamani ku 
mwanda wa mpeshi; Aye atusha lupunga munda mwa mukufu waye. 8 
Aye bakupila bana babedi b'a ku Etshipito, Na ba muntu na ba nyama. 9 
Aye batumine bilailo na bipaso pankatshi pobe, Etshipito, Panundu pa 
Faloa na ba bafubi baye boso. 10 Aye bakupile maumbo akata, Na baipaile
bafumu ba katshintshi. 11 Siyono, fumu a bena Amolo, Na ongo, fumu a 
Bashana, Na bungi bwa mafumu a Kyenene; 12 Na bapele kipia kiabo 
bupiani, Bupiani bwa kupianibwa kwi Isalele, bantu baye. 13 Eshina diobe
Yeoba, di dia nya nya nya; Kiebukilo kiobe Yeoba, ki mpa na ku bipwa 
bioso. 14 Mwanda wanesambile Yeoba bantu baye, N'aneyalwile binangu 
ku mwanda wa bafubi baye. 15 Mankishi a maumbo e kilonda kia makuta 
na kia olo, Mufubo wa masa a bantu. 16 Ena eulu na takula; Ena meso na 



tamona; 17 Ena matwi na tapusha; Na tena muwa mwiulu diao. 18 Abo 
babeapanga befwane n'ao, Muntu: oso eyakuminina. 19 Bena kifuko kia 
Isalele, tumbikai Yeoba; Bena kifuko kia Alono, tumbikai Yeoba; 20 Bena
kifuko kia Lebi, tumbikai Yeoba; Anwe abatshina Yeoba, tumbikai Yeoba.
21 Yeoba atumbikibwe munda mwa Siono, Ashala ku Yelusaleme. 
Aleluya.

136 Nwishingile Yeoba biloba, mwanda wadi'ye buwa; Mwanda aushala 
bumuntu bwaye nya nya nya. 2 Nwishingila Efile-Mukulu a befile biloba. 
Mwanda aushala bumuntu bwaya nya nya nya. 3 Nwishingile Fumu a 
bafumu bilaba, Mwanda aushala bumuntu bwaye nya nya nya. 4 Kwadi'ye 
akita bipaso bikata, bupenka bwaye, Mwanda aushala bumuntu bwaye nya 
nya nya. 5 Kwadi'ye bapangile maulu kwiulu ku kiukilo, Mwanda aushala 
bumuntu bwaye nya nya nya. 6 Kwadi'ye baludikile senga kwiulu kwa 
mema, Mwanda aushala bumuntu bwaye nya nya nya. 7 Kwadi'ye 
bapangile matata akata, Mwanda aushala bumuntu bwaye nya nya nya. 8 
Nguba a kubumba kanya, Mwanda aushala bumuntu bwaye nya nya nya. 9
Mweshi na nyenene ngi kubumba bufuku, Mwanda aushala bumuntu 
bwaye nya nya nya. 10 Kwadi'ye bakupile Etshipito ku bana babo babedi, 
Mwanda aushala bumuntu bwaye nya nya nya. 11 Na batushishe Isalele 
pankatshi pabo, Mwanda aushala bumuntu bwaye nya nya nya. 12 N'easa 
dia ngofu na mboko iole, Mwanda aushala bumuntu bwaye nya nya nya. 
13 Kwadi'ye babale Mema amonga lupese lupese, Mwanda aushala 
bumuntu bwaye nya nya nya. 14 Na bakishishe Isalele pankatshi pao, 
Mwanda aushala bumuntu bwaye nya nya nya. 15 Na bakumwine Palao na
masalai aye ku Mema amonga, Mwanda aushala bumuntu bwaye nya nya 
nya. 16 Kwadi'ye balombwele bantu baye mu mapia a kabalala, Mwanda 
aushala bumuntu bwaye nya nya nya. 17 Kwadi'ye bakupile bafumu 
bakata, Mwanda aushala bumuntu bwaye nya nya nya. 18 Na baipaile 
bafumu ba mashina a ntumbu, Mwanda aushala bumuntu bwaye nya nya 
nya. 19 Siyono, fumu a bena Amolo, Mwanda aushala bumuntu bwaye nya
nya nya. 20 Na Ongo, fumu a Bashana, Mwanda aushala bumuntu bwaye 
nya nya nya. 21 Na bapele kipia kiabo ku bupiani, Mwanda aushala 
bumuntu bwaye nya nya nya. 22 Bupiani bwa Isalele mufubi aye, Mwanda
aushala bumuntu bwaye nya nya nya. 23 Betutentekyeshe binangu ku 
kwishibwa kwetu, Mwanda aushala bumuntu bwaye nya nya nya. 24 Na 
betuposola kwi bantu abetufina, Mwanda aushala bumuntu bwaye nya nya 
nya. 25 Aye apana musamba woso biashi, Mwanda aushala bumuntu 
bwaye nya nya nya. 26 Nwishingile Efile-Mukulu biloba a mu maulu 



kwiulu, Mwanda aushala bumuntu bwaye nya nya nya.

137 Ku miela ya Babelono, Ngi kubatushalele; olo tubadile 
Bibatutentekyeshe Siono binangu. 2 Tubembeleshe sese yetu Ku mapupwa
a lubasula pankatshi papa. 3 Mwanda wa bantu babetutwele basungi, 
babetutekyele lono; N'abo babetukolomiyene babatekyele tusepo, Eshi, 
Nwituyimbile lungi lono lwa Siono. 4 Ibiabia twanayimbe lono lwa Yeoba
namini Mu kipia kiabene? 5 Su'mi nakwilwa, Yelusaleme, Easa diande 
dibalume dilwe kabidi mayele adio. 6 Su tankutentekyesha kinangu, 
Ludimi lwande lulamate ku musaka w'eulu diande; Su'mi tantungu 
Yelusaleme, Kwibedi kwa mulo ukata wande ungi. 7 Tentekyesha bana ba 
Edomo kinangu, Yeoba, Mwanda w'efuku dia Yelusaleme; Babambile'shi, 
Ipa lupata, ipa lupata, Mpa na kibangilo kialo mushi. 8 Mwana-mukashi a 
Babelono, ena kibambu kia kupiswa kipya, Sha mulo anka yawa 
anakwalwishe Bu bibwetupwandjikisha'twe; 9 Sha mulo anka'ye anakwate
bana bobe bakoto, N'anebakinkile kwibwe.

Lono lwa Dafidi.
138 Nanakwishingile n'eshimba diande dishima; Ku mpala a befile ngi 
kwanakwimbile nono. 2 Naneshingile mbula ya tempelo obe e selele, Na 
naneshingile eshina diobe biloba ku mutwe wa bumuntu bwobe n'eyendo 
diobe; Mwanda ubotamisha eyi diobe kwiulu kw'eshina diobe dishima. 3 
Kwifuku dinabile, Obe bangalwile eyi, Bonishishe'mi na ngofu kwishimba
diande. 4 Bafumu boso be pa senga banakwishingile biloba Yeoba, 
Mwanda ubabapusha mayi a mukanwa m'wobe. 5 Olo, banayimbile 
miswelo ya Yeoba, Mwanda wi kilengo kia Yeoba kikata. 6 Mwanda wi 
Yeoba kwiulu tenta; Anka'ye atala bakokye; Na basha nkomanga, ebauka 
kulakula. 7 Sunga natambuka pankatshi pa mpe, Obe ononishe; Onole easa
diobe ngi kulwa na kaeumini ka bantu'abalwiya n'ami, N'easa diobe 
dibalume dianampashe. 8 Yeoba anafishe eyi dibambibwa ku mwanda 
wande; Bumuntu bwobe Yeoba, abushala nya nya nya; Toshilanga 
mikitshino ya masa obe nabene.

Kwi sha biombelo. Lono lwa Dafidi.
139 Yeoba, bonkokola na bonguku. 2 Obe ouku kushala kwande na 
kwiboa kwande, Oshingula kinangu kiande kulakula. 3 Obe oshingika 
eshinda diande na kulala kwande, N'ouku miswelo yande yoso. 4 Mwanda 
ushi eyi ku ludimi lwande, Talanga, dishouku Yeoba loso. 5 Bompombo 
na kumongo na kwibedi, Na bolamika easa diobe kunundu kwande. 6 Kini 



kiukilo kibankabila kipaso, Ki bula ye; tanguku kupeta kwakidi. 7 
Nanende kwikuni ngi kwongoloka kwi Muwa obe? Nanasukye kwikuni ku
mpala obe? 8 Su nakamina munda mw'eulu, Obe we mwamwa; Su nakita 
lusala lwande mu Sheolo, talanga, Obe we kwakwa. 9 Su nata mbaba ya 
masanya, Na su nashala kusongo kwa mema akata kulakula; 10 Sunga 
kwakwa easa diobe dianandombole, N'easa diobe dibalume dianambambe. 
11 Su namba'shi, Anka mufito wanampute, N'etata adinpombo dianekale 
bufuku; 12 Sunga mufito taufya kodi, Na bufuku abutemba bu kanya; 
Mufito wi bu etata. 13 Mwanda ubwatshile binangu biande bia munda; 
Bonsambikile munda mw'efu dia nyinami. 14 Nanakwishingile, mwanda 
unampangibwa na mo, kipaso kinabene. Mikitshino yobe yi bipaso, 
N'eshimba diande dibauku mwanda wawa biya biya. 15 Mifufwa yande 
taibafilwe kodi Panapangilwe ku bufyabufya, Panakitshinwe na mayele 
mu bipindji bia senga bi mushi. 16 Meso obe abamwene mbidi yande 
pabadi yiki tayikumbene, Na mu mukanda wobe mubafundjile bipindji 
biande bioso, Bibalungakaswe kwifuku n'efuku, Pabadi biki tabikudi. 17 
Anka kini ntalo yina binangu biobe, Efile-Mukulu, kwishimba diande, 
Kini bungi ngi lubadi lwabio. 18 Su nakwibibadika, bibakidi lubadi lwa 
mafwikini bungi, Panabuka mu tulo, nki n'obe. 19 Efile-Mukulu, obe 
onoshishe basha bubi, Anwe namu, bantu ba mase, katukai kwandji. 20 
Mwanda ubabakupenda na mwanda ubi, Na bantu abalwiya n'obe 
abatemuna eshina diobe bisumanga, 21 Ta nebapele Yeoba, 
babakupele'be? Ta nebapushisha butete babakutombokyela? 22 Nebapele 
na nkyetakyeta mba; Nabadika'shi, bantu abalwiya n'ami mbaba. 23 
Onkokole Efile-Mukulu, na uka eshimba diande; Ompwandjikishe, na uka 
binangu biande; 24 Na tala su muswelo woso wikudi munda mwande wa 
busungu; Ondombole namu mwishinda dia nya nya nya.

Kwi sha biombelo. Lono lwa Dafidi.
140 Omposole Yeoba, kwi muntu mubi; Ondame kwi sh'epalamo; 2 
Abatentekyesha mianda yibi binangu mwishimba diabo; Mafuku oso 
abakumbana ngi kulwa ngoshi. 3 Abasongola ludimi lwabo bu lwa nyoka; 
Lengo a fushi e mushi mwa milomo yabo. Sela. 4 Ondame Yeoba ku masa
a sha bubi; Ondame kwi sh'epalamo. Abatentekyesha binangu ngi 
kulubisha ngao yande, 5 Basha nkomanga babafi muteo ku mwanda 
wande, na mushinga; Babatandabula makondja ku lupese lw'eshinda; 
Babambundwila mena. Sela. 6 Ne mwambe Yeoba'shi, Obe we Efile-
Mukulu ande; Yeoba, pusha eyi dia meyambila ande. 7 Yeoba Fumu e 
ngofu ya kipandjilo kiande; Bobwikila mutwe wande mu nguba a ngoshi. 8



Yeoba, tokuminanga mitekyelo ya sha bubi; Twendeshanga kinangu kiaye 
kibi; ta babedikamisha banabene. 9 Ku mwanda wa mutwe wabo wa bantu
abafunyu, Mwanda ubi wa milomo yabo banabene ubabwikile. 10 Makala 
a kalo ebapone; Belebwe munda mwa kalo, Mu madindji a mema, 
biabashakubuka kabidi. 11 Sha ludimi tananishibwe ku senga; Bubi 
bwanaswe sh'epalamo ngi kumwipa. 12 Nanguku'shi, Yeoba anakalwile 
mwanda wa sha kiongwa, Na kimu kia yawa akyemba. 13 Eyendo, sha 
kalolo aneshingile eshina diobe biloba; Sha bwimane kwishimba anashale 
ku mpala obe.

Lono lwa Dafidi.
141 Yeoba, ne mukwabile'be; fika kwandji bukidi; Pusha eyi diande 
binakwabila. 2 Luteko lwande lutulwe ku mpala obe bu muwa wa 
mapembwe, Na kwiboa kwa masa ande bu elongo dia bufuku. 3 Tula 
sentedi kwibedi kw'eulu diande, Yeoba; Lama kibelo kia milomo yande. 4 
Totambushanga eshimba diande ku mwanda woso ubi, Ngi kukita 
mikitshino ya bubi Na bantu be bakitshi ba lulwiso; Na toTidishanga 
biashi biabo bia ntalo. 5 Sha kalolo kunkupila kwi bumuntu; Aye 
kunsashila kwi mwimu wi ntalo ushapele mutwe wande; Mwanda uki 
luteko lwande lwa kwibalwila ku biamwino biabo bibi. 6 Panatuntulwe 
besambidi babo pashi mpa na ngulu, Pababapushe mayi ande mwanda, 
wadi sasa. 7 Mifufwa yetu yibapalakana kukanwa kwa Sheolo, Bu swekala
muntu adima n'aipa bikuba bia senga. 8 Mwanda meso ande akutala'be, 
Yeoba Fumu, Nakukumina'be; tolekanga eshimba diande minweminwe. 9 
Ondame ku bukondja bubabantule Na ku miteo ya bakitshi ba lulwiso. 10 
Basha bubi bakwatshibwe mu makondja abo banabene, Pekala'mi namu 
nakidi.

Lono lwa Dafidi, lwa kulambukisha, pabadi'ye munda mwa mpela; luteko.
142 Nabila Yeoba n'eyi diande; Natekye mitekyelo kwi Yeoba n'eyi 
diande. 2 Napangula kwialashena kwande kwibedi kwaye; Naleshe mpe 
yande ku mpala aye. 3 Panalumukile eshimba diande munda mwande, 
penipapa poboukile eshimba diande. Kwishinda kwantambuka mwamwa 
kubabafi muteo ku mwanda wande. 4 Tala ku mboko yande yibalume, na 
mona; Takwi muntu anguku; Eisukilo kibankutwa; takwi muntu a kutala 
esfeimba diande. 5 Nakwabile'be, Yeoba; Nambile'shi, Obe we kisukilo 
kiande. 6 Na kipese kiande mu mapia a bantu abatala. 6 Tala kwialashena 
kwande, mwanda wangishibwa bikabe; Omposole kwi bantu 
abankolomona, mwanda ubabankidi ngofu. 7 Tusha eshimba diande 



munda mwa shibo ya lukano, biandjakwi'shingila eshina diobe biloba. 
Basha kalolo banafunye'mi, Mwanda wokitshi n'ami biya biya.

Lono lwa Dafidi.
143 Yeoba pusha luteko lwande; tea mitekyelo yande matwi; Ongalwile 
eyi ku makokyela obe, na ku kalolo kobe. 2 Na totwelanga mu kimu na 
mufubi obe; Mwanda ushikudi muntu umune a bantu abatala 
anabingishibwe ku meso obe. 3 Mwanda ubankolomona yawa alwiya 
n'ami kwishimba; Bafinya moyo wande pashi pa senga; Banshadika mu 
kibalo kia mufito, bu abo babafu kipindji kila. 4 Biabia kikudi kiande 
munda mwande kibalamuka; Eshimba diande munda mwande 
dibatendakana. 5 Natentekyesha mafuku a kala kinangu; Nanangushena 
munda mwanda wa mikitshino yobe yoso. Natentekyesha mufubo wa masa
obe binangu. 6 Naola masa ande kodi; Eshimba diande ngi adipusha nyota 
ku mwanda wobe bu mapia aume. Sela. 7 Sangula ngi kungalulwila eyi 
Yeoba, eshimba diande tadipungila, Tofyanga lukyebo lwobe kwandji, 
Biashankwifwana n'abo abaiki kwenda ku bwina yu. 8 Ompushishe 
bumuntu bwobe ku masanya, Mwanda wankukumina'be; Ongukishe 
eshinda diandjakutambuka mwamwa, Mwanda wangibosha eshimba 
diande kodi. 9 Omposole Yeoba kwi bantu abalwiya n'ami; Nasuka kodi 
ku kisukilo. 10 Ondambukishe mwa kukita kifulo kiobe; mwanda wodo'be 
Efile-Mukulu ande; Muwa obe e buwa andombole mu mapia a kalolo. 11 
Ombushe na moyo Yeoba, ku mutwe w'eshina diobe; Ku kalolo kobe, 
tusha eshimba diande mu mpe; 12 Na ku bumuntu bwobe, nyasha bantu 
abalwiya n'ami, Na ipa bantu boso abafina eshimba diande; Mwanda 
wandji mufubi obe.

Lono lwa Dafidi.
144 Yeoba atumbikibwe, Ngulu ande, Balambukisha masa ande mwa 
kulwa ngoshi, Na minwe yande mwa kulwa. 2 Bumuntu bwande, na shibo 
yande ya ngofu, Shibo yande yila ye na muposodi ande, Ngabu ande, na 
yawa ankumina; Aisha bantu bande mushi mwande. 3 Yeoba, muntu eni, 
biodiakumubekyela'be? Su mwana a muntu, biodiakumutentekyesha'be 
kinangu? 4 Muntu mwifwane na muwa; Mafuku aye efwane na mwesheshi
ubakidi. 5 Isha maulu obe kwiulu Yeoba, ika namu; Kuma mienge easa, 
biayidiakutuma mwishi; 6 Ela mpete ya tumani, na webapalakashe; Tuma 
mishidi yobe, na webatshimune; 7 Ola masa obe mpa na kwiulu; 
Onkalwile n'omposole mu mema akata, Mwiasa dia bantu babene. 8 Be 
n'eulu diabo adiamba kipuko kinabene, N'easa diabo dibalume di easa 



dibalume dia madimi. 9 Nanakwimbile lono lupia, Efile-Mukulu; Ku 
lusese lwa milemo ekumi ngi kunanakwimbile lono. 10 Aye apeya bafumu
bukome; N'aye ngi akalwila mufubi aye Dafidi ku lupfete lwa busungu. 11
Onkalwile, n'omposole kwiasa dia bantu babene, Be n'eulu diabo adiamba 
kipuko kinabene, N'easa diabo dibalume di easa dibalume dia madimi. 12 
Biakwikala bana betu balume bu mitshi yana yibakulu ku bukinga bwabo; 
Na bana betu bakashi bu mabwe a kwipaka aseyibwe a ebalasa; 13 Na 
bitulo bietu mba mba na misekye ya sanga sobele; Na mikoko yetu 
aitandena tununu tununu, olo, binunu binunu mu bimwa bietu; 14 Na 
nombe etu na ngofu ya kukita mufubo; Kushi bantu kutubula munda, na 
kushi bantu kunduka kungi, Na kushi nkalo mu mise yetu. 15 Basha mulo 
ngi eumbo diadia dibekala anka biabia, Basha mulo ngi bantu baba be 
n'Efile-Mukulu abo Yeoba.

Lono lwa kutumbika; lwa Dafidi.
145 Nanakusamune, Efile-Mukulu ande, Fumu; Na nanatumbikye eshina 
diobe ku bipwa bwa nya nya nya. 2 Nanakutumbikye efuku dioso, Na 
nanatumbikye eshina diobe ku bipwa bwa nya nya nya. 3 Yeoba e mukata,
n'adiakutumbikwa bikabe; Na bukata bwaye tabuku kukokolwa loso. 4 
Kipwa kimune kianatumbikye bipangu biobe kwi kingi kipwa, Na 
banabwele mikitshino yobe ya katshuntshi. 5 Ku mwanda wa kilengo kiya 
kia bukata bwobe, Na wa mikitshino yobe ya bipaso, ngi 
kwananatentekyeshe binangu. 6 Banakule wa katshintshi ka mikitshino 
yobe ya mo; N'ami nanabwele bukata bwobe. 7 Banabwele kinangu kia 
buwa bwobe bukata kibabatentekyesha binangu, Na banayimbe wa kalolo 
kobe. 8 Yeoba ena ntalo na lusa mba; Sha bikobiko ku mwanda wa sungu, 
na sha bumuntu bukata. 9 Yeoba e buwa kwi bantu boso; Na mikitshino 
yaye ya lusa yi panuhdu pa mikitshino yaye yoso. 10 Mikitshino yobe 
yoso yanakwishingile, Yeoba; Bantu bobe be selele namu 
banakutumbikye. 11 Banalungule wa kilengo kia bufumu bwobe, 
Banakule wa ngofu yobe; 12 Ngi kukisha bana ba bantu mikitshino yaye 
ya katshintshi, Na kilengo kia nukata bwa bufumu bwaye. 13 Bufumu 
bwobe bwi bufumu bwa bipwa bioso, Na bukome bwobe bwi bwa bipwa 
na bipwa. 14 Yeoba ngi abamba bwoso bwabo bakupona, N'akamisha 
bwoso bwabo babanemenwa. 15 Meso a bantu boso akwesha, N'Obe 
webapela biashi biabo ku kipindji kiabio. 16 Obe obula easa diobe, 
N'okumbasha kifulo kia kintu kioso akitala. 17 Yeoba ena kalolo ku 
miswelo yaye yoso, N'ena ntalo ku mikitshino yaye yoso. 18 Yeoba e pepi 
na bantu boso abamwabila, Na bwoso bwabo abamwabila eyendo. 19 Aye 



ngi akumbasha kifulo kia bantu abamutshina; Apusha, kwialashena kwabo 
n'anebapashe. 20 Yeoba ngi abumba bantu bwoso bwabo abamukyeba, 
N'ananyashe basha bubi bwoso b'wabo. 21 Mukanwa mwande mwanakule 
wa lutumbu lwa Yeoba; Musambo woso utumbikye eshina diaye di selele 
ku bipwa bwa nya nya nya.

146 Aleluya. Tumbika Yeoba, eshimba diande. 2 Kipindji kishima 
kiantala, nanatumbikye Yeoba; Nanayimbile Efile-Mukulu Ngono 
panekala nkiantala pano pashi. 3 Tankuminanga bantu bakata, Su mwana a
muntu shina kipashiso munda mwaye. 4 Muwa waye aukatuka, aye aluka 
ku mafwi aye; Kwifuku diadia akufu binangu biaye bibatentekyesha'ye. 5 
Sha mulo ngi yawa ena Efile-Mukulu a Yakobo ku kipashiso kiaye, Ena 
kitengelo kiaye kwi Yeoba Efile-Mukulu aye, 6 Bapangile maulu kwiulu 
na senga, Mema akata na bintu bioso bi mwamwa; Alama eyendo mafuku 
oso; 7 Esambila, bantu mwisambo babafinibwa; Apeya basha sala biashi, 
Yeoba ngi anyuna misungi; 8 Yeoba abula meso a bampofu; Yeoba ngi 
aibosha bantu babanemenwa; Yeoba akye ba basha kalolo; 9 Yeoba 
abumba bantu babene; Aye abamba mwana shina yaya na mukashi a 
mufwe; Anka atula eshinda dia sha bubi bikonya bikonya. 10 Yeoba 
anekale na bufumu nya nya nyi, Sunga Efile-Mukulu obe, Siono, ku bipwa
bioso. Aleluya.

147 Aleluya. Kwi buwa kuyimbila Efile-Mukulu etu nono; Kwi ntalo; 
kuyimba kwi biya. 2 Yeoba ngi abaka Yelusaleme, N'anakonge bantu 
babapalakashibwe ba Isalele. 3 Aye ngi apasha bantu batshibikwe 
kwishimba, N'anya malonda abo. 4 Aye abala lubadi lwa nyenene; Aipeya 
mashina ayo bungi bwao. 5 Fumwetu e mukata, n'ena ngofu yikabe; 
Kinangu kiaye takina kifudilo kia kufudila. 6 Yeoba ebosha bakokye; 
N'aisha basha bubi ku senga. 7 Imbilai Yeoba na biloba; Imbilai Efile-
Mukulu Ngono ku lusese. 8 Aye abwikila maulu kwiulu makumbi, 
Alonamisha mpeshi mwanda wa senga, Akusha lubishi kunundu kwa 
mienge; 9 Apeya nyama ya bimunwanga biashi biabo, Na manana akoto 
biadila. 10 Aye tasepela ngofu ya kabala, Tapusha mulo ku mikolo ya 
muntu. 11 Yeoba apusha mulo kwi bantu abamutshina, Kwi bantu baba 
abatengela bumuntu bwaye. 12 Samuna Yeoba, Yelusaleme; Tumbika 
Efile-Mukulu obe, Siono. 13 Mwanda ubanisha mitandalo ya bitwelo 
biobe; Balumbula bana bobe munda mwobe. 14 Aye atula talala mu 
midimba yobe; Akwikutshisha na miebele yibakidi buwa. 15 Aye atuma 
mulango waye ku senga; Eyi diaye adienda bukidi bukidi. 16 Aye apeya 



bukula bwa mpeshi bu bi nyene ya mikoko, Apalakasha me atoka bu mito. 
17 Atuma mema akame bipindji bipindji; Nani auku kwimana ku mpala a 
mashika aye? 18 Aye atuma eyi diaye na ebisungulusha; Apapusha 
lupunga lwaye, na mema alala. 19 Alesha Yakobo eyi diaye, Na misase 
yaye na misambo ayisambila'ye ngi yibalesha Isalele. 20 Takitshine biabia 
n'eumbo dioso; Na ku mwanda wa misambo yaye, abo tabeyiuku nya. 
Aleluya.

148 Aleluya. Tumbikai Yeoba mpa na maulu kwiulu; Numutumbikye ku 
mala ye, 2 Numutumbikye, bangele baye bwoso bwabo, Numutumbikye, 
masalai aye, bwoso bwabo. 3 Numutumbikye, nguba na mweshi; 
Numutumbikye, nyenene yoso y'etata. 4 Numutumbikye, anwe maulu a 
maulu kwiulu, W'anwe, mema e kwiulu kwa maulu, 5 Batumbikye eshina 
dia Yeoba, Mwanda ubaele'ye mulango, na, bibapangilwe. 6 Na 
bebinyishisne kabidi nya nya nya; Bebitushiahe mwiya ushaukidi. 7 
Tumbikai Yeoba mpa na ku senga, Anwe nyama a mu mema, na madindji 
oso; 8 Kalo na mabwe a mpeshi, bukula bwa mpeshi na mishi ya mema, 
Lupunga lwi ngofu alufisha eyi diaye; 9 Mienge yikata na mienge yoso 
yikoto, Mitshi ya bikuba na mitshi yoso ya seda; 10 Nyama na 
bimunwanga bioso, Bintu abilandala pashi na bioni abipapama kwiulu. 11 
Bafumu ba senga na maumbo oso, Bantu bakata na besambidi boso ba 
senga; 12 Na basongwalume na basongwakashi, Banunu na bakinga; 13 
Batumbikye eshina dia Yeoba; Mwanda ubakamiswa eshina diaye 
bupenka; Bukata bwaye bwi kwiulu kwa senga na kwa maulu kwiulu. 14 
Na bebosha lusengwa lwa bantu baye, Lutumbu lwa bantu baye boso be 
selele. Sunga lwa bana ba Isalele, eumbo di pepi n'aye. Aleluya.

149 Aleluya. Imbilai Yeoba lono lupya, Na lutumbu lwaye mu kakonge ka
basha selele. 2 Isalele asepele Mupangi aye; Bana ba Siono bapushe mulo 
mwanda wa Fumwabo. 3 Batumbikye eshina diaye ku kusha kwa masha, 
Bamwimbile Ngono na nkasa na lusese. 4 Mwanda wapusha Yeoba mulo 
kwi bantu baye; Aye alenge bakokye na kupashibwa kwa moyo. 5 Basha 
selele basadikye mwanda wa kilengo; Baimbe ku nsala yabo mwanda wa 
mulo. 6 Kusamuna kukata kw'Efile-Mukulu kwikale mukanwa mwabo, Na
lupete lwi mashi kubidi kwiasa diabo; 7 Ngi kutombokyela maumbo, Na 
kumwesha bantu mpombo; 8 Kwanya bafumu babo nkano, Na bantu babo 
bakata na tukano twa bilonda; 9 Kufisha kunundu kwabo mpombo 
yibafundjibwa. Bukome bwabwa bwi bwa bantu baye boso be selele. 
Aleluya.



150 Aleluya. Tumbikai Efile-Mukulu mu shibo yaye yi selele; 
Numutumbikye mu kipana kwiulu kia ngofu yaye. 2 Numutumbikye 
mwanda wa mikitshino yaye ya ngofu; Numutumbikye bu abipwandjikila 
na bukata bwaye kiya, 3 Numutumbikye kwiyi dia mpungi; 
Numutumbikye na luntanta na lusese; 4 Numutumbikye na noma na kusha 
kwa masha; Numutumbikye na biombelo bia milemo na mulengie; 5 
Numutumbikye na simbala ya mayi akata; Numutumbikye simbala ya 
mayi akoto. 6 Kintu kioso kina muwa kitumbikye YA. Aleluya. 


